
ድምፅ
አንደኛ ዓመት ቅፅ 1 ቁ 2 ዋጋ 10 ብር ታህሳስ 21/ 2007 ዓ.ም

የሚሊዮኖች
             ነፃነትን፣ፍትህንና እኩልነትን እናውጃለን! 

 ወደ ገፅ 15 ይዞራል

የአ.አ ዩኒቨርሲቲ  ተማሪዎች  ስለ  ምርጫ  2007  ይናገራሉ!

ፌቨን ተሾመ
‹‹ኅብረተሰቡ ከፍርሃትና ከተስፋ 

መቁረጥ ተላቆ በካርዱ ‹‹ለውጥ 
አመጣለሁ›› ብሎ መምረጥ አለበት››

‹‹መንግስት ሚዲያውና  ህዝቡ ‹ይሄ ምርጫ ጥሩ ነው› 
ብለው እስኪቀበሉ ድረስ ምርጫውን 

ዴሞክራሲያዊ  ማድረግ ይኖርበታል፡፡›› 

‹‹ለተቃዋሚዎች ‹‹እባካችሁ ህዝቡ ጋር 
ወርዳችሁ ሥሩ!›› ነው መልዕክቴ፡፡››

ታምራየሁ ወንድማገኘሁ ኢየሩሳሌም ታምሩ

አፋጣኝ ፍትህ የማግኘት 

መብት ከወዴት አለ?!
40ኛው ዓመት የህወሐት 
ልደት በዓልና የኪነ-ጥበብ 

ሰዎች

እመርጣለሁ!
በላይ ማናዬአስገደ ገ/ስላሴ አቤል ዓለማየሁ1311 6

‹‹ኢህአዴግ መቀጠልእንደማይችል ተረድቷል››

ጋዜጠኛ ተመስገን ደሳለኝ ለይግባኝ ተቀጠረ

ገፅ 15

ኢንጅነር ይልቃል ጌትነት /የሰማያዊ ሊቀ-መንበር/

የኢትዮጵያ መንግሥት ቃል-አቀባይ ኢሳት ወይስ  
የመንግሥት ኮሙዩኒኬሽን ጉዳዮች ጽ/ቤት?

በሰንዳፋ በዳቤ ሙዳ ጎዶ ቀበሌ ገበሬ 
ማኅበር ውስጥ ከወራት በፊት ከ60 
ቤቶች በላይ እንደፈረሰባቸው፤ እንዲሁም 
ታህሳስ 16 እና 17 ቀን 2007 ዓ.ም 
ከ30 ቤቶች በላይ መፍረሳቸውን 
ነዋሪዎች ለ‹‹ሚሊዮኖች ድምጽ›› ገለጹ፡፡ 
የበረከ ወረዳ ገጠር መሬት አስተዳደር ጽ/
ቤት በታህሳስ 17 ቀን 2007 ዓ.ም. 
‹‹በግጦሽ መሬት ላይ ህገ-ወጥ ቤት 
ሰርተዋል›› በሚል የማስጠንቀቂያ ደብዳቤ 
ቤታቸው ለፈረሰባቸው ነዋሪዎች መስጠቱን  
የ‹‹ሚሊዮኖች ድምጽ›› ለማረጋገጥ ችላለች፡፡ 
 
የማስጠንቀቂያ ደብዳቤው ‹‹…ያለ መስሪያ 
ቤቱ ፍቃድ በግጦሽ መሬት ላይ ህገ-ወጥ 
ቤትና አጥር የሰራችሁ፣ በገጠር መሬት አዋጅ 
ቁጥር 130/99 እና በደንብ ቁጥር 151/2005 
መሠረት የገነባችሁትን ግንባታ እስከታህሳስ 
22 ቀን 2007 ዓ.ም ድረስ ከእርሻ መሬቱ 

ላይ ባታነሱ መስሪያ ቤቱ በግብረ ሃይል 
በማስፈረስ መሬቱንና በመሬቱ ላይ ያለውን 
ንብረት ለመንግሥት ገቢ አድርጎ ለአፍራሽ 
ሀይል የወጣውን ወጪ በህግ ጠይቆ 
የሚያስከፍል መሆኑን አጥብቆ እያሳሰበ 
ቀይ ቀለም የተቀባበት ሁሉ የሚፈርስ 
መሆኑን እናሳውቃለን…›› የሚል ነበር፡፡
ማስጠንቀቂያው የተሰጣቸው ነዋሪዎች 
በበኩላቸው፣ በሰንዳፋ በዳቤ ሙዳ ጎዶ 
ቀበሌ ገበሬ ማኅበር ውስጥ መኖር ከጀመሩ 
ከ11 ዓመታት በላይ እንደሆናቸው ገልጸው 
ቤታቸው የፈረሰባቸውን ምክንያት እንዲህ 
በማለት ለ‹‹ሚሊዮኖች ድምፅ›› ይናገራሉ 
- ‹‹ምክንያቱ ይህ በደብዳቤ የተገለፀው 
አይደለም፤ በብሄር እየተለየን፣ ‹አማርኛ 
ተናጋሪዎች በመሆናችን ‹ሊወሩን ነው 
የመጡት› የሚል ነው፡፡ ቤታችንም 
የፈረሰው ያለምንም ማስጠንቀቂያ ነው›› 

‹‹ከ11 ዓመት በላይ ከኖርንበት ቦታ ‹መጤዎች ናችሁ!›
ተብለን ቤታችን ተለይቶ እየፈረሰ ነው›› ነዋሪዎች

         ‹‹በግጦሽ መሬት ላይ ህገ-ወጥ ቤት ሰርተዋል››
                  የበረከ ወረዳ ገጠር መሬት አስተዳደር ጽ/ቤት ደብዳቤ

የሰንዳፋ ነዋሪዎች ቤት ፈረሰ

በንዋይ ገበየሁ

በኤልያስ ገብሩ

የሚሊዮኖች ድምፅ ማክሰኞ ታህሳስ 21 /2007 ዓ.ም አንደኛ ዓመት ቅፅ 1 ቁ 2

             ነፃነትን፣ፍትህንና እኩልነትን እናውጃለን! 

ነፃነትን፣ፍትህንና እኩልነትን እናውጃለን! 

ርዕሰ አንቀፅ

መንግሥት ‹‹የህዝብን መረጃ የማግኘት መብት›› አይፃረር!
ኢህአዴግ ወደ ሥልጣን ከመጣ ጊዜ ጀምሮ በሀገሪቱ የሚከናወኑ ዐበይት ክስተቶችን ከህዝብ ምስጢር አድርጎ በመያዝ ባስ ሲልም የተሳሳቱ መረጃዎችን በማቀበል የሚታወቅ 

ድርጅት ነው፡፡ እንደሚታወቀው መረጃ ሃይል ነው:: መረጃ የለውጥ መሳሪያ ነው:: መረጃ የዕድገት መሰላል ነው:: በመረጃ የዳበረ፣ የበለጸገ ማኅበረሰብ በሁሉም መስክ ለውጥ ለማምጣት 
የሚወስድበት ጊዜ በጣም አጭር ነው:: በምዕራቡ ዓለም ደግሞ መረጃ ህይወት ነው:: ያለውሃ፣ ያለምግብ መኖር እንደማይቻል ሁሉ ያለመረጃ አንድ ስንዝር መራመድ ፈጽሞ የሚቻል 
አይደለም:: 

መንግሥት እንኳንስ የተከናወኑ ጉዳዮችን ቀርቶ፣ በሀገር ላይ በጎም ይሁን መጥፎ ውጤት ሊኖራቸው የሚችሉትን ውሳኔዎች ሲወስን አስቀድሞ መረጃውን ለህዝቡ 
በማድረስና በመመካከር መሆን ይኖርበታል፡፡

ይሁን እንጂ በበርካታ አጋጣሚዎች እንደታዘብነው የኢትዮጵያ ህዝብ ሌላው ቀርቶ ስለሀገሩ ጉዳይ እንኳ መረጃዎችን እያገኘ ያለው ከሚያስተዳድረው መንግሥት ሳይሆን 
ከሌሎች አማራጭ ሚዲያዎች ነው፡፡ ለምሳሌ ያህልም፣ በኢትዮ-ኤርትራ የድንበር ግጭት ወቅት በባድመ ጉዳይ ላይ የውጪ ጉዳይ ሚኒስቴር ያወጣውን የተሳሳተ መረጃ መጥቀስ 
ይቻላል፡፡

 የቀድሞ ጠቅላይ ሚኒስትር አቶ መለስ ዜናዊን ሞት መንግሥት ከመናገሩ በፊት ህዝቡ ከሌሎች አማራጭ ሚዲያዎች መረጃውን ሰምቶ ነበር፡፡ 

ከሰሞኑም የኢፌዴሪ አየር ሀይል የጦር ሔሊኮፍተር ሁለት አብራሪዎችና አንድ ቴክኒሺያን ኤም አይ - 35 የተባለች ሔሌኮፍተርን ይዘው ከድሬደዋ ተነስተው ወደ ኤርትራ 
የማረፋቸውን ዜና የመከላከያ ሚኒስትር በኢትዮጵያ ብሮድካስቲንግ ኮርፖሬሽን በኩል ይፋ ያደረገው ጉዳዩ ከተከናወነ ከቀናቶች በኋላ ነው፡፡ ይሄን መረጃ አዘግይቶ መግለጽ ተገቢ ነው 
ብለን አናምንም፡፡          

ዛሬም ድረስ በይፋ ያልተነገሩ ግን መነገር የሚኖርባቸው መረጃዎችን መንግሥት አፍኖ መያዙ በህዝብ መረጃ የማግኘትና ስለሀገሩ ወሳኝ ጉዳይ የማወቅ መብቶቹ ላይ ያለውን 
የተዛባ ግንዛቤ የሚያሳይ ነው፡፡

መንግሥት ህዝቡ እንደ አማራጭ የመረጃ ምንጭነት የሚጠቀምባቸውን ሚዲያዎች የተለያዩ መሰናክሎችን በመፍጠር በተለያዩ ቀጥተኛ እና ተዘዋዋሪ ሽበባዎች እንዲጠፉ 
እና እንዲከስሙ አድርጎ፣ በእጁ የሚገኙ መረጃዎችን በብቸኝነት በሞኖፖል በሚቆጣጠረው ሚዲያ በኩል ቆንጥሮ እየሰጠ ህዝቡን የመረጃ ረሀብተኛ ማድረጉ ጤናማ አካሄድ ነው ብለን 
አናምንም፡፡ የዚህ ተግባር ውጤትም ለራሱም ሆነ ለሀገር እና ለህዝብ አደገኛ መሆኑን ተገንዝቦ የእርምት እርምጃ ሊወስድ ይገባል እንላለን!  

ዋና አዘጋጅ፡-
ስለሺ ሐጎስ
አድራሻ፡-
አራዳ ክ/ከተማ ወረዳ 8
የቤት ቁ.257
ስልክ ፡- 01 11249659

አምደኞች፡-
በሪሁን አዳነ
መስከረም ያረጋል
ፊራኦል ባጫ

ማሽን ኦፕሬተር
           ነብዩ መኮንን
           0911197948

አሳታሚ፡-አንድነት ለዴሞክራሲና ለፍትህ ፓርቲ (አንድነት)
አድራሻ፡-አራዳ ክ/ ከተማ ወረዳ 07 የቤት ቁ. አዲስ
አታሚ፡- አንድነት ለዴሞክራሲና ለፍትህ ፓርቲ (አንድነት)

የዝግጅት ክፍሉ ስልክ፡-01 11249659
ፖ.ሳ. ቁ. 4222

Email:-udjparty@gmail.com
andinet@ andinet.org
ፋክስ ቁጥር ፡-+251-111226288

ዲዛይን እና ሌይአውት
  አብነት ረጋሳ
  0913366064

      ሪፖርተሮች
ሃብታሙ ምናለ
ነዋይ ገበየሁ
አሸናፊ አሳምረው

የህትመት ክፍል ኃላፊ
  ወንድወሰን ክንፈ

የሚሊዮኖች ድምፅ ጋዜጣ ታህሳስ 2007 ዓ.ም ተመሰረተች፡፡

      ምክትል ዋና አዘጋጅ
         ኤልያስ ገብሩ
        0912064882

             ነፃነትን፣ፍትህንና እኩልነትን እናውጃለን! 

‹‹ኢትዮጵያ የተሻለች እንድትሆን እንለፋለን የሚሉቱ 
ሰዎች ከነሱ ሃሳብ በፊት ኢትዮጵያዊነት መፍትሄ ያበጀላቸውን 
ጉዳዮች ሊረዱ ይገባል፡፡ የሌለውን ለመጨመር እንጂ ያለውን 
ለማፍረስ የሚመዘዝ ሃሳብ ህዝባዊ ርባና የለውም፡፡››

ከብዙ ጋዜጦች መዘጋትና ከብዙ 
ጋዜጠኞች መሰደድ በኋላ የሃሳብ መናገሻ 
ቦታው ማህበራዊ ድረ-ገጾች ሆነዋል፡፡ 
ሁላችንም በበላ ባልበላ አንጀታችን በሀሳብ 
እንወጋገራለን፡፡ አንዳችን የአንደኛውን ሀሳብ 
በአመክንዮ በዳበረ ምላሽ ለመሞገት ከመሞከር 
ይልቅ የጸሃፊውን ግላዊ ጸባይና አስጠቂ ጎን 
እየፈለግን በተራ አተካራ እንደቁሰዋለን፡፡

አንዳንዶቻችን ነገሩን መረር በማድረግ 
የዘርና የብሄር ስድብና ቧልት ከሰገባችን መዘን 
እንጨፋጨፋለን፡፡ሰሞነኛው የመንግስት 
ድርጊት የፈጠረብንን ንዴት ገዢው 
መንግስት መጣሁበት ከሚለው ብሄር ጋር 
እናያይዘዋለን፡፡ የሃገሪቱ 
ዋነኛ የችግር ምንጮች እፍኝ 
የማይሞሉ በክፋት የተቧደኑ 
ሰዎች መሆናቸው ተዘንግቶ 
በሚሊዮን የሚቆጠር ህዝብ 
ላይ ጥርሳችንን እንነክሳለን፡፡

ሃይማኖታዊ ዘለፋዎችና 
የተከበሩ ሰዎችን በደቦ ማወረድ 
ሌላኛው የማህበራዊ ድረ ገጾች 
መታወቂያ እየሆኑ ነው፡፡ ለምን 
እንደምናወራ አናውቅም፡፡
ትልቁ ድላችን ግን ሌላውን 
ሰው አፉን ማስያዝ የሆነ 
ይመስላል፡፡ ሀሳቡን በሃሳብ 
ከመለወጥ ይልቅ ባለ በሌለ 
ሃይል አንባርቆ ቀልቡን 
መግፈፍ ታላቁ ስኬታችን 
እየሆነም ነው፡፡

ዘረኛ ሰዎችን ዘረኛ ሆነን 
እንፋለማቸዋለን፤ አላዋቂ ሰዎችን የማይም 
አለቆች ሆነን እንገዳደራቸዋለን፤ ተሳዳቢዎችን 
የወጣልን አለሌዎች ሆነን እንመልሳቸዋለን፡፡
ብዙዎቻችን በዕድሜ የገዘፍን ሰዎች ነን… 
እያደረግነው ያለውን ነገር ወደ ትክክለኛው 
መንገድ ለመመለስ በህጻንነታችን እናደርግ 
ወደነበረው ቀላል ድርጊት ማሰብ በቂ ነበር፡፡

በህጻንነቱ ከሌላ እኩያው ጋር ፍልሚያ 
ውስጥ ያልገባ ያለ አይመስለኝም፡፡‹ይዋጣላችሁ› 
ብሎ ከሚከበን አሟሟቂ መካከል ሆነን 
የትንንሽ እጆቻችንን እጆች ጨብጠን፣ ልቡን 
በለው አይኑን በለው የሚለንን ስትራቴጂ 
ነዳፊ እያዳመጥን ዘርሮ ለማንሰራራት 
ግብግብ እንገጥማለን፡፡ ጉዳዬ ከግጥሚያው 
አይደለም… ከመፋለማችን በፊት የምናደርገው 
የጨዋነት ቅደም ዝግጅት አለ፡፡

በመጀመሪያ በትንቅንቃችን ሰበብ 
ሰላማዊ የሰፈር ሰው እንዳይበጠበጥ ወደ 
ሌላ ቦታ አንሄዳለን፡፡ በኛ አነጋገር ውረድ 
እንውረድ እንባባላለን… ለጠብ መጋበዝ 
‹መውረድ› እንደሆነ ማን ይሆን ያስተማረን?

በልፊያችን ውስጥ እንዳይወድም 
የምንፈልገው ነገር ካለ ቆጥረን ወደ ጎን 
እናስቀምጣለን፡፡

በመቀጠል ፍልሚያን ወደ መገዳዳል 
እንዳይደርስ ጫማ ያለው ጫማውን ሰንጢ 
ያለው ሰንጢውን ወደ ጎን እንዲተው 
ይገደዳል፡፡

ጠባችን ገናናውን ሰው ከመለየት 

አጠገብ ለአጠገብ ተቀምጠን 
ስለምን እንጯጯሃለን?

በዘለለ አንዳችን አንዳችንን አጥፊ እንዳንሆን 
የሚያደርጉ ቅድመ ዝግጅቶችን እናደርጋለን፡፡ 
ከዚህ በኋላ እንግዲህ መፈሳፈስ ነው፡፡

ተሸናፊው ያሸናፊውን ጉልበት 
በትህትና ስሞ ህይወት እስክትቀጥል…

የማህበራዊ ድረ-ገጾች የፍልሚያ ህግ 
ተመሳሳይ ቢሆን አትራፊነታችን የሚበዛ 
ይመስለኛል፡፡

አንዳችን አንዱን በሃሳብ ልንታገለው 
ሲገባ ዘር፣ ሃይማኖት፣ ቤተሰብ ከሚባለው 
የወል ሰፈራችን ራቅ ብንል ጥሩ ነበር፡፡

ያላወቂ ስድብ፣ አጠቃላይ ፍረጃ 
እና ጨለምተኝነት የተባሉ አጫራሽ ስለት 
ነገሮችን አርቀን ብንጥል ይመከራል፡፡

ከዚህ በኋላ በምክንያነት የጠነከሩ 
ቡጢዎችን ብንቀባባል ያባት ነው፡፡ ማጣቀሻ 
ሀሳቦች እየተነሱ መረጃዎች ይፋ እየወጡ 
ብንራገጥ ይሄ ጤናማ ነው፡፡ በሃሳብ 
የተረታ ሰው ደግሞ በሃሳብ መረታት 
ከገነት እንደ መባረር አድርጎ ሳይቆጥረው 

ሲቀር ፍልሚያው ሊገዛን የሚገባውን 
ሀሳብ ከመምረጥ በዘለለ አጫራሽ አላማ 
እንዳልነበረው ያረጋግጥልንና… ሰላማዊ 
ርምጃው ይቀጥላል፡፡

ኢትዮጵያ የተሻለች እንድትሆን 
እንለፋለን የሚሉቱ ሰዎች ከነሱ ሃሳብ በፊት 
ኢትዮጵያዊነት መፍትሄ ያበጀላቸውን ጉዳዮች 
ሊረዱ ይገባል፡፡ የሌለውን ለመጨመር እንጂ 
ያለውን ለማፍረስ የሚመዘዝ ሃሳብ ህዝባዊ 
ርባና የለውም፡፡ ስለ ኢትዮጵያ ለመከራከር 
የበቃነው ኢትዮጵያ የተባለችው ሃገር ስላለች 
እንደሆነ ካልዘነጋን የዚችን ሀገር መፈጠርና 
መቀጠል የጠሉ የሚመስሉ ሀሳቦችን 
ከመፈልፈል እንታቀባለን፡፡

መፈክር እና ድርጊት ተያይተው 
በማያውቁበት ዘመን ውስጥ ያለፍን ነን፡፡

ደርግ “ኢትዮጵያ ትቅደም” የሚል  
ወርቃማ ህግ ነበረው፡፡ ይተገብረው የነበረው 
ሰብዐዊነትን ያላስቀደመ፤ ሃሳብና ሰውን 
የመረሸን ዘመቻ ግን ኢትዮጵያዊነትን የራቀ 
ብቻ ሳይሆን ያስረገመ ነበር፡፡ 

ኢህአዴግ “የኢትዮጵያ ህዳሴን 
አበስራለሁ” ይላል… ኢህአዴግ ህዳሴውን  
የሚያበስርባቸው ዘዴዎችና አስተሳሳቦችን 
ቀድሞ የቀበረ መሆኑን ግን ዘንግቶታል፡
፡ህዳሴ ካለ ፍጹም ነጻነት የሚታሰብና 
የሚታለም ፍልስፍና አይደለም፡፡

የመንግስታቱ በሽታ ወደ ግለሰቦች 
እንዳያድግ ማሰብ ጥሩ ነው፡፡ ለኦሮሞ መብት 
እቆማለሁ የሚል ጸሃፊ ስለ ኦሮሞ መወገኑን 
የሚያሳየው የሌሎችን ብሄሮች አለመፈጠር 

በመካድና ቢፈጠሩም ታሪካዊ ዕዳ እንዳለባቸው 
በመስበክ ከሆነ ቆምኩለት የሚለውን አላማ 
አያውቀውም ማለት ነው፡፡በኢትዮጵያዊነት 
ውስጥ የማይቻለው ነገር ቤትን ዘግቶ 
መኖር ነው፡፡ ራስን በብሄር አጥር ውስጥ 
አስገብቶ ሌሎችን ፊት ነስቶ መቀጠል 
የሚቻል የአኗኗር ምርጫ አይደለም፡፡ ህዝቦች 
ተወደደም ተጠላም ከሌላኛው ህዝብ ጋር 
የሚያገናኛቸውና ደጅ የሚያስጠናቸው ብዙ 
ምክንያቶች አሉ፡፡ ለራስ መብት ሲቆም እራስ 
የሚባለው ሁነት የቆመበትን ረጅም ትስስር 
ላለመበጠስ ጠንቃቄ ማድረግ ያስፈልጋል፡፡

የእኔ ሃይማኖት ይበልጣል ብለው 
የሚሟገቱ ሰዎችም ቢሆኑ የሃይማኖቶች 
መታወቂያ መከባባርን መስበክ ከመሆኑ አንጻር 
መፈከራቸውና ድርጊታቸው ለየቅል የሆነ ነው፡፡

“እየበደሉን ያሉት ትግሬዎች ናቸው” 
እያሉ የሚያማርሩትም አይናቸውን የበለጠ 
መክፈት አለባቸው፡፡ ከ5 ሚሊዮን በላይ 
የሆነው የትግራይ ህዝብ ሳይሆን ህወሓት/ 
ኢህአዴግ ነው የአበሳችሁ መጀመሪያ፡፡
ህወሓት ደግሞ የትግራይ ተወላጅ የሆኑ 

ከትግራይ ህዝብ ብዛት አንጻር ዜሮ ነጥብ 
ምናምን የማይሞሉ ግለ ነውር የተሞላባቸውን 
ሰዎች ይዞ ለኢ-ሰብአዊነት የዘመተ ቡድን 
ነው፡፡ ይህ ቢሆንም ህወሓቶች ጨካኞች 
የሆኑት ትግሬ ስለሆኑ አይደለም፡፡ከሌላ ብሄር 
ቢፈጠሩም ፍጥረታቸው የጨካኝ ስለሆነ 
ነው፡፡እነኝህ ሰዎች ሙሰኛ የሆኑ… የትግራይ 
ሰው ስለሆኑ አይደለም… ሌላ አለም ላይ 
ቢፈጠሩም አግበስብስ ዘረ-መላቸው ከአሁኑ 
አቋማቸው የሚያቆማቸው አይደለም፡፡

በዚያ ላይ፣ ህወሓት ሃገሩን በሙሉ 
በአንድ እግሩ ሲያቆም አብሮ እሳት አቀባይ 
ስንት የሌላ ብሄር ተወላጅ እንዳለ መዘንጋት 
የለበትም፡፡ ኦሮሞ ቢበደል በኦህዴድ አጋዥነት 
አይደለምን? አማራ ቢገፋ ብአዴንን በመሰለ 
ከሃዲ ፓርቲ አዝማችነት አይደለምን? ደቡብ 
ቢጨቆን በደህዴን የጭቆና ዕቅድ ምክንያት 
አይደለምን? የበዳይነትን አድማስ ወደ 
ግለሰብ ብናጠበው ይመከራል? ያዛልቃል? 
ሌባ ባለስልጣን የሌባ ስብዕና ውጤት ነው፡
፡ ሌባ ግን የብሄር ውክልና  የለውም፡፡ 
እንኳን ሰው፣ በግላዊ አቅሙ ራሱን አንዴ 
አፈር አንዴ ወርቅ ማድረግ የሚችል ፍጡር 
ይቅርና እኩል ዕድል ያለው  የከባቢ አየር 
ዕድል ያለው ጆንያ ከሚይዘው ሙሉ ድንች 
ውስጥ ስንት የተበላሸ ድንች እንደሚኖር 
ማሰብ ቀላል ነው፡፡ ዘርን መኮነን የዘር 
ቁርሾን የሚያበረታታውን መንግስት በራስ 
ፈቃድ ስፖንሰር ማድረግ ይሆንብኛል፡፡

የሚያነካክሱን ሳይሆን 
የሚያስተቃቅፉን ብዙ ዘጋቢ ታሪኮች እያሉ 
ጠብ ጠቡን ማነፍነፍ የጥሩ መከራከሪያ 
መልክ አይደለም፡፡

ከቡርቃ ዝምታ በላይ የሃበሻ ጀብዱ 
አይገዝፍምን? ከአኖሌ ምሬት ይልቅ የአቢቹ 
ጀግንነት የኦሮሞ ቅርስ መሆን አይችልምን? 

መዝሙር ፈንቴ ከተረጎመው 
“የአፍሪካው ልዑል” ብኩን መንፈስ ይልቅ 
ተጫነ ጆቢር የገለጠው (በሃበሻ ጀብዱ ላይ 
ስለ ጦረኞቹ የከፋ ሰዎች ተጽፏል) ሀገር 
ወዳድነት አይገዝፍምን?

“ወላይታ ቆዳውን ይሰፋ ነበር፡፡
”ከሚለው የቅሌት ንግግር ይልቅ የወላይታ 
ትንቢት ተናጋሪዎች (ቱጂ)  “ውሃ ከእልፍኝሽ 
ይከተታል” ያሉትን ንግርት እውን ያደረገውና 
ቧንቧን ለዚያ ህዝብ የቸረው፣ የገዛ ርስቱን 
ለገበሬ ያከፋፈለ ሰው መንግስቱ ነዋይ 
መሆኑን የመገንዘብ እውነታ አይጠቅምምን?

የስልጣኔ ጅማሬ ሃሳብን የመግለጽ 
ነጻነት ነው፡፡ ሃሳብን በመግለጽ ውስጥ ደግሞ 
የስልጣኔ ሁሉ ቀንዲል የሆነውን ሰብዓዊነትን 
ማስቀደም ግድ ይላል፡፡ ሃሳቦቻችንን ለጨረታ፣ 
ለሙግት እና ለዕውቅና በምናወጣባቸው 
አደባባዮች ሰብዐዊነትንና አርቆ አሳቢነትን 

ስ ለ መ ል በ ሳ ች ን 
ማረጋጋጡ ቀዳሚ ጉዳይ 
ሊሆን ይገባል፡፡በጣም 
ቅርብ ሆነን እንኳ 
መጯጯህ ይቀናናል፡፡ 
ለምን?

ዴዝሞን ቱቱ 
“ክርክርህን ለማድመቅ 
አትጩህ” ይላሉ፡
ክርክሮቻችንና ሙግቶቻችን 
ሰውኛ እንዲሆኑ 
ያ ስ ና ፍ ቃ ል ፡ ፡ ሀ ሳ ቤ ን 
ለመቋጨት ከቀደሙ 
የፍልስፍና ታሪኮች አንዱን 
ልንገራችሁ፡፡ ፓውሎ 
ኮሊዮ በአንደኛ መጽሃፉ 
ላይ የከተበው ነው፡፡

አንድ ፈላስፋ ተከታያቸውን እንዲህ 
ጠየቁት፤

“ስለምን አንድ ሰው ሌላኛው ወገን 
ቅርቡ እንደሆነ እያወቀ ይጮሕበታል? ከቅርቡ 
እንደመቀመጡ ለስለስ ባለ ድምጸት ሊያስረዳው 
አይችልምን? ስለምን ንዴትና ግልፍተኝነት 
በተሞላበት ሁኔታ ይጮህበታል፡፡”

ተማሪው ለመመለስ ሞከረ፤ መምህሩ 
በመልሱ አልረኩም፡፡ በስተመጨረሻ አንድ 
አስማሚ ትንታኔ አቀረበ፡፡

“ሁለት ሰዎች በፍጹም ንዴትና 
እልህ ውስጥ ሲገቡ ልቦቻቸው ከመቅጽበት 
ይራራቃሉ፡፡ የሀገር ያክል የተራራቁ ልቦች 
እንዲሰማሙ አንደኛው ከአንደኛው አስበልጦ 
መጮህ እንዳለበት ይሰማዋል፡፡በጣም በተናደዱ 
ቁጥር… ልቦቻቸው በጣም ይራራቃሉ… 
ርቀቱ ያመጣውን አለመሰማማት የቀረፉ 
እየመሰላቸው አምርረው ይጯጯሀሉ፡፡”

መምህሩ ሌላ ጥያቄ አመጡ፤ 
ከሚመልስላቸው መልሶች መካከል ቀጣዮቹ 
በልቦቻችን ቢቀሩ ተመኘሁ፡፡

‹‹ሰዎች ሲግባቡ ሲፋቀሩ ሲስማሙ 
በለሆሳስ በማውራት መግባባትን ይለምዳሉ፤ 
እንደውም በቆይታቸው ውስጥ ቃል 
ሳያወጡ የአንዱን አይን አንዱ በማየት ብቻ 
የሚፈልገውን ለመረዳት ይችላሉ፡፡››

ብርሃናማ ቀን ለናንተ ይሁን….

ፊራኦል ባጫ

             ነፃነትን፣ፍትህንና እኩልነትን እናውጃለን! 

በእያንዳንዱ ሀገር ያለ ገዥ 
መንግሥት የየራሱ መረጃ ለህዝቡና ለዓለም-
ዓቀፍ ማኅበረሰብ የመስጠት ባህሪ፣ ልምድና 
ባህል አለው፡፡ ወሳኝ የሆኑ ሀገራዊ፣ 
መንግሥታዊና ኅብረተሰባዊ መረጃዎች 
በሚመለከታቸው የመንግሥታት የመረጃ 
ሰጪ አካላት በኩል መረጃው ለሚያስፈልገው 
ሁሉ መድረስ እንደሚያሻ እሙን ነው - በተለይ 
በዘመነ ግሎባላይዜሽን እና በ21ኛው ክ/ዘመን! 

ኢትዮጵያን በተለያዩ ጊዜያት 
ያስተዳደሩ መንግሥታት ‹‹እየመራነው 
ነው፤ እያስተዳደርነው እንገኛለን›› ለሚሉት 
ሕዝብ መረጃን የሚሰጡበት የየራሳቸው 
አካሄድ ነበራቸው፡፡ በአሁን ወቅት ሀገራችንን 
እያስተዳደረ የሚገኘው ገዥ ፓርቲ ኢህአዴግ 
ነውና በእሱ ላይ ማተኮር ተገቢ ነው፡፡

ሕወሃት/ኢህአዴግ ከጫካ 
ጀምሮ ሀገሪቷን ተቆጣጥሮ ማስተዳደር 
እስከጀመረበትና አሁን እስካለበት ድረስ 
‹‹አስተዳድረዋለሁ›› ለሚለው ሕዝብ 
መረጃን የሚያደርስበት የራሱ መንገድ 
እንዳለው ማወቅ ተገቢ ነው፡፡ በሕዝብ 
ሀብት የሚንቀሳቀሱት የቴሌቭዥን እና 
የሬዲዮ ጣቢያዎቻችን ለሥርዓቱ በግልጽ 
ወግነው የሥርዓቱ የፕሮፖጋንዳ መሳሪያ 
ሆነው ለዓመታት ማገልገል መቀጠላቸው፤ 
የአደባባይ ሃቅ በመሆኑ ልለፈውና ወደዛሬ 
ጽሑፌ አንኳር ነጥብ ላምራ፡፡

ዛሬም በከተማ እየኖሩ በጫካ ባህል መታነቅ!

፩. የጠ/ሚኒስትር መለስ ዜናዊ ህመም

በሽግግሩ መንግሥት ጊዜ ለአራት 
ዓመታት ፕሬዚዳንት በመሆን፣ ከዚያም 
በኋላ በጠ/ሚኒስትርነት ለ17 ዓመታት 
ኢትዮጵያን በበላይነት የመሯትን የሟቹ ጠ/
ሚኒስትር አቶ መለስ ዜናዊን ማንሳት ዛሬ 
ግድ ነው፡፡ ጠ/ሚኒስትሩ በግንቦት ወር 2003 
ዓ.ም ለዓለም ዓቀፍ ስብሰባ ሄደው ከተመለሱ 
በኋላ ጤንነታቸው ታውኮ እንደነበር ውስጥ 
ውስጡን ይወራ ነበር፡፡ በዚያው ሰሞን 
የመንግሥት ኮሙኒኬሽን ጉዳዮች ጽ/ቤት 
ጋዜጣዊ መግለጫ አዘጋጅቶ መግለጫ ሰጥቶ 
ነበር፡፡ በአቶ መለስ ጤንነት ዙሪያ የሚናፈሱ 
ወሬዎችን ተከትሎ ከሀገር ውስጥ ጋዜጠኞች 
ጥያቄ ቀረበ፡፡ የጽ/ቤቱ ሚኒስትር ደኤታ 
አቶ ሽመልስ ከማልም አቶ መለስ በመልካም 
ጤንነት ላይ መሆናቸውን ጠቁመው ‹‹ይኼ 
የኢሳትና የእሳት ወሬ ነው›› በማለት መልስ 
ሰጡ፡፡ በሂደት ይኼ ምላሻቸው እውነት 
አለመሆኑ ታየ፡፡ አቶ ሽመልስስ ቢሆኑ 
የተጠየቁትን እውነተኛ ጥያቄ ከመመለስ 
ባሻገር የኢሳትን ዘገባ ወደማጣጣል ለምን 
አተኮሩ? 

የኢትዮጵያ መንግሥት የጠ/ሚ/
ሩን መታመም አፍኖ ቢቆይም፣ በሰኔ ወር 
2003 ዓ.ም በተካሄደው 19ኛው የአፍሪካ 
ሕብረት ጉባኤ ስብሰባ ላይ ተካፋይ የነበሩት 

የኢትዮጵያ መንግስት ቃል-አቀባይ 
ኢሳት ወይስ  የመንግሥት ኮምዩኒኬሽን ጉዳዮች ጽ/ቤት?

(ወሳኝ ሀገራዊ መረጃዎችን ከመንግሥት መጠበቅ የለብንም ይሆን?) 

የሴኔጋሉ ፕሬዚዳንት ማኪይ ሳል አቶ 
መለስ መታመማቸውን ተናግረው ምሕረትን 
ተመኙላቸው፡፡ ስለመሪያቸው ጤንነት ማወቅ 
የፈለጉ ኢትዮጵያውያኖችና ትክክለኛውን 
እውነት አውቀን ለሕዝብ ተገቢውን 
መረጃ ማድረስ የፈለግን የመገናኛ ብዙሃን 
ባለሙያዎች፤ በገዛ ሀገራችን ባይተዋር ሆነን 
ከሌላ ሀገር መሪ መስማታችን በወቅቱ አሳዛኝ 
ክስተት ነበር፡፡

ቀናቶች ካለፉ፣ በጉዳዩ ዙሪያ በአዲስ 
አበባና በክልል ከተሞች ወሬዎች ከተናፈሱ 
በኋላ ‹‹አውቆ ከተኛበት›› በመነሳት መግለጫ 
መስጠት ግድ የነበረበት መንግሥት ሀሙስ 
ሐምሌ 15 2003 ዓ.ም ለሀገር ውስጥና 
ለውጭ ሀገራት ጋዜጠኞች መግለጫ መስጠት 
ግድ ሆነበት፡፡ እኔም በወቅቱ ‹‹ፍትህ›› 
ጋዜጣ ላይ ዘገባ ለመስራት ከቀኑ 9፡20 ሰዓት 
ገደማ በመንግሥት ኮሙኒኬሽን ጉዳዮች ጽ/
ቤት የመሰብሰቢያ አዳራሽ ከታደሙ የሀገር 
ውስጥ ጋዜጠኞች ጋር ተቀላቀልኩ፡፡ ከአፍታ 
ቆይታ በኋላ ሚኒስትር አቶ በረከት ስምኦን 
ገቡና ቦታቸውን ያዙ፡፡ አጠር  ያለ ጋዜጣዊ 
መግለጫም ሰጡ፡፡ ከጎናቸው አቶ ሽመልስ 
ተቀምጠው ነበር፡፡ 

የአቶ መለስ መታመም የመግለጫው 
ዓላማ ዋናውና ቀዳሚው መሆኑን አቶ 
በረከት ጠቆሙና፤ ጉዳዩ በይፋ ያልተነገረበት 
እና ከአንድ ወር በፊት በጋዜጠኞች ቀርቦ 
የነበረው ጥያቄ የተስተባበለበትን ምክንያት 
አስረዱ፡፡ አያይዘውም ‹‹የገዥውን ባህል 
ማወቅ ጠቃሚ ይመስለኛል›› ገዥው ፓርቲ 
አብዛኛውን ጊዜ ዕድሜውን በበረሃ ያሳለፈ 
በመሆኑ በማንኛውም ሁኔታ መስዋዕትነት 
እየከፈለ ችግሮችን ተሸክሞ ማለፍ የሚችል 
ነው፡፡ በግለሰቦች ላይ የሚጋጥም ጉዳይ እንደ 
ትልቅ ነገር ተደርጎ የሚወሰድ አይደለም፡፡ 
ሕመምና የመሳሰሉት ችግሮች የአብዛኛው 
አመራር የሕይወት አካል ነው፡፡›› በማለት 
መልስ ሰጡ፡፡ በወቅቱ አቶ በረከት ‹‹የገዥውን 
ባህል ማወቅ ጠቃሚ ይመስለኛል›› የምትለዋ 
አገላለጽ ጥያቄ ፈጥራብኝ ነበር፡፡

እንደሀገር ካየነው የአቶ መለስ 
የጤና ሁኔታ፣ የሀገሪቷ ጠቅላይ ሚኒስትር 
እንደመሆናቸው የሁሉም ሰው ጉዳይ 
ነበር፡፡ ይህ በሕገ-መንግሥቱ አንቀጽ 12 
[የመንግሥት አሰራር እና ተጠያቂነት] ንዑስ 
አንቀጽ አንድ ላይ ‹‹የመንግሥት አሰራር 
ለሕዝብ ግልጽ በሆነ መንገድ መከናወን 
አለበት›› ከሚለው ጋር በግልጽ የሚጣረስ 
ነው፡፡ ከዚህ አኳያ የሕወሃት/ኢህአዴግ የጫካ 
ባህል ሕገ-መንግሥትን እንደሚንድ ማወቅ 
ያስፈልጋል! 

የአቶ መለስን መታመም ቀድሞ 
የነገረን የኢትዮጵያ መንግሥት ሳይሆን 
ኢሳት መሆኑን ልብ ማለት ያሻል፡፡  

ሌሎች ሁለት ምሳሌዎችን ላክል፡-

፪. የአቶ አንዳርጋቸው ጽጌ መያዝ

በ2006 ዓ.ም ሰኔ ወር ላይ በሀገር 
ውስጥ እና ከሀገር ውጪ ትልቅ የመነጋገሪያ 
ርዕሠ ጉዳይ የነበረው በአሸባሪነት የተፈረጀው 
የግንቦት ሰባት ዋና ጸሐፊ የሆኑት አቶ 
አንዳርጋቸው ጽጌ ሰኔ 16 ቀን 2006 ዓ.ም 
በየመን ሰነዓ አውሮፕላን ጣቢያ በየመን 
የጸጥታ ሃይሎች ቁጥጥር ሥር መዋላቸውን 
ቀድሞ የዘገበው ኢሳት ነበር፡፡ ከዚህ በኋላ 
የተለያዩ መረጃዎች በተለያዩ መንገዶች 
ሲወጡ ተስተውሏል፡፡

ስለጉዳዩ የኢትዮጵያ መንግስት 

መረጃ እንዲሰጥ በተለያዩ የመገናኛ ብዙሃን 
ቢጠየቅም፡- ‹‹የምናውቀው ነገር የለም፤ 
ጉዳዩን በማኅበራዊ ድረ-ገጾች እንደማንኛውም 
ኅብረተሰብ ነው የሰማነው፡፡…›› ወዘተ የሚል 
ምላሾች ከጠ/ሚ/ሩ አማካሪ አቶ ጌታቸው 
ረዳ በአሜሪካ ድምጽ ላይ አደመጥን፡፡ በአቶ 
አንዳርጋቸው መያዝ ብዙ ከተባለለት፣ 
የተለያዩ አስተያየቶች እና ግምቶች 
ከተሰጡበት በኋላ ‹‹አውቆ ከተኛበት›› 
መነሳት የሚችለው የኢህአዴግ መንግሥት 
ረዥም ቀናቶችን በዝምታ አሳልፎ አሸባሪ 
ብሎ የፈረጀው የግንቦት ሰባት ጸሐፊ፣ 
በየመን የጸጥታ ሃይሎች ቁጥጥር ሥር 
መዋላቸውንና ለኢትዮጵያ መንግሥትም 
ተላልፈው መሰጠታቸውን በይፋ ገለጸ፡፡ 
አቶ አንዳርጋቸውም በፖሊስ የቴሌቭዥን 
ፕሮግራም ላይ ቀርበው ድምጹ እንጂ ምስሉ 
ከማይታይ መርማሪ ጋር የተነጋገሩት ሀሳብ 
ለህዝብ ለመጀመሪያ ጊዜ ታየ፡፡ [በዚህ 
ቃለ-ምልልስ ላይ ተቆራርጠው የተቀጠሉ 
የቃላት ፍሰቶች እንደነበሩ ይህም በወቅቱ 
ሰፊ የመነጋገሪያ ርዕሰ ጉዳይ ሆኖ ማለፉ 
ይታወሳል]

የአቶ አንዳርጋቸው ጉዳይ ከተነሳ 
አይቀር፣ በአሁን ወቅት የት ታስረው 
እንደሚገኙ፣ በምን ሁኔታ ውስጥ እንዳሉ 
በግልጽ የሚታወቅ ነገር የለም፡፡ በቅርቡ አቶ 
አንዳርጋቸውን ለ40 ደቂቃ ያህል ለሁለተኛ 
ጊዜ እንዳገኟቸው የተገለጸው የእንግሊዝ 
አምባሳደሮች ዝርዝር ጉዳዮችን ከመግለጽ 
ተቆጥበዋል፡፡ የዚህስ አንድምታ ከገዥው 
ፓርቲ የጫካ ባህል የተወረሰ ይሆን?

፫. ከድሬደዋ ተነስቶ አሰብ ያረፈው የጦር 
ሄሊኮፕተራችን ጉዳይ

ባለፈው ሳምንት አርብ ለኢትዮጵያ 
መንግሥት አሳዛኝ እና አስደንጋጭ ሁነት 
ተፈጥሮበት ነበር፡፡ በበረራ ልምምድ ላይ 
የነበረች፣ 30 ሚሊየን የኢትዮጵያ ብር ዋጋ 
ያላት   M1.35 የጦር ሄሊኮፕተር ሁለት 
አብራሪዎችና አንድ ቴክኒሺያንን እንደያዘች 
ከኢትዮጵያ ድንበር በመውጣት፤ በሀገረ-
ኤርትራ አሰብ ወደብ አቅራቢያ ማረፏ 
እርግጥ ሆነ፡፡ ይህንንም ተከትሎ፣ ቅዳሜ ዕለት 
ኢሳት ‹‹ሰበር ዜና›› በማለት ሁለት የጦር 
ሄሊኮፕተሮች ከኢትዮጵያ ከድተው ኤርትራ 
ማረፋቸውን ደጋግሞ ዘገበ፡፡ የድረ-ገጾች የዜና 
ዘገባ በዚህ ተጨናነቀ፡፡ ዘገባው በማህበራዊ-
ሚዲያው ከዳር ዳር ተሰራጨ፡፡እንደተለመደው 
የተለያዩ አስተያየቶች፣ ግምቶችና መላ-
ምቶች ተደመጡ፤ ተነበቡ፡፡ 

ይህ ሁሉ ሲሆን፣ የኢትዮጵያ 
መንግሥት የጉዳዩ ዋነኛ ባለቤት ለሆነው 
የኢትዮጵያ ህዝብ መረጃ መስጠቱን ትቶ 
የትግል ወቅት ባህሉን በመጠቀም ድምጹን 
አጥፍቶ ጸጥ አለ፡፡ በመሰል ወሳኝ ሀገራዊ 
ጉዳዮች ላይ የተራዘሙ ቀናቶችን በማሳለፍ 
‹‹አውቆ ከተኛበት›› መነሳት የሚያውቅበት 
መንግሥታችን ሶስት ቀናቶችን ብቻ ካሳለፈ 
በኋላ ግን ከዜና አቀራብ እና አገላለጽ ፍጹም 
በራቀ መልኩ ዋና አብራሪውን ‹‹ከሃዲ›› 
በማለት ጭምር እውነቱን በኢትዮጵያ 
ብሮድካስቲንግ ኮርፖሬሽን በኩል አመነ፡፡

ከዜና ዘገባው በመቀጠልም የሥርዓቱ 
ደጋፊ የሆነው ትግራይ ኦንላይን (Tigray 
online) ሄሊኮፕተሯ ኤርትራ ከማረፏ ጋር 
ተያይዞ ‹‹የኢትዮጵያ መንግሥት ሄሊኮፕተሩን 
ለማስመለስ ሀይል የጨመረ እንቅስቃሴ ማድረግ 
አለበት›› የሚል ጠንከር ያለ እርምጃ እንዲወሰድ 
የሚያሳስብ ሃሳብ ማቅረቡ አይዘነጋም፡፡ 
የሄሊኮፕተሯም ጉዳይ አሁንም ድረስ መነጋገሪያ 
ርዕሰ ጉዳይ መሆኑን ቀጥሏል፡፡ 

ሥርዓቱ ወሳኝ በሆኑ ሀገራዊ 
ጉዳዮች ላይ ወቅታዊ መረጃን ለመስጠት 
ያለበትን ለዓመታት የዘለቀ ንፍገት፤ ከላይ 
ባቀረብኳቸው ሶስት ምሳሌዎች ውስጥ 
አቀረብኩ እንጂ ሌሎች ብዙ ነገሮችን 
መዘርዘር ይቻልም ነበር፡፡ የሆነ ሆኖ አንድ 
የመጨረሻ ማሳያ ላክል፡- 

ባለፈው ዓመት ከቦሌ አውሮፕላን 
ማረፊያ ተነስቶ ጣሊያን ሮም ማረፍ የነበረበት 
አየርመንገዳችን ቦይንግ አውሮፕላን በረዳት 
አብራሪው ሃይለመድህን አበራ አማካኝነት 
ተጠልፎ ስዊዘርላንድ ጄኔቭ ሲያርፍ፤ 
የወቅቱ የመንግሥት ጉዳዮች ኮምዩኒኬሽን 
ጽ/ቤት ሚኒስትር አቶ ሬድዋን ሁሴን ረፋድ 
ላይ ለጋዜጠኖች በሰጡት ጋዜጣዊ መግለጫ 
‹‹ጠላፊዎቹ (አውሮፕላን ለትራንዚት 
ሲያርፍ) ከሱዳን ካርቱም የተሳፈሩ 
አሸባሪዎች ናቸው›› በማለት የተሳሳተ መረጃ 
መስጠታቸውም አይዘነጋም፡፡  

መንግሥት ለህዝቡ ወሳኝ 
መረጃዎችን በጊዜውና በአግባቡ እውነት ላይ 
ቆሞ መረጃን ከማያደርስባቸው ምክንቶች 
መካከል ዋነኛውና ቀዳሚው፡- ነገሮችን 
ከፖለቲካ ትርፍ እና ኪሳራ አኳያ የሚያይበት፣ 
ብሎም የሚመዝንበት ራስ-ወዳድ ሥነ-
ልቦናው ነው ብዬ አምናለሁ፡፡ወሳኝ መረጃችን 
በይፋ ከመግለጹ በፊት ፖለቲካዊ ችግር፣ 
የሥልጣን መናጋትና ህልውናውን ስጋት 
ውስጥ ይከትቱብኛል ብሎ የሚያስባቸውን 
ነገሮች ካስተካከለ በኋላ መረጃውን ወደማመን 
ያመራል፡፡ መረጃውን ይፋ ከማድረጉ በፊት 
‹‹ውሸት አዘል›› መልሶችን እንዲመልሱ 
ባሰናዳቸው ሰዎች በኩል ሲያስተላልፍም 
እፍረት የሚሰማው አይደለም፡፡ በዋኝነት 
‹‹አስተዳድረዋለሁ›› ለሚለው ሕዝብ መረጃን 
በዝምታ ውስጥ መንፈጉም ለሕዝብ ያለውን 
ንቀት የሚያሳይ አድርጌ በግሌ እወስዳለሁ፡፡ 

ለዚህ ነው ወሳኝ ሀገራዊ መረጃዎችን 
በትኩስነታቸው እየሰጠን የሚገኘው ኢሳት 
እንጂ የመንግሥት ኮምዩኒኬሽን ጉዳዮች 
ጽ/ቤት ባለመሆኑ ‹‹የኢትዮጵያ ሕዝብ 
ቃል አቀባይ ኢሳት ወይስ የመንግሥት 
ኮምዩኒኬሽን ጉዳዮች ጽ/ቤት?›› በማለት 
በርዕሴ ጥያቄ ያቀረብኩት፡፡  

የአንድነት ለዴሞክራሲና ለፍትህ 
ፓርቲ (አንድነት) የንድፈ-ሀሳብ መጽሔት 
‹‹ዳንዲ›› አዘጋጅ የሆነው አናንያ ሶሪ በሰጠው 
አስተያየት ጽሑፌን ልደምድም፡፡ 

‹‹ይህ የመንግሥት ባህሪ 
የመነጨው አንድም ከአጠቃላዩ የኢትዮጵያ 
የቆየ የድብቅነት ባህል ሲሆን፤ በሌላም በኩል 
ገዥው ፓርቲ ነጻና ታማኝ መረጃን ለሕዝብ 
በማቅረብ አደጋ ውስጥ ሊወድቅ የሚችለውን 
በቋፍ ላይ ያለ ሕልውናውን ለማስጠበቅ 
ከሚያደርገው መውተርተር ነው፡፡ ይህም 
ሲባል፡- በሁለንተናዊ የቅቡልነት ቀውስ 
(Overall Legitimacy Crisis) ውስጥ ላለ 
አፋኝና ከህዝብ የተነጠለ ሥርዓት፤ ትክክለኛ 
መረጃን በአግባቡና በወቅቱ ለሕዝብ ማድረስ 
ምን ያህል የከፋ ዋጋ ሊያስከፍል እንደሚችል 
ማንም በመረጃ ጭለማ ውስጥ የተቀመጠ ዜጋ 
የሚረዳው ነው፡፡ አምባገነንነት የሚያፍነው 
የዜጎችን ሰብዓዊ እና ዴሞክራሲያዊ መብቶች 
ብቻ ሳይሆን፤ ዜጎች ሥለሀገራቸው ጉዳይ 
የማወቅና መረጃ የማግኘት መብትም 
ጭምር ነው፡፡ ይህም፡- ‹ሥለ ሀገራችሁ 
አያገባችሁም!› ከሚል ትዕቢት የሚመነጭ 
ነው፡፡ በመሆኑም የሕዝብን እውነተኛ 
ድምጽ የሚያሰማ እንጂ፤ መንግሥት ነኝ 
ያለ ቡድን ሁሉ የህዝብ / ህዝብ የወከለው 
መንግስት እውነተኛ ቃል አቀባይ አይደለም!››                                

የሚሊዮኖች ድምፅ 

             ነፃነትን፣ፍትህንና እኩልነትን እናውጃለን! 

ማክሰኞ ታህሳስ 21 /2007 ዓ.ም አንደኛ ዓመት ቅፅ 1 ቁ 2

የሚሊዮኖች እንግዳ

‹‹ኢህአዴግ መቀጠል እንደማይችል ተረድቷል››

ወደ ገፅ 12 ይዞሯል

‹‹የሚሊየኖች ድምፅ›› ጋዜጣ እንግዳ 
ለመሆን ስለፈቀድክ እናመሰግናለን፡፡

እኔም አመሰግናለሁ፡፡

የምርጫ ቦርድ ባወጣው የጊዜ 
ሰሌዳ መሰረት የምርጫ 2007 መርሀ 
ግብር እየተከናወነ ነው፡፡ ሰማያዊ ፓርቲ 
የእስከአሁኑን ሂደት እንዴት ገመገመው?

የዘንድሮ ምርጫ ለየት ያለ ነው:: 
የዘንድሮውን ለየት የሚያደርገው ሁላችንም 
ካለፉት አራት ምርጫዎች በተማርንበት ጊዜ 
የሚካሄድ መሆኑ ነው፡፡ ራሳችንን ማታለል 
የማንችልበት ደረጃ ላይ ደርሰናል፡፡ ሥልጣን 
ላይ ያሉ ገዢዎቻችን በጉልበትና በጠመንጃ 
ከዚህ በላይ መቆየት እንደማይቻል አውቀውና 
የሀገሪቱ ፖለቲካዊ፣ ማኅበራዊና ኢኮኖሚያዊ 
ሁኔታ ምስቅልቅል ላይ በመሆኑ ያንን ነገር 
በዘዴና በአፈና የማያልፉት መሆኑን አውቀው 
ተደናግጠው ቆመዋል፡፡ ችግሩ ከአቅማቸው በላይ 
እንደሆነና የኢትዮጵያን ህዝብ ፍላጎት ማሟላት 
እንደማይችሉ አውቀውታል፡፡ ማታለልም 
እንደማይቻል አውቀውታል፡፡ በሌላ አነጋገር 
ህዝቡም ቢሆን በአጠቃላይ በተለያዩ ሀገራት 
በተከሰቱ የለውጥ ሁኔታዎች አዲስ ሃሳብ 
ሊመጣ እንደሚችል፣ አዲስ ሃሳብ ማስተናገድ 
እንደሚቻል አይቷል፡፡ 

በተቃዋሚው እና በተፎካካሪው ጎራ 
ያለው ግን አሰላለፉ ዝብርቅርቅ ያለ ነው፡፡ገና 
አልጠራም፡፡ ገና ነው፡፡ አሰላለፉም የተለያየ 
ነው፡፡ በአጠቃላይ ግን በተወሰኑ የፖለቲካ 
ኃይሎች ስብስብ ውስጥ ይሄ ምርጫ 
ወቅታዊና አንገብጋቢ ሆኖ መጥቷል፡፡ 

ምርጫውን አስመልክቶ የሰማያዊ 
አሰላለፍ ምን ይመስላል? 

እኛ ነጻነት ለምርጫ ቅድመ ሁኔታ ነው 
ብለን እናምናለን፡፡ በሌላ አነጋገር በምርጫ ነጻነት 
አይመጣም፤ ነጻነት ካለ ግን ምርጫ ይኖራል፡
፡ነጻነት ካለ ምርጫ የተለያየ አስተሳሰብን 
በፉክክሩ ሜዳ ላይ በእኩል ለማስተናገድ 
ይችላል፡፡ እንጂማ በንጉሡም በደርግም ጊዜ 
ምርጫ አድርገናል፡፡በኢህአዴግም ለአራት 
ተከታታይ ጊዜ አድርገናል፡፡ አሁን ላይ ሆነን 
ስናደርግ ግን፣ ኢትዮጵያ ያለችበት የምርጫ 
ሁኔታ ምንድነው? ስትል ሁላችንም በዚህ ጥያቄ 
ፈተና ላይ ነን፡፡ ኢህአዴግም እዚህ ፈተና ላይ 
ነው ያለው፡፡ ኢህአዴግ መቀጠል እንደማይችል 
ተረድቷል፡፡ ግራ ተጋብቶ የመጨረሻው ጫፍ 
ላይ ደርሷል፡፡ከ23 ዓመታት የሥልጣን ዘመን 
በኋላ ሰውን በጥይት የሚገድልበት ጊዜ 
መጥቷል፡፡ አሁንም ንጹሃን ዜጎችን ግንባር 
ግንባራቸውን በጥይት ከመምታት ወደኋላ 
አላለም፡፡ ስለዚህ ከምርጫ በፊት ነጻነት 
የግድ አስፈላጊ ነው፡፡

ይህ ማለት ከምርጫ በፊት ኢህአዴግ 
ከሥልጣን መውረድ አለበት ማለት ነው?

እንደሱ ማለት አይደለም፡፡

ጥሩ፤ ኢህአዴግ በሥልጣን እያለ 
ነጻነት ሊመጣ ይችላል? 

ኢህአዴግ ነጻነት ሰጪና ከልካይ 
አይደለም፡፡ የነጻነት ባለቤት ህዝብ ነው፡፡
ህዝብ የሥልጣን ባለቤት ነው፡፡ እስከአሁንም 
ኢህአዴግ እየገዛን ያለው በእኛ ድክመት እንጂ 
በእሱ ጥንካሬ አይደለም፡፡ ስለዚህ ህዝብ ያለውን 
ያደርጋል ወይም ትቶ ይሄዳል፡፡ በዚያ ደረጃ 
ተቃዋሚዎች የአመራር ጥበብ ያስፈልጋቸዋል፡፡

የህዝብ እምነት ያስፈልገናል፡፡ ህዝብ ደግሞ 
ከማማረር፣ ከጉምጉምታ፣ ከመቆዘም ወጥቶ 
“የትግሉ ባለቤት እኔ ነኝ፤ የውጤቱና 
የተስፋው ባለቤት እኔ ነኝ፡፡” ብሎ ሥልጣኑን 
ከጠብመንጃ ቡድኖች ተረክቦ መውሰድ አለበት፡፡

በሰማያዊ አሰላለፍ ውስጥ የሚካተቱ 
ሌሎች ፓርቲዎች አሉ?

ስምንት ሌሎች ፓርቲዎችና ሰማያዊ 
በድምሩ ዘጠኞቻችን የፈጠርነው ትብብር 
አለ፡፡ ትብብሩ አድጎ ‹‹ነጻነት ለፍትሃዊ 
ምርጫ›› የሚለውን ንቅናቄ ይፋ አድርገናል፡፡ 

ትብብሩ ውስጥ ካሉ ፓርቲዎች ውጭ 
ከእናንተ ጋር ተመሳሳይ አቋም ያለው ፓርቲ 
አለ ብላችሁ ታስባላችሁ?

የሌሎቹ አልጠራም፡፡ ግራ የሚያጋቡና 
ያልጠራ ነገር አላቸው ብዬ አምናለሁ፡፡ ከዚህ 
ውጪ ሌሎች ፓርቲዎች ላይ አስተያየት 
ለመስጠት እቸገራለሁ፡፡ የሀገራችን ፖለቲካ 
ገና ነው፡፡ በጎንዮሽ ለመተቻቸት ቅንጦት 
የሆነበት ደረጃ ነው ያለው፡፡ ህዝባችንም 
በተቃዋሚዎች ላይ ተስፋ በሚያደርግበት 
ጊዜ መተቻቸት ብዙም ጠቃሚ አይደለም፡፡

‹‹ተመሳሳይ ፕሮግራም እና ዓላማ 
ያላቸው ተቃዋሚ ፓርቲዎች አንድ ሆነው 
የማይሰሩበት ምክንያት አሳማኝ አይደለም›› 
የሚሉ አስተያየት ሰጪዎች አሉ፤ እናንተ 
ደግሞ ‹‹በውህደት ከመሄድ ይልቅ  ብቻችንን 
ሄደን ዓላማችንን እናሳካለን ነው›› የምትሉት፡፡ 
በዚህም ብዙ ሰዎች ትችት ይሰነዝሩባችኋል፡፡  

መልሳችሁ ምንድን ነው?

ተቺዎቻችን 
መ ጀ መ ሪ ያ 
መብታቸው 
ነ ው ፡ ፡ 
ሁ ለ ተ ኛ 

የአደባባይ ሰዎች ስንሆንና በጋራ ጉዳይ 
ላይ ስንቆም ተቺዎች ሊያወሩ እንደሚችሉ 
እናምናለን፡፡ ኢትዮጵያ ሰፊ ሀገር ናት፤ 
ብዙ ውጥንቅጦች ያሉባት ሀገር ናት፡፡ 
የሃይማኖት መሪዎች ወይም የሃይማኖት 
ሰዎች አይደለንም፤ ፖለቲከኞች ነን፡፡ በእኛ 
አመለካከት፣ በእኛ ሃሳብ የማይስማሙም 
የሚደግፉም አሉ፡፡ ያ በራሱ ጤናማና 
እንደመልካም የፖለቲካ እድገት ነው 
የምናየው፡፡ ከተቺዎቻችን የሚመጣው 
ሀሳብ ዋጋ ያለው ነገር ሆኖ ስናገኘው ደግሞ 
እንማራለን፡፡ 

በተናጥል ሆኖ ፖለቲካውን ማራመድ 
ለለውጡ ጎታች አይደለም?

ጎታች አይደለም፡፡ ቢተባበሩ የበለጠ ጥሩ 
ነው፡፡ በመርህ ደረጃ ችግር የለም፡፡ በተግባራዊነቱ 
ላይ ነው እንጂ ችግር ያለው፡፡ ያለችህን ኃይል 
ሁሉ አጠራቅመህ አንድ ላይ ብታደርጋት 

የተሻለ ጅረት እንደምትሰራ መገንዘብ 
የማይችል ሰው ያለ አይመስለኝም፡፡

ሰማያዊ እና አንድነት 
ቢዋሃዱ ሊቀመንበርነቴን ላጣ 
እችላለሁ የሚል ስጋት አለብህ?

እኔ ስጋት የለኝም፡፡ አንደኛ 
ስኬትና ውጤት ሊቀመንበር 

በመሆን ብቻ ነው የሚመጣው ብዬ 
አላምንም፡፡ ክብርንም፣ ሞገስንም፣ 
ታሪክንም ሆነ ሰው የሚወዳቸው 
ነገሮችን በሙሉ ለማግኘት ሊቀመንበር 
መሆን የግድ አያስፈልግም፡፡ እኔ 
ሀገሬን ለመጥቀምም ሆነ ራሴ ተከብሬ 

ለመከበር የሚያስችለኝ ሊቀ-መንበርነቴ 
ነው ብዬ አላስብም፡፡ 70 ሊቀመንበር 

ነው እዚህ ሀገር ያለው፡፡ 70ዎቹን ሁሉ 
እኮ የምታውቀቸው አይመስለኝም፡፡

ምናልባትም አዲስ ጋዜጣ 
መስርተህ በጋዜጣህ ሁለተኛ 

ዕትም የመጣኸው 
እኔ ጋር ነው፡
፡ያ የመጣው 

ሊቀመንበር በመሆኔ አይደለም፡፡ ስኬትና 
ውጤት በሥልጣን እርከን አይመጣም፡፡

ሌላም አስተያየት አለ፡፡ ‹‹አንድነት 
እና ሰማያዊ እንዲዋሃዱ የማትፈልገው 
የመርህ ይከበር አባል ስለነበርክና ከዚያ ጋር 
በተያያዘ ቂም ነው›› ይባላል፡፡  

ይሄ የተሳሳተ መረጃ ነው 
የሚመስለኝ፡፡ በዛ ደረጃ ከሆነ ከሌሎች 
ፓርቲ ሰዎች የበለጠ ከአንድነት ሰዎች ጋር 
ጓደኝነትም ቀረቤታም አለን፡፡ እንዲህ አይነቱ 
አባባል በመላምት የሚሰጥ አስተያየት ነው፡፡
በጓደኝነት አንድነት ፓርቲ ቤት ካሉ ሰዎች 

ኢንጅነር ይልቃል ጌትነት /የሰማያዊ ሊቀ-መንበር/

ባልደረባችን ጋዜጠኛ ስለሺ ሐጎስ የዚህ ሳምንት የሚሊዮኖች እንግዳ ከሆነው ከሰማያዊ ፕሬዝዳንት ኢንጅነር ይልቃል ጌትነት ጋር ያደረገውን 
ሰፊ ቃለ ምልልስ እንድትከታተሉ ተጋብዛችኋል፡፡

የሚሊዮኖች ድምፅ 

ፖለቲካዊ ሥነ-ልቦና እና የፖለቲካ ፍልስፍና ይዘት ያላቸው ጽሁፎች የሚስተናገዱበት አምድ ነው፡፡

             ነፃነትን፣ፍትህንና እኩልነትን እናውጃለን! 

ማክሰኞ ታህሳስ 21 /2007 ዓ.ም አንደኛ ዓመት ቅፅ 1 ቁ 2

ምርጫ አንድን አገር ለቀጣይ 
ዓመታት (በኢትዮጵያ ሁኔታ ለአምስት 
የሥራ ዘመን) የሚያስተዳድረውን 
መንግሥት በዙፋን ላይ ለማስቀመጥ 
የሚያስችል፣ ይፋዊ የውሳኔ መስጫ ሂደት 
ነው። ለአንድ አገር የዴሞክራሲያዊ ግንባታ 
ጉዞም ዋነኛ እና ቁልፍ መሣሪያም ጭምር። 
እንደ አለመታደል ሆኖ ያለነው የምርጫ 
ፖለቲካ ለይስሙላ ገቢራዊ በሚሆንባት 
አፍሪካ ውስጥ በመሆኑ የ”ጥቁሯ” አህጉር 
ሕዝቦች ይህን ወሳኝ ፖለቲካ ሁነት በናፍቆት 
እንድንጠባበቀው አላደረገንም። የዴሞክራሲ 
ብርሃን በፈነጠቀባቸው እንደ ጋና እና ደቡብ 
አፍሪካ ካሉ ጥቂት አገራት በስተቀር በድህረ 
ምርጫ (ውጤት ይፋ ከሆነ በኋላ) ምርጫ 
ተኮር ፖለቲካዊ ትኩሳቶች ይከሰታሉ። 
ውጤትን አምኖ ባለመቀበል የሚፈጠሩ 
ውጥረቶች ቀውስ ሲያስከትሉ መመልከት 
ለአፍሪካ ብርቋ አይደለም። 

ምርጫ 97ን ለዚህ ምስክርነት 
“መጥራት” በምትችለው ኢትዮጵያ ብሔራዊ 
ምርጫ ለአምስተኛ ጊዜ ሊካሄድ የቀረው 
ከስድስት ወራት ያነሰ ጊዜ ብቻ ነው። 
በአንፃራዊነት በዚህ ወቅት በ2002 ምርጫ 
ከነበረው በተሻለ፣ ከምርጫ 97 አንፃር ደግሞ 
በጣም ባነሰ ትኩረት “ምርጫ 2007” የመወያያ 
ርዕስ እየሆነ ነው። “እውን ምርጫው ነፃ 
ይሆናል ብሎ ማሰብ ይቻላልን?”፣ ልምረጥስ 
ብል ማንን ነው የምመርጠው?” የሚሉ 
ጥያቄዎች ጆሮ ጥልቅ ሲሉ ይሰማል። 

የ“ማንን ልምረጥ?” ብዥታ

ለመሰነጣጠቅ “ሕብረት” የሚፈጥሩት 
ተፎካካሪ ፓርቲዎች ያልተጠበቀ ድምፅ 
ካሳባሰቡበት “ምርጫ 97” በኋላ ውስጣዊ 
አለመግባባቶችን መፍታት አቅቷቸው 
በመከፋፈላቸው ሳቢያ የብዙሐኑን 
ተዓማኒነት አጥተዋል። ኢሕአዴግ 
እንዲበረቃቀሱ “ኢንቨስት” ሲያደርግባቸው 
ምቹ ሆነው የቁልቁለት ጉዞን መያያዛቸው 
ደጋፊዎቻቸውንም ሆነ የመድብለ ፓርቲ 
ስርዓት ናፋቂ ዜጐች ስሜት ላይ ውሃ 
ቸልሷል። የቀውሱ ጥግም ምርጫን ተስፋ 
የማድረግ ስሜት እንዲሟጠጥ ያደረገ 
መሆኑን የሚገልፁ ብዙዎች ባለፉት አሥር 
ዓመታት እንዲፈጠሩም አድርጓል። 

የጠቀስኳቸው ችግሮች እንዳሉ 
ሆነው ዜጐች በተመናመነ ተስፋ ውስጥ 
ሆነውም እንኳን ግንቦት 16 ወደ ምርጫ 
ጣቢያ እንዲሄዱ የሚያደርጉ ገፊ ምክንያቶች 
አላቸው። አንደኛው የፖለቲካ ፓርቲዎች 
እና ጋዜጠኞች እሥር ነው። ፖለቲካዊ ክበብ 
ውስጥ የሚገኙ ብርቱ፣ አንደበተ ርትኡ እና 
ሞጋች ሰዎች ወህኒ መውረድ በፓርቲዎች 
እንቅስቃሴም ሆነ የነፃ ሚዲያ ሚና እንዲገደብ 
አድርጓል። የብዙ ፕሬሶች መዘጋት እና 
ጋዜጠኞች ስደት እዚህ ላይ ሲታከል ደግሞ 
ተፎካካሪ ፓርቲዎች ሀሳባቸውን ማፍሰሻ 
ቱቧቸውን ዘግቶታል። የእነዚህ አማራጭ 
ድምፆች መታፈን ብዙዎች ላይ ቁጭትን 
ማሳደሩ ነፃ ምርጫ ካለ ጠቃሚ ውሳኔ 
እንዲያሳልፉ ያስገድዳቸዋል። 

የሀይማኖታዊ ጥያቄዎች ተገቢ ምላሽ 
አለማግኘት፣ ዘር ላይ መሠረት ያደረጉ 
ነዋሪዎችን የማፈናቀል አባዜ፣ ሊፈታ 

እመርጣለሁ!!!
ያልቻለው የኑሮ ውድነት እና ጉስቁልና 
መጨመር፣ ስልክ እና መብራትን በመሳሰሉ 
የመሠረተ ልማት ፍላጐቶች መቆራረጥና 
የመሳሰሉት ጭቆናዎች መልስ አልባነት 
አስገድደው የምርጫ ተሳታፊ ሊያደርጉ 
የሚችሉ ነጥቦች መሆናቸውን መናገር 
ይቻላል። 

ለእነዚህ ጥያቄዎች መልስ መሆን 
የሚችል፣ ቀጣይ መንግሥት የመሆን የሚነካ 
ብቃት ያለው፣ ተጨባጭ ማስረጃዎች፣ 
ስትራቴጂዎችና ፖሊሲዎች በመቅረጽ ዓይን 
የሚሞላ ተፎካካሪ ፓርቲ አለመኖር (መኖሩን 
ለሕዝብ ማሳየት አለመቻል) የምርጫ 
ስሜትን ማቀዛቀዙ አይቀርም። ይህን 
ችግር ለመፍታት ፓርቲዎች ያሏቸውን 
ጠባብ መንገዶች ተጠቅመው በየካቲት ወር 
መጀመሪያ በሚጀምረው የምርጫ ቅስቀሳ 
ወቅትም ሆነ አስቀድመው ሕዝቡ ጋ በመድረስ 
“መልስ” የመሆን ደረጃ ላይ ስለመድረሳቸው 
ጥቁምታ ሊሰጡ ይገባል። ኢሕአዴግን ድምጽ 
ነፍገው “ማንን ልምረጥ?” የሚል ፈተና 
ለተጋረጠባቸው ዜጐች አማራጭ ለመሆናቸው 
ቁልጭ ያለ ማሳያ ማቅረብ አለባቸው። 
ገዢው ፓርቲም ሳይመልሳቸው እያንከባለለ 
እዚህ ያደረሳቸውን ጥያቄዎች በማያዳግም 
ሁኔታ በመፍታቱ ረገድ ተጨባጭ መፍትሄ 
መስጠት ከቻለ (እስረኞችን መልቀቅ፣ 
ሃይማኖታዊ ጥያቄዎችን መመለስ፣ ፕሬሱን 

ከማፈን መቆጠብ) ትኩረትን የማግኘት ዕድሉ 
እንዳይመናመን ማድረግ ይችላል። ፍትሐዊ 
የመገናኛ ብዙሃን የአየር ሰዓት ምደባ 
በማድረግ የምርጫ ክርክሮች እንዳይካሄዱ 
በመፍቀድ የ“ማንን ልምረጥ?” ብዥታ 
ለማጥራት ቁልፉ ሚና ሊጫወት ይችላል፤ 
ኳሷ ያለችው እግሩ ስር ነው። 

እመርጣለሁ!

ጉዳዩ “በቃኝ!” ተብሎ ቸል የሚባል 
አይደለም። ተትቶ የማይተው፣ ተስፋ 
ተቆርጦ ጀርባ የማይሰጥበት፣ ስሜት 
ቢያደበዝዝም የማነቃቂያ ዕድል (አስገዳጅ 
ቆስቋሽ ምክንያቶች) ድንገት የሚፈነጥቅበት 
ክስተት ነው - ምርጫ። ውጤቱ እየታወቀ 
(እየተገመተ) እንኳን የተሟጠጠ ዕድልን 
ለመጠቀም አጋጣሚ የሚፈጥር ሌላ የተስፋ 
ቀን። 

ኢትዮጵያ ትልቅ አገር ነች፤ 
የአመለካከትም ሆነ የገንዘብ አቅመ ደካሞች 
የበዙባት ሀብታም ምድር። ሁሌም ጠብመንጃ 
የያዘ ኃይል መፈንጠዣ በመሆኗ ሳቢያ ግን 
ዘመናቷ የጠየሙ እንዲሆኑ፣ ግድ ብሏታል። 
ይህንን ለማስቀየር በየጊዜው የነበሩ አመፅ 
እና እንቅስቃሴዎች ውጤት አስገኝተው 
አዲስ ገዢዎች በትረ ስልጣን ቢጨብጡም 
አዲስ አምባገነን ከመሆን ያለፈ ዶሴ ሲከፍቱ 
አልታየም። ያለንበት ነባራዊ ሁኔታም 
ተመሳሳይ ነው። ምርጫ 2007 የሚካሄደውም 
ተቃዋሚ ፓርቲዎች፡- የፖለቲካ ምህዳሩ 
ከመቼውም ጊዜ በላይ እጅግ በጠበበት ወቅት 
ላይ እንደምንገኝ እያስታወቁ ባሉበት ወቅት 
ላይ መሆኑን መርሳት አይገባም። 

በርግጥ አምባገነን መንግሥታት 
ባሉበት አገራት ቅቡልነት አግኝቶ ብዙሃኑን 
ማደራጀት እና ማንቀሳቀስ የሚችል ተፎካካሪ 
ፓርቲ ይፈጠራል ብሎ ማሰብ ከባድ ነው። 

አምባገነኖች የተለያዩ ስልቶችን በመጠቀም 
የሕዝብን ሚዲያዎች እና ድምፅ ስለሚያፍኑ፣ 
ተፅዕኖ ፈጣሪ ተጎካካሪ የፖለቲካ መሪዎችን 
ወደ እስር ቤት ስለሚያግዙ የአቅም ውስንነት 
ያለባቸው ተቃዋሚ ፓርቲዎች የሚፈለገውን 
(የሚጠበቅባቸውን) ያህል እንዳይራመዱ 
ያደርጋቸዋል፤ ይጨፈለቃሉም። 

ተቃዋሚዎች ብረት ያነገቡ 
ስላልሆኑ ከመሀከላቸው የኃይል ሚዛን 
ላይ የተቀመጡ ጥቂቶች መሣሪያ ደግነው 
አስገዳጅ ውሳኔዎች ማሳለፍ አይችሉም። 
ስለዚህም የሀሳብ ልትሚያዎቻቸው ከርሮ 
መጨረሻቸው እንደለመዱት መፈረካከስ 
ይሆናል። ብዙሐኑ ለገዥው ፓርቲ ምቹ የሆኑ 
ተቃዋሚዎች ናቸው። መንግሥት እነዚህን 
ውስጣዊ እና ውጫዊ ችግሮቻቸውን “ቅመም” 
እየጨመረ በተቆጣጠራቸው ሚዲያዎች ላይ 
ስለሚረጫቸው “ምን ተቃዋሚ ፓርቲ አለና?” 
ብሎ ሕዝቡ እንዲያስብ ጥቁር ዘሩን ዘርቷል። 
ሕዝቡን ወደ ራሱ ጨምድዶ ለመያዣነትም 
ይጠቀምበታል። 

ተቃዋሚዎች ከሌላ ጊዜ በተሻለ 
በምርጫ ወቅት ሕዝብን ለማግኘት ሰፊ 
አጋጣሚ ይፈጥርላቸዋል። የተከፈተባቸውን 
የማጣጣል ስትራቴጂ ለመበጣጠስ፣ ያላቸው 
ርዕዮተ ዓለም ለማስተዋወቅና ቀጣይነት 
ባለው መልኩ ማኅበረሰቡን አደራጅተው 

ለመጓዝ አሁን ስል መሆኛ ጊዜያቸው ነው። 
ተዓማኒነት ለማግኘት ሕዝቡ ላይ ኢንቨስት 
ሳያደርጉ በርካታ ወንበሮችን ማሸነፍ፣ 
የመድብለ ፓርቲ ሚናን መጫወት ከፍ ሲልም 
መንግሥት ለመሆን ከማሰባቸው በፊት 
መሥራታቸውን ማረጋገጥ ይገባቸዋል።

ከፍተኛ የአመራር አባሎቻቸው 
ቢታሰሩባቸው፣ የምርጫ ድምጽ ተሰረቅን 
ቢሉ ያላደራጁት እና ያልሠሩበት ሕዝብ 
መልስ ሊሆናቸው አይችልም። ለምርጫ 
ሰሞን ከመንጫጫት ባለፈ መደራጀት 
አለባቸው። ተበታትኖ ያለውን ለውጥ ፈላጊ 
ሕዝብ እንዴት ሊስቡት እና ሊያደራጁት 
እንደሚችሉ ረዥም ጊዜ ወስደው ጥልቅ 
ጥናት ሊሠሩበት ይገባል። የኃይል ሚዛንን 
ለመቆጣጠር ገንዘብ እና ኪነ-ጥበብ ከፍተኛ 
ሚና ስላላቸው ኢሕአዴግ በማስገደድም 
ሆነ በዘዴ እየተጠቀመባቸው የሚገኙትን 
ባለሀብቶች፣ አርቲስቶችና ሌሎች የማህበረሰብ 
ክፍሎች ላይ ድንጋይ ከመወርወራቸው 
በፊት “እኔስ ባለሀብቱን፣ አርቲስቱን፣ 
ብዙሃኑን የእኔ ላደርግ የምችለው በምን 
ዓይነት ዘዴ ነው?” ብለው ግሩም ማሰላሰል 
ያስፈልጋቸዋል። 

ተቃዋሚዎች ሕዝቡን ማስቆጨት 
ደረጃ ላይ ገና አልደረሱም። የአንዷለም አራጌ፣ 
የየሺዋስ አሰፋ፣ የናትናኤል መኮንን፣ የበቀለ 
ገርባ፣ የአብርሃ ደስታና ሌሎች አባሎቻቸው 
እስር የእነሱ ብቻ ሳይሆን የማህበረሰቡም 
ጉዳይ እንደሆነ ለማመላከት ያልተቋረጡ 
ጥቃተ ህሊናን የሚያፈረጥሙ ሥራዎችን 
ተግተው ሊሠሩ ይገባል። ሕዝብ “እስክንድር 
ነጋ ለምን ታሠረ?” ብሎ ጥያቄውን በአደባባይ 
እንዲያሰማ መጀመሪያ እስክንድር ነጋ ማን 
እና ምን ዓይነት ብርቱ ሰው መሆኑን ጠንቅቆ 
እንድያውቅ ሊደረግ ይገባል። የውብሸት ታዬ 
እስር እንዲያንገበግበው፣ የርዕዮት ዓለሙ 
እና ተመስገን ደሳለኝ ህመም ህመሙ 

እንዲሆን፣ የእነ ተስፋዓለው ወልደየስ እና 
ዞን ዘጠኞች ጉዳይ እኔንም ያባኛል የሚለው 
‹‹ለምን እና በምን›› ምክንያት እንደታሰሩ 
ጠልቆ ሲረዳ ነው። በራሱ ተነሳሽነት ቀርቦ 
መረዳት ካልቻለ፣ አቅርቦ ማስረዳት ይገባል። 
ከአጋጣሚው ተገቢ የፖለቲካ ትርፍ 
ማግኘትም ያስችላል። 

ልማት ማለት በአነስተኛ 
እና ጥቃቅን ማደራጀት፣ የባቡር ሀዲድ 
መገንባት፣ ሕንፃ ማቆም ብቻ አለመሆኑን፣ 
ያለ ነፃ ምርጫ፣ ያለ ተፎካካሪ ፓርቲዎች፣ 
ያለ ነፃ ሚዲያ (ያለ አስተሳሰብ ጉልበታ) 
አንድ አገር ልትለማ እንደማትችል ከፍዘት 
ሊላቀቁ የሚገባቸው ፖለቲካ ፓርቲዎች ይህ 
ዋና ተግባራቸው ሊሆን ይገባል። 

ማኅበረሰብ ማደራጀት ግን 
ጥንቃቄም ይሻል። ከ“ምርጫ 97” ትምህርት 
በመውሰድ ሕዝብ ደጋፊ እንጂ ውሳኔ አሳላፊ 
እንዳይሆን በጥበብ ሊቀረጽ ይገባዋል። 
የዳያስፖራ ፖለቲከኞች፣ የገንዘብ ደጋፊዎችና 
የሚዋልል ማንነት ያላቸው ወትዋቾች ፍላጐት 
ላይ የተመሠረቱ ውሳኔዎች ብቻ ተፈፃሚ 
መሆን “ነፍሱን አስይዞ” ለዴሞክራሲ ግንባታ 
እገዛ የመጣውን ሕዝብ ሊገፋው ስለሚችል 
በትኩረት ሊሠራ ይገባዋል። 

ለፓርቲ የሊቀ-መንበርነት ወንበር 
ሳይሆን ለአገር ቅድሚያ የሰጡ የፓርቲዎች 
ጥምረት ለምርጫ 2007 ባይሳካም፣ ለቀጣዩ 
ምርጫ ድምጽ እንዳይበታተን ከማድረጉም 
በላይ በራሱ ሕዝብን የሚጣራ ሁነት መሆን 
ይችላል። የረዥም ጊዜ ዕቅድ ተነድፎለት 
ሊሠራበት ይገባዋል።  “እመርጣለሁ!” 
ብለው የምርጫ ቀንን የሚጠባበቁ ሰዎችን 
ቁጥር ለማብዛትም፣ ለማነቃቃትም ይረዳል። 
አልተሳካም እንጂ በዋነኝነት ሕዝቡን 
ለማንቀሳቀስ ከፊት ያሉት እንደ አንድነት 
እና ሰማያዊ ዓይነት ሕብረ ብሔራዊ 
ፓርቲዎች የድንገቴ ጥምረት ቢያሳኩ ኖሮ 
የምርጫውን ግለት በጨመረው ነበር። 
ልምጥምጥ አስተሳሰቦች ሳይጠነክሩ፣ 
ርዕዮተ ዓላማዊ ልዩነቶች ሳይጠሩ፣ ግለሰባዊ 
ቁርሾ እና ጉንተላዎች ሳይበርዱ ደጋፊ 
ለማግኘት ሲባል ብቻ የሚደረጉ ውህደቶች 
ጉዳታቸው ያመዝናል። ከምርጫ 97 ኩርፊያ 
ያልተላቀቀውን ሕዝብ/ትውልድ ጉርጓዱ 
እስኪማስ ድረስ ምርጫን እና የፓርቲ ፖለቲካን 
“እርም” እንዲል ሊያደርገው ይችላል። 

ለማስቆጨት፣ ለማነሳሳት፣ 
ለማደራጀት ምርጫ 2007 ትልቅ አጋጣሚ 
ሊሆን ይችላል ብዬ አምናለሁ። ሁሉም 
በአንድ ጀምበር ስለማይሳካ ለቀጣዩ ምርጫ 
2012 መሠረት መሆን ይችላል። ሰፊ ራዕይ 
ያላቸው ፓርቲዎች ደግሞ በ2017 መንግሥት 
መሆንን ወጥነው፣ ለውጡን እነሱ ባያዩትም 
ለልጆቻቸው የተሻለች ኢትዮጵያን ለመፍጠር 
ይታትራሉ። ሁለት የምርጫ ዘመን ሩቅ 
ይመስላል እንጂ ለፓርቲ ፖለቲካ ግንባታ 
አጭር ጊዜ ነው። (ከ97 እስከ አሁን አሥር 
ዓመት ደፈነም አይደል?) በኢሕአዴግ የቀደም 
ባህሪ ሳቢያ የምርጫው ውጤት ምንም 
ሊሆን እንደሚችል መገመት ቢቻልም ያለ 
ንቁ ተሳትፎ ለውጥ ስለማይመጣ ተስፈኝነት 
ያሻል። 

ነገ በተመጣጣኝ አቅም በምርጫ 
ፉክክር ውስጥ ለመጋጠም በምርጫው ስሜት 
እና ትኩረት በቀጣይነትም መጓዝ ይገባል። 
ነገ መንግሥት አስገድዶ ወደ ድርድር 
የሚያመጣ ሰላማዊ እንቅስቃሴ ለማድረግ 
የሥራው ወቅት አሁን ነው፤ ተስፋ መቁረጥን 
መበጣጠስ ይገባል። የመድብለ ፓርቲ ስርዓት 
በአገራችን ተገንብቶ ማየት የምንገልግ ሁሉ 
ምርጫ 2017ን እያለምን፣ ምርጫ 2012ን 
ተስፋ አድርገን፣ ምርጫ 2007 መሠረት 
መሆኑን በማጤን ግንቦት 16 ማለዳ ወጥተን 
ከምርጫ ጣቢያ ለመቆም እንወስን። እኔ 
በዕለቱ ጠዋት እዚያው ነኝ! ተስፈኛ ስለሆንኩ 
ውጤቱን እያወኩትም ቢሆን እመርጣለሁ!!!

አቤል ዓለማየሁ

ጉዳዩ “በቃኝ!” ተብሎ ቸል የሚባል አይደለም። 
ተትቶ የማይተው፣ ተስፋ ተቆርጦ ጀርባ የማይሰጥበት፣ 
ስሜት ቢያደበዝዝም የማነቃቂያ ዕድል (አስገዳጅ ቆስቋሽ 
ምክንያቶች) ድንገት የሚፈነጥቅበት ክስተት ነው - ምርጫ። 
ውጤቱ እየታወቀ (እየተገመተ) እንኳን የተሟጠጠ 
ዕድልን ለመጠቀም አጋጣሚ የሚፈጥር ሌላ የተስፋ ቀን። 

የሚሊዮኖች ድምፅ 

             ነፃነትን፣ፍትህንና እኩልነትን እናውጃለን! 

ማናቸውም ማኅበራዊ ጉዳዮችን በማህበራዊ ህይወት ላይ ሚና ያላቸው ፍሬ ነገሮች የያዙ ጽሁፎች በዚህ አምድ ይስተናገዳሉ፡፡

ማክሰኞ ታህሳስ 21 /2007 ዓ.ም አንደኛ ዓመት ቅፅ 1 ቁ 2

      

በሀገራችን ኢትዮጵያ ውስጥ አብዛኛው 
የኅብረተሰብ ክፍል ወጣቱ ሲሆን፤ የዛሬ 
ወጣቶች ማለት ደግሞ የነገ ሀገር ተረካቢዎች 
ናቸው። ስለወጣትነት ሲነሳም በመጀመሪያ 
ከምናስባቸው ውስጥ የዩኒቨርሲቲ ተማሪዎች 
ይገኙበታል። በቅርቡ የተጠና አንድ ጥናት 
እንደሚያሳየው፡- 70% ያህል ዩኒቨርሲቲ 
ውስጥ ያሉ ተማሪዎች ለሱስ ተገዢ 
መሆናቸውንና፤ የቀሩትም የ30% ተማሪዎች 
ጉዳይ በጣም አሳሳቢ እንደሆነ ነው። 50% 
ያህሉ ደግሞ የግል ኮሌጅ የሚማሩ ሱሰኞች 
መሆናቸውም ተጠንቷል። ይህም ሊሆን 
የቻለበት ምክንያት፡- የአደንዛዠ ዕፅ በሰፊው 
በሀገራችን መስፋፋትና እንደልብ መገኘት፣ 
የመዝናኛ ቦታ ማነስ፣ ዘመናዊ የመምሰል 
አባዜ፣ የውጪ በተለይም የምዕራባውያን 
ሀገራትን ዘፋኞችና ተዋንያንን ፈለግ በማየት 
እነሱኑ ለመምሰል የመሻት ጽኑ ፍላጎት ……. 
ዋና ዋና ተብለው ሊጠቀሱ የሚችሉት ናቸው።

‹‹ሱስ›› ምንድን ነው?

ሱስ ማለት፡- አንድን ነገር በተደጋጋሚ 
መጠቀም ከዛም የዛ ነገር ጥገኛ መሆን፤ 
ማስፈለግ፣ ማሰኘት፣ አምጡ አምጡ የማለት 
ስሜት ነው። 

ወደ ሱስ የሚገባ ሰው በመጀመሪያ 
እያወቀውም ራሱን ይዋሻል፡፡ ‹‹ለዛሬ ነው! 
ለነገ ብቻ ነው!›› እየተባለ በቀላሉ ወደ ሱስ 
ይገባል። በኋላ ላይ ለመውጣት ሲሞክር 
ግን በጣም ከባድ ነው። ጭንቅላትን አሳምኖ 
ለመውጣት ትንሽ ጊዜ ይፈጃል። አንድ ሰው 
ከሱስ በመውጣት ራሱን ለመቀየር ቢያስብ፤ 
በመጀመሪያ አካባቢውን ነው መቀየር 
ያለበት። ጓደኞችም መቀየር ካለበት ምንም 
ማንገራገር የለበትም። በመጀመሪያ ጓደኞቹን 
ይመክራል። የማይቀየሩ ከመሰለው ለተወሰነ 
ጊዜ ከእነርሱ በመለየት ራሱን ለውጦ ለጓደኞቹ 
ማሳየት አለበት። ይህ ለሁለቱም ጥሩ ነው። 
አካባቢውን ካልቀየረ ግን ጓደኞቹ አፍ 
አውጥተው ‹‹ተጠቀም›› እንኳን ባይሉትም፤ 
እርሱ ከዛ ሱስ ለመላቀቅ አይችልም። ሞክሮ 

ወጣት እና ሱስ

<<ሌላው እና ዋነኛው ደግሞ ‹‹የወሲብ ሱስ›› ወይም ‹‹ሴሰኝነት›› ነው። በዚህ ዙሪያም ብዙ 
ወቀሳዎች ይሰማሉ። ‹‹የሀገራችን ወንዶችና ሴቶች ምንድን ነው የነካቸው?!›› እየተባለ….. 
‹‹ፍቅር ጠፋ!››….. ‹‹ባል ጠፋ!››….. ‹‹ዘንድሮ ሚስት ጠፍታለች!››…… እየተባለ ብዙ 
ይወራል። ነገር ግን ይህን የሚያመጣው ዋነኛው ጠንቅ ‹‹ሱስ›› ነው። የመጠጥ ሱስ ያለበት ሰው 
ሁልጊዜ መጠጥ ቤት ነው። በስካር መንፈስ ሁልጊዜ ከተለያየ ሴት ጋር መውጣት ነው። ሴቲቱም 
እንደዛው! ከዛ ደግሞ እርስ በእርስ ይወቃቀሳሉ። የብዙ ሰው ትዳር መፍረስ ምክንያትም ይህ ነው።>> 

ቅድስት ተስፋዬ

ሞክሮ እዛ ቦታ ላይ ሁልጊዜ ሲገኝ ትዝ 
የሚለው፤ ‹‹አርግ አርግ….›› የሚል ከራሱ 
ጭንቅላት የሚመነጭ ቀጭን ትዕዛዝን ነው።

በሀገራችን ከሚገኙት ሱስ አምጪ 
አደንዛዥ እፆች ውስጥ ዋነኛው ጫት 
ሲሆን፤ ሌላው ደግሞ አሁን አሁን በጣም 
ብዙ ተጠቃሚዎች እያፈራ ያለው በተለይ 
የዩኒቨርሲቲ ተማሪዎች፣ እና የኮሌጅ 
ተማሪዎች አካባቢ በብዛት እየተለመደ 
የመጣው ‹‹ጋንጃ (ማሪዋና)›› የተባለ አደንዛዥ 
እፅ ነው። የእነዚህ እፆችን መስፋፋትና 
የጫት ተጠቃሚ ቁጥር መብዛቱን በትንሹ 
ምሳሌ እንኳ ብናይ፡- ኢትዮጵያ ውስጥ 
በፊት በፊት ካፌ ወይም ኢንተርኔት ቤት 
የነበሩ አንዳንድ ቤቶች በአሁኑ ጊዜ እየተዘጉ 
መቃሚያ ቤትና ሺሻ ቤት ሆነዋል። 

ጫትን ሁሉም አይነት የወጣቱ ክፍል 
ይጠቀመዋል። ተማሪው፣ የጎዳና ተዳዳሪው፣ 
ሰራተኛው፣ ነጋዴው፣ አስተማሪዎች ራሳቸው 
ተጠቃሚዎች መሆናቸውን ማስተዋል 
እንችላለን። በለጬ፣ ገለምሶ፣ ወንዶ፣ አቡ-
ሚስማር፣ አወዳይ፣ ባህር-ዳር፣ ጉራጌ …….. 
እያሉ ይከፋፍሏቸዋል። ጫት ለመቃም ተብሎ 
የሚወሰደው ሰዓት በጣም ረጅም ነው። ይህን 
ለማድረግ ተብሎ ነጋዴው በተለይ እስከ 
ጠዋት ስድስት ሰዓት ድረስ ስራውን አጣድፎ 
ሰርቶ…. ምሳ ተበልቶ………. ስምንት 

ሰዓት አካባቢ የጫት ሰዓት ይከበራል ‹‹አይሬ 
ሰዓት!›› ይሉታል፡፡በአብዛኛው የኢትዮጵያውያን 
ነጋዴዎች ኑሮ የየዕለት ፕሮግራማቸው ይህ 
ነው። ጊዜያቸውን በስራና በቁም ነገር ላይ ብቻ 
ቢያውሉ፤ ይሄኔ ሀገራችን የት በደረሰች!

ሌላውም ወጣት ያገኘውን ትርፍ 
ጊዜ ቁጭ ብሎ ጫት በመቃም ያሳልፋል። 
የዩኒቨርሲቲ ተማሪው ደግሞ ለጥናት በሚል 
ለመነቃቃት ….ዶርም ውስጥ ወይም ቅጥር-
ግቢ ውስጥ ጫት ደብቆ በማስገባት እየቃመ 
ያጠናል። ወይም ብር አዋጥቶ በዩኒቨርሲቲው 
አካባቢ የሚገኙ አነስተኛ ቤቶችን በመከራየት፤ 
ክላስም (የትምህርት ክፍለ-ጊዜ) ተቀጥቶ፤ 
እየተቃመ… እየተጨሰ….እየተጦዘ….. 
ይዋላል። ከነዚህ ሱሶችም ጋር ተከታትለው 
የሚመጡ ሌሎች ሱሶችም አሉ፡፡ የሲጋራ፣ 
የሺሻ፣ የአልኮል መጠጦች የታወቁት ናቸው። 

ሌላው እና ዋነኛው ደግሞ 
‹‹የወሲብ ሱስ›› ወይም ‹‹ሴሰኝነት›› ነው። 
በዚህ ዙሪያም ብዙ ወቀሳዎች ይሰማሉ። 
‹‹የሀገራችን ወንዶችና ሴቶች ምንድን 

ነው የነካቸው?!›› እየተባለ….. ‹‹ፍቅር 
ጠፋ!››….. ‹‹ባል ጠፋ!››….. ‹‹ዘንድሮ ሚስት 
ጠፍታለች!››…… እየተባለ ብዙ ይወራል። 
ነገር ግን ይህን የሚያመጣው ዋነኛው ጠንቅ 
‹‹ሱስ›› ነው። የመጠጥ ሱስ ያለበት ሰው 
ሁልጊዜ መጠጥ ቤት ነው። በስካር መንፈስ 
ሁልጊዜ ከተለያየ ሴት ጋር መውጣት ነው። 
ሴቲቱም እንደዛው! ከዛ ደግሞ እርስ በእርስ 
ይወቃቀሳሉ። የብዙ ሰው ትዳር መፍረስ 
ምክንያትም ይህ ነው። 

‹‹ጋንጃ››

  ‹‹ጋንጃ›› የሚባለው አደንዛዥ እፅ 
ደግሞ በውጪው ሀገር በተሰራ ጥናታዊ 
ፊልም ላይ ብዙ ተብሎለታል፡፡ ‹‹ይህን 
ዕፅ የሚጠቀም ሰው ወይ ስለ ሀይማኖትና 
ስለመንፈሳዊው ነገር በጣም ያስባል፣ 
ይፈላሰፋል፣ ወደ እብደትም ይቀርባል፡፡ ወይ 
ደግሞ ስለ ወሲብ ነው የሚያስበው።›› ለዚህ 
ዕፅ መስፋፋት እና የብዙ ሰው ተጠቃሚ 
የማግኘት ምክንያት ብዬ የማስበው፡- 
የሆሊውድ ዘፋኞች ናቸው ብዬ ነው። ወጣቱ 
የእነርሱን ሁሉ ነገር ነው የሚተገብረው። ጥሩ 
ጎናቸውንም ሆነ መጥፎ ጎናቸውን እንደወረደ 
ያምናል ይቀበላል፡፡ ከዛም እነርሱም ዘመናዊ 
የሆኑ ይመስል፤ የእግዚአብሔርና የህሊና/
ሞራል መኖርን እስከመርሳት ድረስ ብዙ 
አይነት አፀያፊ ነገር ይደረጋል፡፡ በጣም 

የሚገርመው ነገር ግን ይህ ዕፅ በሀገራችን 
ላይ ህጋዊ አይደለም፡፡ ሆኖም እስካሁን 
እስከምናየው ድረስ በጣም ተስፋፍቷል። 

የቀን ጭፈራ ቤቶች መብዛት፣ የሺሻ 
ቤቶች መብዛት፣ የጫት ቤቶች መብዛት 
ራሱ….. ወጣቱ ሳይፈልገው በግድ ቀልቡን 
እየሰረቀው መጥቷል። ሁሉም ወጣት 
የሚያድግበት የየራሱ የሆነ መንገድ አለው፡፡ 
ይህን ነገር አይቶ መውጣት ትልቅ ነገር ነው፡፡
ምን ያህሉ ወጣት ነው ስለህይወት ምንነትና 
ስለ ሀገር ተረካቢነት የገባው? ስለ ትምህርት 
ጥቅም፣ ስለ ንባብ የገባው ወጣት ምን 
ያህሉ ነው?! የሚለው በጣም አሳሳቢ ነው። 

በተለይ ደግሞ በዚህ የዕፅ ተጠቃሚ 
መብዛት በዋነኛነት እና በብዛት የሴቶች 
ህይወት ነው የሚበላሸው። ሴትነት በራሱ 
የራሱ የሆነ የህይወት ፈተና አለው፤ በዛ 
ላይ ሱስ ከተጨመረ ትልቅ ችግር ነው። 
በዚህ ዘመን ልቅ-ወሲብ መፈፀም፣ ያለዕድሜ 
እርግዝና፣ ተደጋጋሚ ውርጃ፣ የ‹‹ፖስት 
ፒል›› ተጠቃሚነት በጣም የበዛ ነው። 

ነፍሰ-ጡር የሆነች ሴት እንኳ አደንዛዥ 
እፅ ተጠቃሚ ስትሆን እየታየ ነው። ምን 
ያህሉ ሴት ነው የጠነከረው?! ያልተሸነፈው?! 
የጎበዘው?! የሚያዋጣውን ትክክለኛ የህይወት 
መንገድ ያገኘው?!

ወጣቱ አገር-ተረካቢ

ወጣትነት ማለት ብዙ የመማሪያ፣ 
የመስሪያ፣ የመልፊያ ጊዜ ነው፡፡ ማንነት 
የሚፈለግበትና ራስን ማግኘት የሚቻልበት 
ጊዜ ነው፡፡ አሁን እንደምናየው ግን 
የመጨፈሪያ፣ የመዝለያ፣ የመጨሻ ጊዜ 
ብቻ ነው እየሆነ ያለው። ነገር ግን ሁሉም 
በጊዜው ሥርዓት ባለው መልኩ ቢሆንና 
ዋናውን ወደዚች ምድር የመጣንበት ዓላማ 
ሳንዘነጋ በትርፍ ጊዜ እንደወጣትነት ገደብ 
ባለው መልኩ ብንዝናና ይመረጣል።

ኢትዮጵያ ብዙ ‹‹የተማሩ›› ሀይሎችን 
ትፈልጋለች! ኢትዮጵያ የሰው ችግር የለባትም፡፡ 
90 ሚሊየን ህዝብ አላት፡፡ ከዛ ውስጥም በሚሊየን 
የሚቆጠሩ ወጣቶች ይገኛሉ፡፡ ከእነዚህ ውስጥ ግን ምን 
ያህሉ ወጣት በሚገባ ‹‹የተማረ›› ነው። ትምህርት 
ማለት ተምሮ መመረቅ ማለት ብቻ ሳይሆን፤ 
በደንብ ‹‹እውቀት›› ያለው ምን ያህሉ ወጣት ነው?! 

  ታሪኩን የሚያውቅ፣ ባህሉን 
የሚያውቅ፣ ሥነ-ምግባር ያለው፣ ፍቅር…… 
ቅንነት.... በጎ-አሳቢነት…… ሀገር-
ወዳድነት ያለው ወጣት ምን ያህሉ ነው? 
በቂ የሆነ ሀገር ተረካቢ አለን ወይ?! ምን 
ያህሎቻችን ነን ካደጉት የውጪ ሀገራት 
የተማርነውን ከእነርሱ ስንወስድ፤ እየመረጥን 
የምንቀስመው?! የምንቀስመውስ በጎ በጎውን 
ነው ወይ?! እራሳችንንስ አውቀናል?! ምን 
ያህል የሚያኮራ ታሪክ እንዳለንስ አውቀናል?!

ብዙ ወጣት መንገድ ላይ ቆሞ …. 
ሥራ አጥቶ …ጊዜ ተርፎት … እናያለን፡፡
ይህ በጣም ሊያሳስበን ይገባል። አማኑኤል 
ሆስፒታል ብንሄድ ወይም ሌሎች የአዕምሮ 
ሆስፒታሎችን ብናይ፡- ዋነኛው ችግራቸው 
‹‹ሱስ›› ነው፡፡ ጫቱ፣ ሲጋራው፣ ሀሺሹ… 
በየጊዜው ብዙ ወጣቶች ራሳቸውን ያጠፋሉ፡፡ 
ይህም ዋነኛው ምክንያቱ፡- ‹‹ሱሰኝነት›› ነው። 

በመንገድ ላይ ራሱ የምናያቸው 
የአዕምሮ በሽተኞች እጃቸው ላይ ጫት ወይ 
ሲጋራ አይጠፋም። ሌላው ደግሞ የጎዳና 
ተዳዳሪዎች ለብርድ ብለው በሚወስዱት 
ኬሚካል ለአዕምሮ ዘገምተኛነት ይጋለጣሉ - 
በማስቲሽ እና በቤንዚን ሽታ በመደንዘዝ! 

ሰው ትልቅ ፍጥረት ነው። ሰው 
ክቡር ነው። የማይጠቅም ሰው የለም። 
ሰው ብዙ ነገር ማድረግ ይችላል። ያደጉት 
ሀገሮችንም ያሳደጉት ሰዎች ናቸው። 
ብዙ ነገር በመማራቸው፣ በማወቃቸው፣ 
በማንበባቸው ነው እንጂ ሌላ አይደለም፡፡
እኛም ኢትዮጵያውያን ብዙ ሰው አለን! ብዙ 
ወጣቶች አለን! ግን ነቃ ብለን የህይወት 
የዕለት ተዕለት ኑሯችንን መቀየር ካለብን፤ 
የሚያሸንፉንን ነገሮች ትተን ‹‹እንዴት ነው 
ሀገር ተረካቢ የምንሆነው?›› የሚለውን ጥያቄ 
በሁላችን አዕምሮ ውስጥ ማስቀመጥ አለብን! 

በተጨማሪ ደግሞ፡- መንግሥት፣ 
የሀይማኖት ተቋማት፣ ትምህርት ቤቶች፣ 
ራሱ ወጣቱ ለለውጥ በፍቅር በአንድነት እና 
በቅንነት እጅ-ለእጅ ተያይዘው ከሰሩ የማይቻል 
ነገር የለም፡፡ ይቻላል! አይደለምና ለኢትዮጵያ 
ለአፍሪካም፣ አልፈን ለዓለምም እንበቃለን። 
ይቻላል! መጣር…. ብዙ መድከም….. ሁሉም 
በሚችለው መንገድ ማድረግ አለበት!

የሚሊዮኖች ድምፅ 

ይህ አምድ እናንተ አንባቢያንን ጨምሮ የተለያዩ የኅብረተሰብ ክፍሎች በምርጫ 2007 ጉዳይ ላይ የሚወያዩበት ነፃ መድረክ ነው፡፡

             ነፃነትን፣ፍትህንና እኩልነትን እናውጃለን! 

ማክሰኞ ታህሳስ 21 /2007 ዓ.ም አንደኛ ዓመት ቅፅ 1 ቁ 2

ስለ ኢትዮጵያ ምርጫ ያለሽን/ህን ግንዛቤ ብትገለጽልን?

በዛሬው ዕትማችን ምርጫ 2007ን በተመለከተ ሶስት የዩኒቨርሲቲ ተማሪዎችን 
አወያትተናል፡፡ እነሱም በአዲስ አበባ ዩኒቨርሲቲ የጋዜጠኝነት ኮሙኑኬሽን 
ት/ቤት የሶስተኛ ዓመት ተመራቂ ተማሪ የሆኑትን ወጣት ፌቨን ተሾመን እና 
ታምራየሁ ወንድማገኘሁን፣ እንዲሁም በዚሁ ዩኒቨርሲቲ የቢዝነስ ፋካልቲ 
የሶስተኛ ዓመት የኢኮኖሚክስ ተማሪ የሆነችውን ወጣት እየሩሳሌም ታምሩን 

ባልደረባችን ሀብታሙ ምናለ እንዲህ አነጋግሯቸዋል፡፡

ከዚህ ቀደም የመምረጥ ልምድ ነበረሽ/ህ? 

የአ.አ  ዩኒቨርሲቲ  ተማሪዎች 

ስለ  ምርጫ  2007  ይናገራሉ!

ለመምረጥ ከወሰንሽ/ክ ምርጫው ምን ያህል ፍትሃዊ ይሆናል 
ብሎ ማሰብ ይቻላል?

ተቃዋሚዎች የምርጫ ድምፅ ከተሰጠ በኋላ ‹‹ያገኘነው ድምጽ 
ይሰረቅብናል፤ የድምጽ መስጫ ኮሮጆም ይገለበጥብናል›› የሚል 
ስጋት እንዳለቸው በተለያየ መንገድ ሲገልጹ ይደመጣል፡፡ በዚህ 

ላይ ምን ትያለሽ/ትላለህ?

ይሄን እንድትይ ያስባለሽ/ህ ምክንያት ምንድን ነው?

በአሁኑ ምርጫ ትመርጫለሽ/ህ?

ፌቨን ተሾመ

የኢትዮጵያ ምርጫ እንደሚባልለት 
ዴሞክራሲያዊ ነው ብዬ አላምንም፡፡ 
ለይስሙላ የሚደረግ ነውም ብዬ አስባለሁ፡፡ 

ታምራየሁ ወንድማገኘሁ

የምርጫ ዕሳቤ ሰፋ ያለ ነው፡፡
ወደ ኢትዮጵያ ሲመጣ ግን መንገራገጭ 
የሚታይበት ይመስላል፡፡ ምርጫን ከራሱ 
ቃል ብንነሳ፣ አመራጭ መኖር ያለበት፣ 
የተረዳና የተገነዘበ ህዝብ ሲኖር፣ እንዲሁም 
በሌላ በኩል ግንዛቤ ያለው የተረዳ ማኅበረሰብ 
ከአማራጮቹ መካከል ‹‹ለእኔ ይሆነኛል›› 

ፌቨን ተሾመ

የመምረጥ ልምድ የለኝም፡፡
ገና ለመጀመሪያ ጊዜ ዘንድሮ ለመምረጥ 
እየተዘጋጀሁ ነው፡፡ በ1997 ዓ.ም የነበረውን 
ህዝባዊ መነቃቃት አስታውሳለሁ፡፡ እኔም 
እንደ97ቱ የነበረኝ መነሳሳት አሁን በውስጤ 
የለም፡፡

ፌቨን ተሾመ

ለመምረጥ ያሰብኩት ምርጫው 
ፍትሃዊ ይሆናል ብዬ በማመን አይደለም፡፡
ነገር ግን፣ የሚመጣው ነገር አይታወቅም፡፡
ካለመምረጥ መርጦ ማየት ይሻላል ብዬ እንጂ 
ምርጫው ፍትሃዊ ይሆናል የሚል እምነት 
የለኝም፡፡

ታምራየሁ ወንድማገኘሁ

ከፍትሃዊነቱ በላይ ትክክለኛ ምርጫ 

ፌቨን ተሾመ

አዎን፤ በትክክል ይኖራል፤ 
ልክ ናቸው፡፡ ሮሮ ማቅረባቸውን እኔም 
እጋራዋለሁ፡፡ ይህን እንድል ያስቻለኝ፣ 
አሁን በቅርቡ ባየነውን የታዛቢዎች ምርጫ 
ላይ እንኳን ፓርቲዎች ተገልለዋል፡፡ አካሄዱ 
ፍትሃዊ አይደለም፡፡ ስለዚህ የእነሱን ሮሮ 
እኔም እጋራዋለሁ፡፡ የድምፅ መሰረቅ 
በትክክል ይኖራል ብዬ አስባለሁ፡፡ …አሁን 
ያለው በጣም ድፍን ያለ ነገር ነው፡፡ በግሌ 
ፍርሃት የለብኝም፡፡ ምናልባት የሚመጣው 
ነገር አይታወቅም፤ ግን እስኪ የሚሆነውን 
ልየው በማለት ተዘጋጅቻለሁ፡፡ ካለመምረጥ 
መምረጥ ይሻላል የሚል አመለካከት አለኝ፡፡ 
ብመርጥ የምጎዳው ነገር የለም፡፡ 

ፌቨን ተሾመ

ይሄን ለማለት ያነሳሳኝ እስከአሁን 
ያለው የምርጫ ልምድ ነው፡፡ በ97 
ዓ.ም እና በ2002 ዓ.ም የተካሄዱትን 
ምርጫዎች አውቃቸዋለሁ፡፡ ከሁለቱ 
ምርጫዎች ተሞክሮ በመነሳት ዘንድሮ 
የሚደረገውን ምርጫ በደንብ ማመዛዘን 
እየቻልኩ መሆኔን አስባለሁ፡፡ በተለይ የ97 
እና የ2002ቱ ምርጫዎች ዴሞክራሲያዊ 
ናቸው እንዳልል አድርገውኛል፡፡

ታምራየሁ ወንድማገኘሁ

በመጀመሪያ መልሴ ላይ ያነሳኋቸው 
ሃሳቦች ናቸው፡፡ ‹‹መንግሥት ይሄን …ይሄን 
አላደረገም›› እያሉ የተቃዋሚ ፖለቲካ ፓርቲዎች 
መንግሥትን ይተቻሉ፡፡‹‹እናንተስ ምንድን 

ፌቨን ተሾመ

አዎ፤ እመርጣለሁ፡፡

ታምራየሁ ወንድማገኘሁ

እስከአሁን አልወሰንኩም፤ ምንም 

የሚለውን ነገር አስቦ እና አገናዝቦ ድምፅ 
ሲሰጥ ነው ትክክለኛ ምርጫ የሚባለው፡፡ 
ኢትዮጵያ ውስጥ ግን ምርጫ የሚለው ቃል 
አለ፤ ሆኖም አሁን ባለው ሁኔታ በትክክለኛ 
መንገድ ይተገበራል ማለት አይቻልም፡፡

እየሩሳሌም ታምሩ

ስለኢትዮጵያ ምርጫ ምን መናገር 
እንደምችል አልገባኝም፡፡ የ1997 እና 
የ2002 ዓ.ምን ምርጫዎች በተወሰነ መልኩ 
አውቃቸዋለሁ፡፡ ፍትሃዊ እንዳልነበረና የህዝብ 
ድምጽ ያልተከበረባቸው ምርጫዎችም 
እንደነበሩ አስታውሳለሁ፡፡ ከአሁን በኃላ 
የሚመጣውም ከእነዚያ የተለየ ይሆናል ብዬ 
አላስብም፡፡ 

ታምራየሁ ወንድማገኘሁ

ከዚህ ቀደም መርጬ አላውቅም፡፡
 
እየሩሳሌም ታምሩ

አልነበረኝም፡፡ ዘንድሮ እመርጣለሁ 
ብዬ ነው ያሰብኩት፣ የተቃውሞ ፖለቲካ 
ፓርቲዎች ህዝቡን የሚያደራጁ ከሆነና ህዝቡ 
ደግሞ ለሰጠው ድምጽ ዘብ ከቆመ ሰላማዊ 
የሥልጣን ሽግግር ይኖራል ከሚል ተስፋ ነው፡፡

ይደረጋል ወይ የሚለው ያሳስበኛል፡፡ ከዚህ 
ቀደም ከነበሩ ሁነቶች በመነሳት፣ ምርጫው 
ፍትሃዊ ይሆናል /አይሆንም የሚለውን 
በእርግጠኝነት ልነግርህ አልችልም፡፡
ላመንኩት ፓርቲ ድምፅ ብሰጥ እንኳን፣ 
‹‹ከምርጫው በኃላ በቆጠራ ላይ የሰጠሁት 
ድምጽ አይጭበረበርም ወይ?›› በሚለው ላይ 
እርግጠኛ አይደለሁም፤ ሙሉ እምነት የለኝም፡፡

እየሩሳሌም ታምሩ

ፍትሃዊ ይሆናል ብዬ አላስብም፡፡

ታምራየሁ ወንድማገኘሁ

ሊሆንም ላይሆንም ይችላል፡፡ አሁን 
ምንም ማለት አልችልም፤ አስቤበትም 
አላውቅም፡፡

እየሩሳሌም ታምሩ

ምርጫ ሊሰረቅም ላይሰረቅም ይችላል፡፡በ97 
ዓ.ም ገዢው ፓርቲ ድምፅ ስርቆት ውስጥ 
ገብቶ እንደነበረ ሰምተናል፡፡ አሁንም የማስበው፣ 
የተደራጀ ኃይል ካለ ህዝቡ የሚነጠቀውን ድምፅ 
ሊያስመልስ ይችላል፡፡ ከቀደምት ልምዶች አንጻር 
ኢህአዴግ እንደሚሰርቅ ምንም ጥርጥር የለኝም፡፡
ነገር ግን መራጩ ሕዝብ የምርጫ ውጤት 
እንዳይሰረቅ እና እንዳይጭበረበር እራሳችን 
መጠበቅ እንችላለን የሚል ተስፋ አለኝ፡፡ 

ነው የምታደርጉት? ምንድን ነው ይዛችሁ 
የመጣችሁት? እንቅስቃሴያቸውን ብዙሃኑ 
ህዝብ ያውቀዋል ወይ? የሚለው ያሳስበኛል፡፡ 
ሕዝቡ ጋር የሚደርሱበት ነገር የተዘጋጋ መሆኑ 
ምርጫን አስቸጋሪ ያደርገዋል ብዬ አስባለሁ፡፡

እየሩሳሌም ታምሩ

የገዢው ፓርቲ ተፅዕኖ ነው፡፡ጋዜጠኞች 
እና ፖለቲከኞች ይታሰራሉ፤ ተቃዋሚ ፖለቲካ 
ፓርቲዎች ወደ ኅብረተሰቡ እንዳይደርሱ 
እያንዳንዱ መንገድ ተዘግቷል፡፡ ለምረጡኝ 
ቅስቀሳ በቂ የአየር ሰዓት አይሰጥም፡፡ 
ተቃዋሚዎች ቅስቀሳ ሲያደርጉ፣ በሕጋዊ 
መንገድ ሰልፍ ሲወጡ አመራሮች እና አባላት 
ለእስር መዳረጋቸው የተለመደ ሆኗል፡፡ 
የፖለቲካ ምኅዳሩ በጣም በመጥበቡ የተነሳ 
ዘንድሮ የሚደረገውም ምርጫ ፍትሓዊ 
እንደማይሆን ቀድሜ ግምቴን እሰጣለሁ፡፡

አማራጭ የለኝም፡፡ የፖለቲካ ፓርቲዎች 
የምፈልገውን አመራጭ እያመጡልኝ 
አይደለም ግን እጠብቃለሁ፡፡ 

ኢየሩሳሌም ታምሩ

አዎ፤ እመርጣለሁ፡፡

ፌቨን ተሾመ

‹‹ኅብረተሰቡ ከፍርሃትና ከተስፋ 
መቁረጥ ተላቆ በካርዱ ‹‹ለውጥ አመጣለሁ›› 

ብሎ መምረጥ አለበት››

‹‹መንግስት ሚዲያውና  ህዝቡ ‹ይሄ ምርጫ ጥሩ ነው› 
ብለው እስኪቀበሉ ድረስ ምርጫውን 

ዴሞክራሲያዊ  ማድረግ ይኖርበታል፡፡›› 

‹‹ለተቃዋሚዎች ‹‹እባካችሁ ህዝቡ ጋር 
ወርዳችሁ ሥሩ!›› ነው መልዕክቴ፡፡››

ታምራየሁ ወንድማገኘሁ ኢየሩሳሌም ታምሩ



9ምርጫ 2007
የሚሊዮኖች ድምፅ 

ይህ አምድ እናንተ አንባቢያንን ጨምሮ የተለያዩ የኅብረተሰብ ክፍሎች በምርጫ 2007 ጉዳይ ላይ የሚወያዩበት ነፃ መድረክ ነው፡፡

             ነፃነትን፣ፍትህንና እኩልነትን እናውጃለን! 

ማክሰኞ ታህሳስ 21 /2007 ዓ.ም አንደኛ ዓመት ቅፅ 1 ቁ 2

ምርጫው ነጻ፣ ፍትሃዊና ዴሞክራሲዊ እንዲሆን፣ ድምፅ 
የሚሰረቅበት ሁኔታም እንዳይኖር ምን መደረግ አለበት ትያለሽ/

ትላለህ?

ምርጫ በደረሰ ቁጥር፣ በእናንተ የዕድሜ ክልል የሚገኙ ወጣቶች 
ሲጨናነቁ ይስተዋላል፡፡ የሚፈራ የኅብረተሰብ ክፍልም አለ፡፡ቤተሰብ 
ልጆቻቸው እንዳይታሰሩባቸው ይሰጋሉ፡፡ የእድሜ አቻዎቻችሁ  
ስለምርጫው ምን አይነት ግንዛቤ ሊኖራቸው ይገባል?

አሁን ያላችሁትንና በቀደምት ጊዜ የነበሩትን የዩኒቨርሲቲ 
ተማሪዎች እስኪ ከፖለቲካ ንቃት አኳያ አነጻጽሯቸው?

ኅብረተሰቡስ ለምርጫው ምን ማድረግ አለበት?

ፌቨን ተሾመ

ይሄን ለፓለቲካ ፓርቲዎች 
እተዋለሁ፡፡ እነሱ ‹‹በሰላማዊ መድረክ፣ 
በምርጫ ተሳትፈን ለውጥ እናመጣለን›› 
ብለው እየተንቀሳቀሱ ይገኛሉ፡፡ እነሱ 
ናቸው ህዝቡን አነቃቅተው ለውጥ መፍጠር 
ያለባቸው፡፡ ይሄን ኃላፊነት የምሰጠውም 
ለእነሱ ነው፡፡

ታምራየሁ ወንድማገኘሁ

ጠንካራ እና ገለልተኛ የምርጫ 
ታዛቢ ሲኖር ነው፡፡ ጠቅላይ ሚኒስትሩ 
ኃ/ማርያም ደሳለኝ በቅርቡ የአውሮፓ 
ኅብረት የምርጫ ታዛቢ ቡድን በገንዝብ 
እጥረት ምክንያት ዘንድሮ እንደማይሳተፍ 
ሲናገሩ ሰምተናል፡፡ የአፍሪካ ኅብረት ግን 
እንደሚመጣ ሰምተናል፡፡ ጠንካራ ታዛቢ ካለ 
ያለውን እውነት ሊያሳየን ይችላል፡፡ ይሄን 

ፌቨን ተሾመ

እውነቱን ለመናገር ምርጫ ሲደርስ 
መጨናነቅ ይኖራል፡፡ ወከባዎች ይበዛሉ፡፡ ግን 
በእኔ ዕድሜ ክልል ያሉ ወጣቶች ደግሞ ነገ ሀገር 
ተረካቢዎች ናቸው፡፡ ዴሞክራሲያዊ ምርጫን 
መልመድ አለባቸው፡፡ ግንዛቤያቸው አሁን 
ካለበት የተሻለ መሆን ይኖርበታል እላለሁ፡፡

ታምራየሁ ወንድማገኘሁ

ራስን በተቻለ መጠን ትክክለኛ በሆነ 
መንገድ ማስኬድ ነው፡፡ ድንጋይ ሳታነሳ፣ 
ወደጠብ የሚያመራ ነገር ሳታደርግ ትክክለኛ 
በሆነ መንገድ ራስህን ትጠብቃለህ፡፡ በዚያ 
መንገድ ሄደህ የሚመጣብህ ችግር ካለ 
ትጋፈጠዋለህ፣ አማራጭ የለም፡፡ ግን 
ከዚህ መስመር ወጥተህ መሆን የለበትም፡፡  

ፌቨን ተሾመ

ሀገራችን ከድሮ የዩኒቨርሲቲ ተማሪዎች 
አኳያ ወርቃማ ትውልድ ነበራት፡፡ የያኔው 
አሁን ካለው ጋር ጭራሽ አይነጻጸርም፡፡
ብዙ መጽሐፍ አነባለሁ፡፡ በፊት ሲደረጉ የነበሩ 
የወጣቶች የፖለቲካ ትግል ያስቀናል፡፡አሁን ያ 
የለም፡፡ ለሀገሩ ፍቅር ያለው ወጣት አታይም፡፡
የምታየው በሱስ የተጠመደ ወጣትን ነው፡፡
ስለሀገሩ አብዛኛው ግድ የለውም፡፡ የሀገርን 
ጉዳይ እንደቀልድ እንጂ እንደ ቁም ነገር 
አያየውም፡፡ ከዚህ የተነሳ በዛኛው ትውልድ 
እቀናለሁ፡፡ ያ ትውልድ፣ ለሀገሩ በጣም 
ፍቅር አለው፡፡ የአሁኑ ደግሞ በምዕራባውያን 
ነገር የተዋጠ ነው፡፡ የሱሰኝነቱ ነገር ምንም 
እንዳያስብ አድርጎታል፡፡

ፌቨን ተሾመ

ኅብረተሰቡ መብቱን በአግባቡ መጠቀም 
አለበት፡፡ ድምፁ እንዳይሰረቅ የቻለውን ሁሉ 
ነገር ማድረግ ይጠበቅበታል፡፡

ታምራየሁ ወንድማገኘሁ

ከኅብረተሰቡ የሚመረጡ የታዛቢ 
አካላት ነጻ በሆነ መልኩ ሥራቸውን 

መከታተል የምርጫ ቦርድ ኃላፊነትም ነው፡፡ 
ተቃዋሚ ፓርቲዎች ‹‹ድምጽ ተጭበረበር›› 
ብለው ከሚያስቡ ይልቅ ኅብረተሰቡን 
ማነሳሳት ላይ ቢያተኩሩ እመርጣለሁ፡፡ በዚህ 
ሰዓት ድምፅ ተጭበረበረ አልተጭበረበረ 
የተቃዋሚዎች ጭንቀት ሊሆን አይገባም፡
፡መጀመሪያ ህዝቡ ተቀብሏቸዋል ወይ? 
በዚህ ላይ በቀዳሚነት መስራት አለባቸው፡፡ 

እየሩሳሌም ታምሩ

ህዝብ ኃይል ነው፤ ገዢው መንግሥት 
ምንም ያህል ኃይል እና አቅም ቢኖረው 
ህዝብን ማሸነፍ አይችልምና ህዝቡ ደምጹን 
ለማስጠበቅ መቆም አለበት፡፡ ምርጫው 
ፍትሓዊ እንዲሆን መደረግ ያለባቸው ነገሮች 
መደረግ አለባቸው፡፡ ለምሳሌ፣ ሰላማዊ 
ሰልፍ በማድረግ እና የፖለቲካ ፓርቲዎች 
በሚያዘጋጁት ፕሮግራም ላይ በማሳተፍ 
ገዢው ፓርቲ ላይ ጫና መፍጠር ይችላሉ፡፡

እየሩሳሌም ታምሩ

በዩኒቨርሲቲና በከፍተኛ ትምህርት 
ተቋማት አካባቢ ተፅዕኖ አለ፡፡ ሰላማዊ ሰልፍ 
ላድርግ ብትል እንዳትተባበር በተማሪዎች 
ውስጥ ራሱ ደህንነቶች አሉ፡፡ ከዚህ የተነሳ 
የተወሰነ ተማሪ ላለመባረር እና ሥራ ለመቀጠር 
ሲል ላለመምረጥ የወሰነበት ሁኔታ መኖሩን 
እረዳለሁ፡፡ ህዝቡ እንዲረዳው የምፈልገው፣ 
ድል ያለመስዋዕትነት አይገኝም፡፡ ኢትዮጵያ 
ለውጥ ትሻለችና ለውጥ ለማምጣት ደግሞ 
አሁን ያለው ዋነኛ አማራጭ መንገድ ምርጫ 
ነው፡፡ ተማሪው ያለበትን የፍርሃት ችግር 
ገፍፎ ምርጫ ላይ በመሳተፍ ምርጫው 
ፍትሃዊ እንዲሆን የበኩሉን ሚና መጫወት 
አለበት፡፡ 

ታምራየሁ ወንድማገኘሁ

እሱ ያሳዝናል፡፡ የድሮ መጽሐፍትን 
ስናነብ፣ የያ ትውልድ የአዲስ አበባ ዩኒቨርሲቲ 
ተማሪዎች የክርክር መንፈስ እና ፖለቲካ 
ላይ ያላቸው ቁርጠኝነት አሁን ካለው ተማሪ 
እጅግ የላቀ ነበር፡፡ ያ አሁን ሙሉ በሙሉ 
የለም፤ አቅጣጫው ተቀይሯል፡፡ ሌላ ተማሪ 
ሆኗል፡፡ አብዛኛው ተማሪ በሀገራዊ ጉዳዮች 
ላይ የምናስብ ልጆችን ልክ እንደ አካባጆች 
አድርጎ ያየናል፡፡ የዛሬው በሀገራዊ ጉዳዮች 
ላይ ለማውራት፣ ለመወያየትና ለመከራከር 
ፍላጎት የለውም፡፡ ከሀገሩ ይልቅ ወደ ግላዊ 
ጥቅሙ የተዞረበት ሁኔታን አስተውላለሁ፡፡ …
የድሮዎቹ ፖለቲካውን ይረዱታል፡፡ የአሁኑ 
አይረዳውም፡፡ ያኛው ትውልድ አንባቢ ነበር፤ 

መስራታቸውን መከታተል ይኖርበታል፡፡  

እየሩሳሌም ታምሩ

በመጀመርያ መምረጥ አለበት፡፡ ቀጥሎ 
ደግሞድምፁ እንዳይሰረቅ መጠበቅ አለበት፡፡

ይሄ በንባብ በጣም ዝግ ያለ ነው፡፡ ያኛው 
ትውልድ ለሀገራዊና ለጋራዊ ጥቅም ይተጋል! 
ይሄ ደግሞ ግላዊ ህይወት ላይ ያተኮረ ነው፡፡

 
እየሩሳሌም ታምሩ

ለማነጻጸር ከባድ ነው፡፡ በድሮ ጊዜ 
የነበሩ የዩኒንቨርሲቲ ተማሪዎች ሀገራዊ 
ጉዳዮችን በጣም ያውቃሉ፤ ይሄ የታወቀ 
ነገር ነው፡፡ ያኔ የተማሪዎች እንቅስቃሴ 
ይባል ነበር፡፡ በኃ/ሥላሴ እና  በደርግ ጊዜ 
የኢትዮጵያን ዕጣ ፈንታ ሲወስኑ የነበሩት 
እና ሀገራዊ ጉዳዮችን ተቆጣጥረውት የነበሩት  

ለግንቦቱ ምርጫ ትክክለኛ የምርጫ ውሳኔ ለማድረግ ምን 
እያደረጋችሁ ትገኛላችሁ?

የአሜሪካን እና የኢትዮጵያን ምርጫ አነጻጽሩ ብትባሉ …

በመጨረሻም ምርጫን አስመልክቶ ለኅብረተሰቡ፣ ለመንግሥት፣ 
ለተቃዋሚ ፓርቲዎችና ለጋዜጠኞች ማስተላለፍ የምትፈልጉት 

መልዕክት ካለ ዕድሉን ሰጥቻለሁ፡፡

ወደ ገፅ 10 ይዞራል

ፌቨን ተሾመ

ምርጫን በተመለከተ የተለያዩ 
የፖለቲካ ፓርቲዎችን እንቅስቃሴ ለማየት 
እየሞከርኩ ነው፡፡ ምን እየሰሩ እንደሆነ 
እና ምን ሊፈጥሩ እያሰቡ እንደሚገኙ 
እንደአማራጭ ማድረግ የምችለውን በቅርበት 
በመከታተል ላይ እገኛለሁ፡፡

ታምራየሁ ወንድማገኘሁ

  በአብዛኛው የፖለቲካ ችግር 
የተግባቦት ነው፡፡ ይሄን በግልጽ መረዳት 
አለብን፡፡ ‹‹ምርጫውን እና ኢትዮጵያን 
የሚያገናኛቸው የሌሎቹ ሀገራት ልምድ 
ምንድን ነው?›› የሚል ጥናት እያጠናሁ ነው፡፡

ፌቨን ተሾመ

የአሜሪካንና የኢትዮጵያን ምርጫ 
ለማወዳደር ይከብደኛል፡፡ የሰማይና የምድር ያህል 
የተራራቁ ናቸው፡፡ የአሜሪካ ፍጹም ዴሞክራሲያዊ 
ነው፡፡ ዜጋው ዴሞክራሲን እንዴት መተግበር 
እንዳለበት ተለማምዶታል፡፡ እኛ ግን ብዙ 
ይቀረናል፡፡ እውነት ነው ሂደት ላይ ነን፡፡ ግን 
በጣም የተራራቀ ልዩነት እንዳለን ይሰማኛል፡፡ 
እኛ ጫፍ የወጣ አምባገነን መንግሥት አለን፡፡ 
እኔ በበኩሌ፣ በምርጫ መንግሥታችን ይቀየራል 
ብዬ ለማሰብ እቸገራለሁ - ከባሕሪው አኳያ፡፡ 
የአሜሪካ ህዝብ ግን መብቱን በአንዲት ወረቀት 
ተጠቅሞ መሪውን ማውረድም ሆነ የፈለገውን 
መምረጥ ይችላል፡፡ ስለዚህ ሰፊ ልዩነት አለን፡፡

ፌቨን ተሾመ

ኅብረተሰቡ ከፍርሃትና ከተስፋ 
መቁረጥ ተላቆ በካርዱ ‹‹ለውጥ አመጣለሁ›› 
ብሎ ለመምረጥ ካርድ በመውሰድ በምጫው 
የነቃ ተሳትፎ ማድረግ ይኖርበታል 
እላለሁ፡፡ እ…መንግሥት ይሰማኛል ብለህ 
ነው? አይሰማኝ፤ ግን በተቻለው መጠን 
የሚናገረውን ያህል ዴሞክራሲያዊ ምርጫ 
እንዲኖር የራሱን አስተዋጽኦ ቢያደርግና 
በሩን ቢከፍት ጥሩ ነው እላለሁ፡፡ እንዲሁም 
ተቃዋሚዎችን ማዋከቡንና ማሰሩን ቢያቆም 
የተሻለ ነው - ከሰማኝ!

ተቃዋሚ ፓርቲዎች በምርጫው 
ላይ ለመሳተፍ ወስነዋል፡፡ ከአጃቢነት 
በዘለለ ተፅዕኖ የሚፈጥር ነገር በማድረግ 
አዲስ ነገር ይዘው እንዲመጡ መልዕክቴን 
አስተላልፍላቸዋለሁ፡፡ ጋዜጠኞች 
ደግሞ ሚዛናዊ የሆነ መረጃን በመያዝ፣ 
ለተቃዋሚዎች እና ለመንግሥት ሳይወግኑ 
የጋዜጠኝነት ሥነ-ምግባርን በጠበቀ መልኩ 
ሕዝብን ለማገልገል እንዲሰሩ እጠይቃለሁ፡፡

እየሩሳሌም ታምሩ

አሁን ላይ የዩኒቨርሲቲ ተማሪ 
ስለሆንኩኝ በግቢ ውስጥ የራሴን እንቅስቃሴ 
አደርጋለሁ፡፡  ተማሪው የለውጥ ሃይል ነው 
ብዬ ስለማምን የተወሰነ ግሩፕ አለን፡፡ ተማሪው 
ላይ ሥራ እየሰራን እንገኛለን፡፡ ተቃዋሚዎች 
ከድሮ ጀምሮ ‹‹ምርጫዎች ፍትሃዊ 
አይደሉም›› የሚለውን ሀሳብ ስላስቀመጡ 
ያንን አስተሳሰብ ለመቀየር ጥረት እያደረኩ 
እገኛለሁ፡፡‹‹ምርጫውን ፍትሃዊ የሚያደርገው 
ህዝቡ ነው›› ብዬ አምናለሁ፡፡ ገዢው ፓርቲ 
ምንም ያህል ሊያጭበረብር ቢሰራ ህዝብ ግን 
ምርጫውን ፍትሃዊ የማድረግ አቅም አለው 
ብዬ አስባለሁ፡፡ ይህን በተመለከተ ውይይት 
እያዘጋጀን ነው፡፡

ታምራየሁ ወንድማገኘሁ

ሁለቱን ማነጻጸር ከስህተትና ከጠፋው 
ጥፋትም በላይ ሊከፋ ይችላል፡፡ እስከኃጢአት 
ሊወሰድብህ  ይችላል፡፡ ምንም ልታነጻጽራቸው 
አትችልም፡፡ እዚያ ህዝቡ ያወቀ እና 
የተረዳ ነው፡፡ እዚህ ግን በተቃራኒው ያለ!

እየሩሳሌም ታምሩ

በመጀመሪያ እንዴት ተብሎ ይነጻጸራል፡፡
አሜሪካ ዴሞክራሲያዊ መንግሥት አላት፡፡ 
የዴሞክራሲ ሥርዓቱ ብዙ ዘመን ሆኖታል፡፡ 
ይሄ በኢትዮጵያ የለም፡፡  አምባገነን መንግሥት 
ባለበት ሀገር ላይ ምርጫው ኢ-ፍትሃዊ 
ይሆናል፡፡ ሁለቱ ሊነጻጸሩ የሚችሉ ሀገራት 
አይደሉም፡፡  

ታምራየሁ ወንድማገኝ

ኅብረተሰቡ ለማወቅ መትጋት አለበት፡፡ 
የፖለቲካ ፓርቲዎች ሊቀርቡን እንደሚፈልጉ ሁሉ እኛም 
ፓርቲዎች አለን የሚሏቸውን አማራጮች ለማወቅ ቀርቦ 
ማየት ይኖርብናል፡፡እንዲሁ ጭፍን ባለ መልኩ፣ 
‹‹ምን አማራጭ አላቸው?›› ብሎ መተው ተገቢ 
አይመስለኝም፡፡ አይቶ የጎደለውን ለመሙላት 
መሞከር አለበት -ኅብረተሰቡ፡፡ ምርጫው 
ፍትሃዊና ነጻ እንዲሆን የሚመለከተው 
አካል ላይ ጫና ማሳደር አለበት፡፡ 

መንግሥት በበኩሉ ግዴታ እንዳለበት 
ማወቅ አለበት፡፡ ተቃዋሚ ፓርቲዎች፣ 
ሚዲያውና  ህዝቡ ‹‹ይሄ ምርጫ ጥሩ 
ነው›› ብለው እስኪቀበሉ ድረስ ምርጫው 
ነጻ፣ ፍትሃዊና ዴሞክራሲያዊ  ማድረግ 
ይኖርበታል፡፡ በ97 ዓ.ም ምርጫ ከመካሄዱ 
በፊት እንደነበረው ህዝቡ በምርጫው ላይ 
እምነት እንዲጥል ማድረግ አለበት፡፡ ህዝቡም 
ሀሳቡን የሚገልጽበት ነጻ ሚዲያ ያስፈልገዋል፡፡ 

የዩኒቨርሲቲ ተማሪዎች ናቸው፡፡ አሁን ላይ 
ግን፣ ከፍርሃት የተነሳ ተማሪው ሙሉ 
ለሙሉ ከሀገራዊ ጉዳዮች ላይ የተገለለበት 
ሁኔታ አለ፡፡ የድሮ ዘመን ተማሪዎች 
ቆራጦች ናቸው፡፡ በዘመኑ ተማሪዎች ላይ 
ግን ቆራጥነት ብዙ አይታይም፡፡

የድሮዎቹ ሀገር ወዳድ ነበሩ፡፡ 
የአሁኖቹ ሀገራችንን አንወድም  እያልኩኝ 
ባይሆንም  ከያኔዎቹ ጋር ስንነጻጸር ያን ያህል 
አይደለንም፡፡ የድሮዎቹ ኢትዮጵያን ለመቀየር 
የሚፈለገውን መስዋዕትነት ከመክፈል 
ወደኋላ የሚሉ አይደሉም፡፡ የአሁኖቹ ግን 
እንደዛ አይደለንም፡፡ 

የሚሊዮኖች ድምፅ 

             ነፃነትን፣ፍትህንና እኩልነትን እናውጃለን! 

ማክሰኞ ታህሳስ 21 /2007 ዓ.ም አንደኛ ዓመት ቅፅ 1 ቁ 2

የአ.አ ዩኒቨርስቲ........ከገፅ 9 የዞረ

ወደ ገፅ 11 ይዞራል

የሾላ........ከገፅ 16 የዞረ 

ይህን ማድረግ እስካልተቻለ ድረስ፣ መንግሥት 
በራሱ ቋንቋ ምርጫው ‹‹ፍትሃዊ ነው›› ቢለን 
እሱ ብቻ ስላለን አይሆንም፡፡ መንግሥት 
ሌሎች ‹‹ምርጫው ፍትሃዊ ነው›› እስኪሉት 
ድረስ መትጋት ያስፈልገዋል፡፡ ይሄም ውዴታ 
ብቻ ሳይሆን ግዴታውም ጭምር ነው፡፡

ተቃዋሚ ፓርቲዎች ከላይ የገለጽኩትን 
አጠናክረው ቢሰሩ ጥሩ ነው፡፡ ለመንግሥትም 
ሁሉ ይበጀዋል፡፡ ስላላቸው አቋም በግልጽ 
ያስረዱ፣ ለመተቸት ብቻ ጊዜያቸውን 
ከሚጠቀሙ ይልቅ ‹‹እንዲህ እናደርጋለን›› 
ብለው ለኅብረተሰቡ በሚገባው መልኩ ማስረዳት 
አለባቸው፡፡ ህዝቡ የፓርቲዎችን ማኒፌስቶ 
በአግባቡ እንዲውቅ ማስረዳት ይጠበቅባቸዋል፡፡

ጋዜጠኞች በተቻለ መጠን ሚዛናዊ 

መሆንና በሀገር ጥቅም ድርድር ውስጥ 
አለመግባት ይኖርባቸዋል፡፡ ጋዜጠኛ በቀጥታ 
ፖለቲከኛ አይደለም፡፡ ጋዜጠኛ ሲሰራ እንደ 
ጋዜጠኛ ፖለቲከኛውም እንደፖለቲከኛ መሆን 
አለበት፡፡ ሆኖም የፖለቲካውን አየር ጥሩ 
ማድረግ ይኖርበታል፡፡ በጨለማ ውስጥም 
ቢሆን ብርሃን መፈለግ አለበት፡፡ ጋዜጠኛው 
የራሱን ስሜት ማፈን ይኖርበታል፡፡ እሱ 
የሆነ ፓርቲን ሊደግፍ ይችላል፤ ግን ያን 
መዋጥ አለበት፡፡ ህዝቡ ነጻ የሆነ አመራጭ 
እንዲያገኝ ማድረግ አለባቸው፡፡ በታቻለ 
መጠን ሚዛናዊ መሆን ግዴታቸው ነው፡፡

እየሩሳሌም ታምሩ

ኢትዮጵያ ብዙ ደም ፈስሶባትና አጥንት 
ተከሰስሶባት እዚህ ደርሳለች፡፡ አሁን ደግሞ 
እኛ ተረክበናታል፡፡ እኛም ሥልጣኔ የሰፈነባት 
ሀገር ለማስተላለፍ አብሮ ዋጋ መክፈል 

መቻል አለብን፡፡ ራሳችንን መስዋዕት አድርገን 
ልናቀርብ ይገባናል፡፡ ትግሉ የሚጠይቀውን 
መስዋዕትነት እንዳለ ከፍለን ለሚቀጥለው 
ትውልድ መልካሚቷን ኢትዮጵያ እንድናወርስ 
ስል ለኅብረተሰቡ መልዕክቴን አስተላልፋለሁ፡፡

 መንግሥት ሥልጣኑ ለዘላለም 
የሚፀና አድርጎ አይቶታል፡፡ አንድ ቀን ህዝብ 
የተነሳ ቀን ችግር  ነው፡፡ አንዳንድ መሰል 
መንግሥታት ሲፈርሱ አይተናል፡፡ ብዙ ችግሮች 
ከመምጣታቸው በፊት ምርጫውን ፍትሃዊ 
አድርጎ፣ ተቃዋሚዎች የሚያሸንፉ ከሆነ 
ሰላማዊ የሥልጣን ሽግግር የሚደረግበትን 
መንገድ እንዲያመቻች እላለሁ፡፡

ተቃዋሚ ፓርቲዎች ህዝቡ ጋር 
እየደረሱ አይደለም፡፡ የዩኒቨርሲቲ ተማሪ 
ስለሆንኩ የምወያይበት አጋጣሚ አለ፡፡
ከካምፓስ ወጥቼም ሃሳቦችን እካፈላለሁ፡፡

ህዝቡ በጣም ተስፋ ቆርጧል፡፡ ኅብረተሰቡ 
‹‹በ97 ዓ.ም ብዙ ወጣቶች ሞተው ለውጥ 
አልመጣም፡፡ አሁንም ዋጋ ብንከፍል ለውጥ 
አይመጣም›› የሚል ስሜት አለው፡፡ ተቃዋሚ 
ፓርቲዎች ህዝብ ጋር ሊደርሱ ይገባል፡፡ ህዝቡ 
ያለበትን ፍርሃት ሰብሮ እንዲወጣ ለህዝቡ 
ተደራሽ መሆን አለባቸው፡፡ ይሄን ሥራ እየሰሩ 
አይደለም፡፡ ስለዚህ ለተቃዋሚዎች ‹‹እባካችሁ 
ህዝቡ ጋር ወርዳችሁ ሥሩ!›› ነው መልዕክቴ፡፡

ጋዜጠኞች ደግሞ ህዝብ ጋር መውረድ 
አልቻሉም ብዬ አስባለሁ፡፡ ጋዜጠኞች የህዝብን 
ችግር ማነፍነፍ እና መረጃ ማድረስ አለባቸው፡፡
ጋዜጠኞችም ‹‹ወደህዝብ ውረዱ!›› እላለሁ፡፡

 
ለቃለ ምልልሱ ፍቃደኛ ስለሆናችሁ አመሰግናለሁ፡፡

እኛም አናመሰግናለን፡፡

ነጭ ካፖርት የለበሱት ሽማግሌ ወደ 
ጆሮው ጠጋ ብለው ምክር ቢጤ ለገሱት፣ 

‹‹. . . ያለ የሌለ ኃይልህን ተጠቅመህ 
መሮጥ አልነበረብህም፡፡ ሩጫ’ኮ ስልት 
አለው፡፡ ስልጠና አልወሰድክምንዴ?›› 

ሾላ ግን መልስ አልሰጣቸውም፡፡የኃይሌን 
ስም እያነሳ የሚጨፍረው ብዙ ሺህ ተመልካች 
ላይ አይኑን በጥላቻ ተክሎ ነበር፡፡ ነጭ 
ካፖርት የለበሱት ሰው ምክራቸውን አራዘሙ፤ 

‹‹ህዝቡ ስምህን በጠራና ባጨበጨበልህ 
ቁጥር ፍጥነትህን መጨመር አልነበረብህም፡፡ 
የዘፈኑልህ ‘አዲሳባ’ የሚል ስለለበስክ ወይም 
ቁመትህ ረጅም ስለሆነ አሊያም ሊቀልዱብህ 
በማሰብ ሊሆን ይችላል፡፡ አየህ . . . ይሄ የሀገር 
ውስጥ ውድድር ስለሆነ በመጨረሻ ለድል 
አድራጊው መዝፈን የተለመደ ነው፡፤ ስሜታዊ 
መሆን አልነበረብህም፡፡ ሩጫ የራሱ ቴክኒክ 
አለው፡፡ በተመልካች ፉጨት አይመራም፡፡›› 

ሾላ ምንም አላለ፡፡ ልብሱን ለባብሶ 
በጉዋሮ በር በኩል ወደ ጐዳናው ወጣ፡፡ 
ስታዲየሙን ለቆ በመውጣት ላይ የነበረው 

“አሁን ኢህአዴግ ሀገር 
መምራት የማይችልበት ደረጃ 
ላይ ደርሷል!” ይሔን የተናገረው 
የምንጊዜም ጀግናዬ የሆነውና በግፈኞች 
እጅ ወድቆ ወህኒ ቤት የሚገኘው 
ጀግናው ታጋይ በቀለ ገርባ ነው፡፡
በበቀለ ሀሳብ እኔም እስማማለሁ፡፡ 
ለዚህም ማሳያ ይሆነኝ ዘንድ ኢህአዴግ 
ሀገር እንደሚመራ ድርጅት መስራት 
ሲኖርበት ያልሠራውን፣ ለሀገሪቱ 
የሚጠቅሙና የግድ አስፈላጊ የሆኑ 
ነገሮችን እንዘርዝር ብንል ብዕርና 
ወረቀት የሚበቃን አይመስለኝም፡፡ 

የአፍሪካ መዲና ተብላ 
በተሰየመችው አዲስ አበባ ከተማ 
ውስጥ እየኖርን ሰለውሃ፣ ስለመብራት፣ 

ተመልካች ሾላ ላይ መጠቁዋቆም የጀመረው 
ወዲያው ነበር፡፡ እንዲያውም ‹‹አቦ ሸማኔው 
ይኸውና!›› የሚል የሹፈት ስላቅ ከጆሮው 
ጥልቅ አለ፡፡ ሾላ በዚህ የፌዝ ንግግር ደሙ 
ራሱ ላይ እስኪወጣ ድረስ በመናደድ ይህን 
ቃል ወደተናገረው ኰበሌ ገስግሶ አነቀው፡፡ ዳሩ 
ግን ወጣቱ ልጅ በፈጣን ሁኔታ ከሾላ እጆች 
አፈትልኮ፤ አንድ ሜትር ተኩል በሚረዝሙ 
እግሮቹ ስር ሾልኰ አመለጠው፡፡ሾላ የወፍ 
ጭራ ይዞ ላባዋን አራግፋ ያመለጠችው ያህል 
የልጁን ጃኬት ብቻ ይዞ ቀረ፡፡ ምን ዋጋ አለው? 
ከስቴድየም የወጡት ወጣቶች ለመጫወቻ 
የሚሆን ማለፊያ የደነገጠ ወይፈን ያገኙ ያህል 
ሾላን ከበው እየቀለዱ ይዘፍኑበት ጀመር፣

 ልማዱ ነው ሾላዬ ልማዱ ነው!

 አሃሃ 

 ልማዱ ነው ሾሉካ ልማዱ ነው!

  ሾላ እጅግ ተቆጥቶ ወደሚዘፍኑት 
ወጣቶች ተንደረደረ፡፡ ሾላ ድንቢጦችን 
ልታጠቃ ሞክራ እንዳልተሳካላት ድመት 
መሰለ፡፡ ወጣቶቹ እየተጩዋጩዋሁ ተበተኑ፡፡ 
በሌላ በኩል ደግሞ ሌላ ዘፈን ይሰማ ጀመር፣

 ድሌ ማታ ነው ድሌ!

 አያሆሆ! 

 ማታ ነው ድሌ! 

ሾላ በከፍተኛ ቁጣ ወደነዚያም 
ተወረወረ፡፡ እያስካኩና እየተጩዋጩዋሁ 
በእግሩ ስር እየሾለኩ አመለጡት፡፡ ንዴቱን 
መቆጣጠር ስላቃተው መሬት ላይ ያገኘውን 
ድንጋይ ብድግ አደረገ፡፡ በአካባቢው የነበረው 
ሰው ሁሉ ታዲያ ‹‹ሾላ አበደ! ሾላ አበደ!›› 
እያለ ሸሸ፡፡ ‹‹አብዷል›› የሚለው ቃል 
ሾላን ይበልጥ አስቆጣው፡፡ አለማበዱን 
ለማሳመን ቢፈልግም የሚሰማው አጣ፡፡
ሲዘምሩለት የነበሩት ተመልካቾች ደም 
እንደሸተተው ወይም እንደተቆጣ የፋሲካ 
በሬ በርቀት ከበውት፣ ከንፈራቸውን 
እየመጠጡ፣ በስጋት ይመለከቱት ቀጠሉ 
እንጂ ከቶ አለማበዱን ያመነለት አልነበረም፡፡ 

        ***** 

ይህ በሆነ በሁለተኛው ወር በርግጥም 
ሾላ የምር አበደ፡፡ ስቴድየም ዙሪያ እየተራገመና 
እየተሳደበ ሲለምን ታየ፡፡የአካባቢው ማቲዎች 
‹‹ድሌ ማታ ነው ድሌ!›› እያሉ ሲያላግጡበትም 
ድንጋይ አንስቶ ያሩዋሩጣቸዋል፡፡ ቀስ በቀስ 
ህፃናቶቹ ይህን የአባሮሽ ጨዋታ በጣም 
እየወደዱት መጡ፡፡ እለቱ አልፎ እስኪነጋ 

ድረስም ሾላን በናፍቆት ያስቡታል፡፡ ወገግ 
ማለት ሲጀምር ከአእዋፋት እኩል ነቅተው 
ከሾላ ጋር ‹‹አባሮሽ›› ለመጫወት ከቤት 
ይወጣሉ፡፡ ለጨዋታው የተቃጠሩ ይመስል 
ደበሎ ለብሶ እሚተኛበት ስታድየም ጥግ 
በመሄድ በዘፈን ይቀሰቅሱታል፡፡ ሾላ ሌሊቱ 
አልፎ መንጋቱን የሚያውቀው ‹‹ማታ ነው 
ድሌ!›› በሚለው የማቲዎቹ የብሽሽቅ ዘፈን 
ሆነ፡፡ እኒያ የተረገሙ ማቲዎች ካልተበታተኑ 
ከቶ እረፍት አይኖረውም፡፡ ውሎውን ሁሉ 
ከውጫጮቹ ጋር በመደባደብ ለማሳለፍ 
ይገደዳል፡፡ ሾላ ትንሽ ፋታ የሚያገኘው 
መሸትሸት ሲል ነው፡፡ ያን ጊዜ ሩዋጭ በነበረ 
ጊዜ የተነሳውን ፎቶግራፍ እንደመላእክት 
ስዕል ደረቱ ላይ ለጥፎ፣ ለሆዱ የሚበቃውን 
ያህል መለመን ይጀምራል፡፡ የእለቱ 
ጉርሱን የሚሰጡት አብዛኞቹ በዚያ ገደቢስ 
የውድድር እለት በስታዲየም የነበሩ ስፖርት 
አፍቃሪዎች ናቸው፡፡ አምስትም አስርም 
ሳንቲም ይለግሱትና እንዲህ ይሉታል፣ 

‹‹...ምስኪኑ ሾላ! እንዲህ ሆነህ 
ቀረኸው? መቼም በዚያን እለት ሀጢአት 
ነው የሰራነው፡፡ እንዲያው ለቀልድ ብለን ጉድ 
ሰራንህ፡፡ ግን አንተ እንዴት ተታለልክ? የአዲሳባ 
- ያውም የስድስት ኪሎ ልጅ አይደለህ እንዴ? 

የኢህአዴግ ሀገሪቱን መምራት ያለመቻል እና የመለስ ራዕይ
ስለኔትወርክ፣ ስለትራንስፖርት ያለመኖር 
ስናወራ ልናፍር ይገባል፡፡በእርግጥ 
ዜጎች የተጣለን ምግብ ከየገንዳው 
እና ከየቱቦው ለቅመው በሚበሉባት 
ሃገር ከአዛውንቶች ጀምሮ ገና ምንም 
እስካላወቁ ጨቅላ ህፃናት ያሉ ዜጎች 
ጎዳና ቤታቸው በሆነበት ሃገር፣ ሴቶች 
ገላቸውን ለመሸጥ በሚሰለፉበት፣ 
ከዚህ የተረፉት ደግሞ ወደ አረብ 
ሀገር ተሰደው ቤተሰቦቻቸውን ከረሃብ 
በሚያተርፉበት ሀገር ተለቅ ተለቅ ስላሉ 
ጉዳዮች ማውራት ቅንጦት ቅንጦት 
ሳይሆን ይቀራል? 

ፍኖተ ነፃነት ጋዜጣ በቅጽ 4 ቁጥር 
85 ዕትሟ “ማዕከላዊ ይፍረስ” በሚል 
ርዕስ ጋዜጠኛ ነብዩ ሃይሉ ያቀረበውን 
ሞጋች መጣጥፍ እኔም እየተጋራሁ፡፡ 
“ማዕከላዊ ይፍረስ፤ ሆስፒታሎች ግን 
ይገንቡ!” እላለሁ፡፡ ኢህአዴግ ዜጎችን 
የሚያጉርበትና የሚያሠቃይበትን 
አዳዲስ ማዕከላት በየጊዜው መገንባቱ 
የአደባባይ እውነት ነው፡፡ ነገር ግን 
በገነባው የማሰቃያ ስፍራ በፖለቲካ 
አመለካከት የሚገርፋቸውን የግሉ 
በሆኑት መርማሪ ፓሊሶች ትዕዛዝ 
እየሰጠ የሚያስደበድቧቸውን የህሊና 
እስረኞች የሚያሳክምበት ሆስፒታል 
ያለመገንባቱ የትዝብት ዓይን ውስጥ 
እንዲገባ አድርጎታል! ዘጠና ሚሊዮን 
የሚጠጋ ህዝብ በየሚኖርበት ሃገር 

ተመጣጣኝ ሆስፒታል ያለመገንባቱ 
በእውነት አሳዛኝ ነው፡፡ በሥራ 
ውስጥ ያሉት ሆስፒታሎች እየሰጡ 
ያሉትን አገልግሎት ማየቱ ደግሞ 
ይባስ ያሳዝናል፡፡ በአዲስ አበባ ውስጥ 
በእርግጥ በየቀበሌውና በየክ/ከተማው 
ሆስፒታሎችና ክሊኒኮች ከአይናችን 
ሳይርቁ እናገኛለን፡፡ ነገር ግን ወደ 
ውስጥ ስንዘልቅ የምናየው በግልፅ 
ሆስፒታሎችና ክሊኒኮች ለደሃው 
የኢትዮጵያ ህዝብ እንዳልተገነቡ 
አፍ አውጥተው ይነግሩናል፡፡ የግል 
ክሊንኮችና ሆስፒታሎቹ የካርድ 
ማውጫቸው አይነኬ ነው ታዲያ 
ይሄ ለስርዓቱ ቅርብ ለሆኑት ሰዎች፤ 
የስርዓቱ አራማጆች፤ልማታዊ 
ጋዜጠኞችና ለሆድ አደር አርቲስቶች 
ካልሆነ በስተቀር፤ ልጆቹን ለማስተማር 
ምጥ ለሆነበትና ጉሮሮውን መድፈን 
ለአቃተው ሰፊው የኢትዮጵያን ህዝብ 
የሚቻል አይደለም ይቺን መጣጥፍ 
ለማስናዳት ሳሳብ በቦታው ተገኝቼ ብፅፍ 
ይሻላል ብዬ የሰፊው ህዝብ መዳረሻ 
የሆኑትን ቅዱስ ጳውሎስ ሆስፒታልና 
የጥቁር አንበሳ ሆስፒታል በ08/04/07 
ዓ.ም ከጠዋቱ 2፡05 የጉዞዬን መነሻ 
ፒያሳ አድርጌ እየተንገጫገጭኩ ሦስት 
ሰአት ከሩብ ከቦታው ደረስኩኝ፡፡ 
ሆስፒታሉ በራፍ ላይ ስደርስ የኢትዮጵያ 
ህዝብ ግማሽ ያህሉ ወደዚህ ስፍራ 

የተመመ እስኪመስለኝ የሆስፒታሉ 
ደጃፍ በሰው ተጨናንቋል፡፡ ጫጫታው 
የጆሮ ታምቡር ይበጥሳል! የሆስፒታሉ 
ጥበቃዎች እና የህመምተኛው 
አስታማሚና ጠያቂ ትንቅንቅ የነፃ-
ትግል ሜዳ ይመስላል!  እኔም 
ስላልቀረልኝ ትርምሱ መሃል ራሴን 
አገኘሁት! “ቦታው ልቀቁት ያለበለዚያ 
አመታኋለሁ” አይነት ነገር ዱላውን 
እያወዛወዘ አንዱ ጥበቃ ወደ እኛ መጣ፡፡
እኔ በቀጥታ ተጠጋሁትና “ጋዜጠኛ 
መሆኔን ገልጬለት፣ የአስተዳደሩን 
ቢሮ ፈልጌ ነው” ብዩ መታወቂያዬን 
አሳየሁት፡፡ “መግባት ትችላለህ!” ብሎ 
ወደ አስተዳደሩ ቢሮ የሚወስደኝን 
አቅጣጫ አሳየኝ፡፡ ወደ አስተዳደሩ ጋር 
ስሄድ  ከየአቅጣጫው ህመምተኞች 
ያቃስታሉ፣ ድንገተኛ ክፍል ውስጥ 
ሠዎች እርዳታ ሳያገኙ ከሳምንት በላይ 
ወንበር ላይ ተቆራምደው ስለተኙ 
ሰዎች ስሰማ መፈጠሬን ጠላሁት! 
ከድንገተኛ ክፍል ውጪም ከቡር የሰው 
ልጅ መሬት ላይ፣ ወንበር ላይ በህመም 
እየተሠቃየ ሲያቃስት ታማሚዎች 
ሲጮህ መስማት በጳውሎስ ሆስፒታል 
የተለመደ ነው፡፡ 

ሌላው ኢህአዴጎች የሚመፃደቁበትን 
እያንዳንዷን ነገር አውርደን ብናይ 

ቴዲ ፀጋ (ያቤፅ)

‹‹

የሚሊዮኖች ድምፅ 

ሀሳቤ
ሀሳብ አለኝ የሚል ማንኛውም ሰው ለሚሊዮኖች ድምፅ በሚልከው ጽሁፍ ይህ አምድ ተሰጥቷል፡፡

             ነፃነትን፣ፍትህንና እኩልነትን እናውጃለን! 

ማክሰኞ ታህሳስ 21 /2007 ዓ.ም አንደኛ ዓመት ቅፅ 1 ቁ 2

የኢህአዴግ ሀገሪቱን........ከገፅ 10 የዞረ

   

40ኛው ዓመት የህወሐት
 የልደት በዓል የኪነ-ጥበብ ሰዎች፡- 

 ባለፈው ሳምንት፡- ህወሐት 40ኛው 
የልደት በዓሉን ለማክበር  የኪነ-ጥበብ 
ሰዎችን ደደቢት በረሀ በመውሰድ “ሀ” ብሎ 
ጀምሮታል፡፡ የኢትዮጵያ የኪነ-ጥበብ ሰዎች 
ሁሉም ጥሪውን ተቀብለው ደደቢት በረሀን 
ረግጠዋል ባይባልም በዛ ያሉ መሄዳቸው 
ግን አሌ የሚባል አይደለም፡፡ ህወሐት 
እነዚህ የኪነ-ጥበብ ሰዎችን  ደደቢት ወስዶ 
የማስመረቁ ዓላማ ግልፅ ነው፡፡  የትግሉ 
መነሻና  መድረሻ  ልዩነት  እንደሌለው  
በማስረዳት  የኪነ-ጥበብ  ሰዎች  የህወሐት  
ካድሬ  በመሆን በዘፈን፣በጽሑፍ፣ 
በድራማና ፊልም መልክ በማስተጋባት 
የህወሐትን ገዥዎች በመንግሥት ስልጣን 
ላይ እንዲቀጥሉ የራሱ መሣርያ ለማድረግ  
ያለመ ነው፡፡እርግጥ ነው  ደደቢት 
በረሀን የረገጠ የኪነ-ጥበብ ባለሙያ ሁላ 
የህወሐት ካድሬ ይሆናል ማለት አይደለም፡
፡በአንፃሩም  ደደቢት በረሀን መርገጥ 
ራሱ፤ ሐቅን ለመጫር ይጠቅማል፡፡

ደደቢት በረሀን የረገጠ የኪነ-ጥበብ 
ባለሙያ ህወሐትን አጥብቆ ለመጠየቅና 
ሐቁን ለመግለጽ ዕድል አግኝቷል፡፡ አቶ 
ሥዩም መስፍንና አቶ ዓባይ ፀሐዬ ስለ 
የትጥቅ ትግል አጀማመርና ዓላማው ሲገልፁ 
ተሰምቷል፡፡ እነዚህ ሰዎች ህወሐትን 
የመሰረቱ ናቸው፡፡ እነዚህ ሰዎች የትጥቅ 
ትግሉን ታሪክ ሲገልፁ በራስ የመተማመን 
ሁኔታ ፊታቸው ላይ አይነበብም 
ነበርምክንያቱም የአሁኑ ሁኔታና ትግሉ  
በጣም የተለያዩ ናቸውና፡፡የትግሉ ዓላማ 
ሰላምና  ዲሞክራሲ  በማስፈን  ልማትን 
ማረጋገጥ፣ በአጠቃላይ መልካም አስተዳደርን 
ማረጋገጥ ነበር፡፡ እነ አቶ ሥዩምና አቶ ዓባይ 
ልባቸው እያወቀ እንዴት ብለው ደፍረው 
ይገልፁታል፡፡ትግሉ አቅጣጫውን ስቶ 
የግለሰቦችን ጥቅም ማረጋገጫ ማድረጋቸው 
ከማንም በላይ  ደደቢት በረሀን ሲረግጡ 
መዳፋቸው በመጮህ ይነግራቸዋላ፡፡

ደርግ ዲሞክራሲን አፍኖ ስለነበር 
ለዲሞክራሲ ያ ሁሉ ወጣት ጠመንጃ 
አንስቶ ደርግን ደመሰሰ፤ የተሻለ ሥርዓት 
ይመሰረታል ከሚል እምነት ነበር፡፡ ሆኖም 
ግን ህወሐት እንደሌሎች ያለፉ ስርዓቶች፤ 
ዜጎች በሚያራምዱት ሐሳብ እየታሰሩ፣ 
የኢኮኖሚ አድልዎና በስለላ ተጠፍረው 
እንዲኖሩ እያደረገ ይገኛል፡፡ህወሐት ዜጎችን 
የሚሰልል መዋቅር ዘርግቶ፤ በቤተሰብ ደረጃ 
እርስ በራሳቸው የማይተማመኑበት ሁኔታ 
ፈጥሮ፤ ህዝቡ ተደራጅቶ እንዳይጥለው 
በዘር በመከፋፈል ላይ ይገኛል፡፡ ጥቂት 
የአገሪቱ ዜጎችን  የኢኮኖሚ  ተጠቃሚ  
የሚያደርግ  ሥርዓት  መስርቶ፤  እነዚህን  

ዜጎች  “ጓዶች”  በማድረግ  ጭቁኑን  ህዝብ 
እየደፈጠጠ ይገኛል፡፡ የለት-ተለት መፈክሩ 
‹‹ፀሐይ ተመችው ድሀው ህዝብን›› 
በማስመሰል፤ በተጨባጭ ግን የስርዓቱ 
የጀርባ አጥንት የሆኑትን ጥገኞች /
ልማታዊ ባለሀብት/ በማሰለፍ ስርዓቱን 
በሞት-አፋፍ ላይ እንኩዋ እየተከላከለ 
የሚገኝ ሆኖ እናገኘዋለን፡፡ የከተማ 
መሬት ፖሊሲ ብቻ እንኳ ብንወስድ፡-

በስመ-ሊዝ መሬቱ በሙሉ በጥገኞች 
እንዲገባ እያደረገ ይገኛል፡፡ ድሀው ህዝብ ግን 
በጥገኞች የቤት ኪራይ እየተሰቃየ ይገኛል፡፡
የመቀሌ መሬት በሙሉ በጥቂት ጥገኞች 
ቁጥጥር ስር እየዋለ ነው፡፡ ይህ ሆን ተብሎ 
የተነደፈ ፀረ-ህዝብ አዋጅ ነው፡፡ህዝቡ በሙሉ 
ድምጽ ተቃውሞታል፡፡ሆኖም በኃይል ተግባራዊ 
እየተደረገ ይገኛል፡፡ ድሮ ድሮ ህወሐት 
‹ ‹ ህዝብ ድሀ ቢሆንም ዓቅም አለዉ!›› ብሎ 
ያስብ ነበር፡፡ አሁን ግን ባለኃይሉ በኢኮኖሚ 
የፈረጠመ ጥገኛው /ልማታዊ ባለሀብት/ 
መሆኑንና የድሮውን አስተሳሰቡን አሽቀንጥሮ 
በመጣል ይህንን “ልማታዊ አስተሳሰብ” ጨብጦ 
ተግባራዊ እያደረገ ይገኛል፡፡

ወደ ዋና መነሻዬ ልመለስና  
ደደቢት በረሀ የረገጠው የኪነ-
ጥበብ ሰው አሁን በጣም ተቸግሮ 
ይገኛል፡፡  የኪነ-ጥበብ ባለሙያውም 
በሦስት ሊመደብ የሚችል ነው፡፡

1ኛው፡- ህወሐት ስልጣን ላይ 
ከወጣ በኋላ በትክክለኛ መንገድ እየተጓዘ 
እንዳለ አይዞህ እያለ ዓይኑን በጨው አጥቦ 
የሚንቀሳቀስ ቡድን አለ፡፡ ይህ ቡድን 
ታጋዮችና ሲቪል አባላት ያሉበት ነው፡፡

ይህ ቡድን አብዛኛው የጥገኝነት 
ስሜት የተጠናወተው፤ በራሱ እምነት 
መጓዝ የማይችል፤ ገዥዎችን በማወደስ 
ብቻ የመኖር ዕድል ያለበት፤ ከዚህ ውጭ 
በራሱ ዓቅም ሠርቶ ለመኖር የሚቻል 
መሆኑን የማይረዳ፤ ገዥዎችን በማስደሰት 
እንጂ ሐቅንና ሐሰትን በቦታቸው 
አስቀምጦ /ተርኮ/ ለመጓዝ ያልታደለ፤ 
ልቡ እና አእምሮው በውሸት የተሞላ፤ 
ውሸትን እንደሐቅ ተቀብሎ ያደረ ቡድን  
ነው፡፡  ይህ ቡድን  አብዛኛው የህወሐት 
ካድሬ ሆኖ የቆየ አሁንም ታሪክ ይቅር 
የማይለውን ሐሰት ‹ሀቅ› በማስመሰል 
‹‹ሀቅን›› ማቅ በማልበስ ህዝብን በማደናገር 
የተሰለፈ፣  እንደ እንስሳ ለሆዱ ብቻ  
ያደረ ሆድ-አምላኩ ቡድን  ነው ፡፡

2ኛው፡- ይህ ቡድን የበዛ ቁጥር 
የያዘ ሆኖ የህወሐትን ግፍና ፀረ-ህዝብነቱን 

በሚገባ የሚያውቅ መጥፎውን ተግባር 
ለመደገፍ የሚያቅተው፤ ግን ደግሞ ደፍሮ 
ሐቁን መናገር ድፍረት ያልገነባ ሲሆን፣

ይህ ቡድን አብዛኛው 
መስተንግዶው ከብዶት የበላ ሆድ ኖሮት 
‹‹ሐቁን ልዝፈን፣ ልጻፍ ወዘተ. ወይስ 
መስተንግዶ ሌላ ታሪክ ሌላ ብዬ የኪነ-
ጥበብ ሙያውን ልወጣ?›› እያለ አንዱን 
ለመወሰን የተቸገረ፤ ውሳኔ ላይ ለመድረስ 
ሌት ተቀን ዕንቅልፍ ያጣ ሆኖ ይገኛል፡፡ 

 ይህ ቡድን  ገዥው ፓርቲ 
መስተንግዶውን ካጠነከረለት አብዛኛው 
ሙያውን ጥሎ ሐሰት ወደ መደርደር 
ለመግባት የሚከለክል ባህሪ የለውም፡፡ ይህ 
ዓይነት ቡድን በደርግ ጊዜም ገንጣዮች 
እያለ ሲዘፍን ቆይቶ ደርግ ሲሸነፍ 
ተገልብጦ ደርግን መስደብ የጀመረ ኃይል 
ያለበት ቡድን  ነው፡፡ ከዚህ ቡድን  ውስጥ 
በጣም ጥቂት የሚባሉ ባለሙያዎች ወደ 
ሐቁ መጥተው ‹‹ለህዝብ የተሳሳተ መረጃ 
መስጠት የለብኝም፤ ይህን ከማድረግ 
ሁሉንም ዓይነት ስቃይ እቀበላለው!›› 
የሚሉ ይኖራሉ፡፡ ከላይ እንደተጠቀሰው 
የዚህ ቡድን  አብዛኛው ክፍል አንዱን 
ለመወሰን በችግር ላይ የወደቀ ሆኖ 
ይገኛል፡፡ አንዳንዱማ ‹‹እንዲህ ዓይነት 
ባለሙያ ለምን ሆንኩ?›› ብሎ ሙያውን 
የሚረግምበት ደረጃ የደረሰ አለ፡፡

በአንፃሩም መስተንግዶውንና የወደፊት 
ዕጣ ፈንታውን በማሰላሰል ‹ ‹ ገዥውን ፓርቲ 
የማያስደስት ነገር ከዘፈንኩ፣ ከጻፍኩ ወዘተ.  
እቸገራለሁ ››ብሎ የህወሐትን የሌለ ታሪክ 
ገና ከወዲሁ የሐሰት ድርሰት መድረስ 
የጀመረ የኪነ-ጥበብ “ባለሙያም” አለ፡፡

3ኛው፡- ይህ ቡድን  በቁጥሩ በጣም 
ጥቂት ሆኖ የህወሐትን መሰሪ ተግባር 
በሚገባ የሚረዳና ለማጋለጥም ወደኋላ 
የማይል ባለሙያ ነው፡፡ ይህ ቡድን 
ለሙያው ክብር የሚሰጥ፣ ሙያውን 
ለድርድር የማያቀርብ፣ ሙያውን ለጊዚያዊ 
ጥቅም ከመሸጥ መስዋእት መሆን 
የሚመርጥ ቡድን  ነው፡፡ ይህ ቡድን  
ደደቢት በረሀን ማየቱ በበለጠ ሐቁን 
ለማጋለጥ እንደግብአት የሚቆጥር እንጂ፤ 
መስተንግዶው ምንም ዓይነት ተፅዕኖ 
የማያሳርፍበት፤ እንዳውም መስተንግዶው 
ሐቁን ህዝብ ፊት ለማቅረብ እንጂ 
ሐቅን ለመሸፈን መዋል እንደሌለበት/
መስተንግዶው የህዝብ ሀብት መሆኑን 
በማመን/ ሐቁን በመጻፍና በመዝፈን 
ህዝብን እንዲረዳው ለማድረግ  የወሰነ ነው፡፡

ለሐቅ መስዋእት እንሁን !

አስገደ ገ/ስላሴ

መሬት ላይ ያለው እውነት ከነሱ ግነት 
ከተሞላበት ስብከት ጋር የሰማይና 
የምድር ያህል ይራራቅብናል፡፡ በሃያ 
ሦስት አመት ዕድሜ ውስጥ ከሃምሳ 
አመታት በፊት የነበሩት ሆስፒታሎች 
ላይ ምንም መሻሻል አልተደረገም! 
“ዜጎች በህክምና እጦት እየተሰቃዩ 
እየሞቱ ነው” ይሄን ሲሰማ ኢህአዴግ 
መሸማቀቅ ነበረበት፡፡ እሱ ግን በማፈረ 
ፈንታ እንደ ጎረምሳ ደረቱን ነፍቶ 
“ልማታዊ መንግስት ነኝ!” ይለናል፡፡ 
ዜጎች በህክምና እጦት ለመሞታቸው 
ማሳያ ሃና ላሎንጎ የተባለችው ታዳጊ 
በቂ ምስክር ናት! ታዳጊዋ “በአምስት 
የአውሬ አስተሳሰብ ባላቸው ወንዶች 
በመደፈሯና ሰውነቷ በጩቤ ስለተወጋ 

ብቻ አይደልም የሞተችው ይላሉ 
ወላጅ አቧቷ ታዳጊዋ ጉዳት ከደረባት 
በኋላ የብዙ ሆስፒታሎችን በር 
ሲያንኳኩ ከርመው ከአቅማችን በላይ 
ነው ብለው ሲቸገሩ ነው በመጨረሻም 
አለርት ሆስፒታል ሔዳ በጊዜ እርዳታ 
ባለመግኘቷ ለህልፈት የተዳረገችው፡፡
በቀን ስንት ሃናዎች መዳን ሲችሉ 
በህክምና እጦት ይሞታሉ? በመንግስት 
ሴክተር መስሪያ ቤት ስር ያለው የጤና 
ጥበቃ ሚ/ር ስራው ምኑ ጋር እንደሆነ 
ብዙዎቻችን ግራ የሚያጋባ ነገር ነው፡፡ 
እውነት ነው የሚኒስቴሩ መኖር ሀገሪቱ 
ከውጪ ሀገር በጎ አድራጊዎች ድርጅት 
ተቋማት ከውጪ ሀገር መንግሥትም 
መደኃኒትና አሽከርካሪ የመሳሰሉትን 

ዕርዳታ እንዲያገኝ ረድቷል! በተቃራኒው 
ደግሞ በእርዳታ የተገኙት መኪናዎች 
ብቃት ለሌላቸው የኢህአዴግ አባላት 
ሹፊሮች እየተሰጠ ተሸከርካሪዎችን 
ገደል ከቷል፡፡ በቅርቡ እንኳን ቢልጌት 
ለአፍሪካ አገራት ብሎ በቶዬታ ካምፓኒ 
በትዕዛዝ ያስራው ዘመናዊ ላንድ 
ክሩዘሮ  ለኢትዮጵያ የደረሰው ግማሽ 
ያህሉ ከአገልግሎት ውጪ ሆነዋል፡፡ 
የመለስ ዜናዊን ራዕይ እስኪ እዚህች 
ጋር እናምጣት! የሰውየው የሙት 
መንፈስ ሀገሪቱን “ራዕይ” በተሰኘ ቃል 
እያመሠው ነው፡፡ በህይወት እያለ ስለ 
ራዕይው ምንም ያልተባለለት ሰውዬ 
አሁን ግን ከተማውን ገጠሩንም 
ጨምሮ የእሱን ራዕይ በማስተጋባት 

ተጠምደዋል፡፡ የመለስ ራዕይ “ከእኛ 
አልፎ ለዓለም ህዝብ የሚሆን አፍሪካን 
ከጨለማ የሚያወጣ ነው!” ተብለን 
ከሊቅ እስከ ደቂቅ ተሰብከናል፡፡ 
እውነታው ግን የመለስ ራዕይ እንኳንስ 
ለዓለምና ለአፊሪካ፤ የእራሱንም 
ዜጋ ሊጠቅም አልቻለም፡፡ መለስ 
በትምህርት ዘመኑ ያጠናው ሜዲካል 
ሳይንስ ቢሆንም በጤናው ዘርፍ ምንም 
የተለየ ነገር ሳይሰራ ነው ያለፈው፡፡ ኃ/
ማርያም ዕድለኛ አይደለም! ከመለስ 
የወረሰው ራዕይውንና ሥልጣኑንም 
ብቻ ሳይሆን ውግዘትና ነቀፋንም 
ጭምር ነው፡፡ ለመለስ የጭን ቁስል 
የነበሩት የዲያስፖራ ተቃማዊዎች በኃ/
ማርያምም ላይ አላረፉም!!!       

ደርግ ዲሞክራሲን አፍኖ 
ስለነበር ለዲሞክራሲ ያ ሁሉ 
ወጣት ጠመንጃ አንስቶ ደርግን 
ደመሰሰ፤ የተሻለ ሥርዓት 
ይመሰረታል ከሚል እምነት 
ነበር፡፡ ሆኖም ግን ህወሐት 
እንደሌሎች ያለፉ ስርዓቶች፤ 
ዜጎች በሚያራምዱት 
ሐሳብ እየታሰሩ፣ የኢኮኖሚ 
አድልዎና በስለላ ተጠፍረው 
እንዲኖሩ እያደረገ ይገኛል፡፡

‹‹

››

ጋር እንቀራረባለን፡፡ በሥራ አስፈጻሚ 
ውስጥ ያሉት ሳይቀሩ የቅርብ ጓደኞቼ 
ናቸው፡፡የምንከባበር ሰዎች ነን፡፡ ቡናም 
ሻይም አብረን እንጠጣለን፡፡ እዛም ውስጥ 
እያለን፣ ትግሉ ላይ ባሉ አንዳንድ የመርህ 
ችግሮች ሳቢያ አብዮት ስናስነሳ ከሰዎቹ 
ጋር የግል ጠብ እኔ በበኩሌ አልነበረኝም፡፡ 
ሁሉንም ሰዎች በተለያየ ጊዜ እናገኛቸዋለን፡፡ 
ከዚያ ከአንድነት ጋር ወደፊት ለመስራትም 
ሆነ ላለለመስራት የሚወስነን ነገር 
በሚያራምዳቸው አቋሞች በሚወስዳቸው 
እርምጃዎችና በያዛቸው የጋራ አስተሳሰቦች 
መረጃ ነው መታየት ያለበት፡፡ እንደውም 
ሰማያዊና አንድነት ለመቀራረብ ከሌላው 
የተለየ ብዙ አጋጣሚዎች ያላቸው ድርጅቶች 
ናቸው ብዬ አስባለሁ፡፡ ሌላም ሰው ብትጠይቅ 
እንደዛ የሚል ይመስለኛል፡፡በእኛ ሀገር ባህል 
‹‹የተጣላ ሰው ተመልሶ አይገናኝም›› ከሚል 
የሚነሳ መላምት ካልሆነ በቀር እውነታው 
እንደሚባለው አይደለም፡፡

ሰማያዊና አንድነት ባንተ የሥልጣን 
ዘመን አንድ የሚሆኑ ይመስልሃል?

ፖለቲካ ተለዋዋጭ ነገር ነው፡፡ዛሬ 
አይሆንም ያልከው ነገር በአጭር ጊዜ ሆኖ 
የሚታይበት ጊዜ አለ፡፡ በተግባር ግን ዝብርቅርቅ 
ያሉ የአስተሳሰብ ርቀቶችና ልዩነቶች እንዳሉ 
ይታየኛል፡፡ አብረው ሊያደርጓቸው የሚችሉና 
ሊያከናውኗቸው የሚችሉ ተግባሮችም እንዳሉ 
ይሰማኛል፡፡በሂደት ደግሞ በሚያገናኟቸው ነገሮች 
መቀራረብ ሊፈጥሩ እንደሚችሉ እገምታለሁ፡
፡ግን በሐሳብ ደረጃ እኔ ሳየው አሁንም 
ቢሆን በአንድነት በኩል ያሉት አስተሳሰቦችና 
ትግሉን የመረዳት ደረጃዎች ከእኔ እይታ ጋር 
በተወሰኑ ደረጃዎች መራራቆች እንዳሉ ማየት 
እችላለሁ፡፡ ትግሉን በሚረዱት ደረጃና እንደ 
ስብስብ በሚወስዷቸው አቋሞች ልዩነት አለ፡፡ 
አንድነት ከመድረክ ጋር ነበረ፡፡ለምን ከመድረክ 
ጋር ተለያየ? ወደ መድረክ ሲሄድ ያሻሻላቸው 
ፕሮግራሞች አሁንስ አሉ ወይ? የሚሉ 
ጥያቄዎችን ማንሳት ይቻላል፡፡ጥርት ያለ ነገር 
ካለ አብሮ ለመስራት የሚያስችሉ ሁኔታዎች 
የሚፈጠሩ ይመስለኛል፡፡

በሀገር ውስጥ እና በውጭ ያሉ ለውጥ 
ፈላጊዎች፣ “ግራ ተጋባን፤ ማንን እንደግፍ? 
በአንድነት በሰማያዊና በመኢአድ መሀከል 
እየዋለልን ነው፡፡” ይላሉ፡፡ ለእነዚህ ሰዎች 
ምን ትላቸዋለህ?

መዋለሉ በራሱ አንድ የአስተሳሰብ 
ደረጃ ስለሆነ በቀና ነው የማየው፡፡ በሂደት 
ወደ አንዱ ይጠቃለላሉ፡፡ ከተወሰነ ጊዜ በኋላ 
ግልጽ ያልሆኑ ሃሳቦች የሚጠሩበት ጊዜ ሩቅ 
አይመስለኝም፡፡ ያኔ መልስ ያገኛሉ፡፡  

የሰማያዊ ፓርቲን የፖለቲካ እንቅስቃሴ 
በአዎንታዊ ጎኑ የሚያዩት ሰዎች እንዳሉ 
ሁሉ “ጀብደኝነት የሚወዱ ትንንሽ ልጆች 
ናቸው፡፡ ፖለቲካውን አያውቁትም፡፡ ዝም 
ብሎ ከፖሊስ ጋር ከመጋፈጥ የራቀ ዓላማ 
የላቸውም” ብለው የሚተቿችሁም ሰዎች 
አሉ፡፡ውዳሴውንና ትችቱን እንዴት ታየዋለህ?  

ይሄ ለመተቸት ያህል የሚነገር 
ነገር ነው፡፡ የጠቀሱት ነገር የለም፡፡ ምን 
በማድረጋችን ነው የምንተቸው? በወሰድነው 
አቋም ነው? በፕሮግራማችን ነው? እኔ 
በተናገርኩት ነገር ነው? ወይስ ምንድን 

ነው? በያዝነው የፖለቲካ አስተሳሰብም 
ይሁን በአደባባይ በተናገርናቸው ነገሮች 
ላይ ማንም ሰው አንድ ሁለት ብሎ 
ነቀፌታ ሰጥቶ አያውቅም፡፡ እኔ ሶስት 
ዓመት ያህል በሰፊው ተናግሬያለሁ፡፡
በተለያየ ጊዜ በተለያዩ ሚዲያዎች 
ላይ ከተናገርኩት ውስጥ ምናልባት 
“ተቃዋሚዎችን አጣጣለ” ከሚለው 
አስተያየት ውጪ በፖለቲካዊ 
አመለካከቴና በፖለቲካዊ ብስለቴ 
አሳማኝ ትችት ያቀረበ አንድም ሰው 
የለም፡፡

ለነገሩ አዲስ ፖለቲካ ውስጥ ነው 
ያለሁት፡፡ በህይወቴ ብዙ የምማረው 
ነገር አለኝ፡፡ ትላንት የነበረኝ 
አስተሳሰብና የዛሬው 
ይ ለ ያ ያ ል ፡ ፡ 

ልማርበት የምችለው ነገር ካለ 
ደስተኛ ነኝ፡፡ ለመማርም ክፍት ነኝ፡፡ በየጊዜው 
ሰው ይማራል፡፡ እንዳልኩህ የተባሉት 
ነገሮች እውነትን ተመርኩዘው አልመጡም፡፡ 
ፕሮግራም አለን፤ ደንብ አለን፤ የወሰድናቸው 
አቋሞችና ተግባሮች አሉ፡፡እነዚያን ነገሮች ሁሉ 
ጠቅሶ “ይሄ መሆን አልነበረበትም፤ ከዚህ 
ይልቅ ይሄ መደረግ ነበረበት፡፡” ያለ የለም፡፡ 
ከዛ ይልቅ እኛ ያደረግናቸውን ነገሮች በዛም 
በዚህም ብለው ሲያባዙ ነው የምናየው፡፡

ምርጫውንስ ነጻ ለማድረግ እየሰራን 
ነው ብላችኋል፡፡ ምርጫ 2007ን ፍትሃዊና 
ነጻ አድርገን ለውጥ እናመጣለን የሚል ተስፋ 
አላችሁ? 

አሁን ያለውን አጠቃላይ ነባራዊ 
ሁኔታ የተቃዋሚ ፖለቲካ ኃይሎች 
ተረድተነዋል፡፡ ህዝቡም ተረድቶታል፡፡ 
ኢህአዴግም ሁሉ ነገር ከቁጥጥሩ እንደወጣና 
ከዚህ በኋላ በማታለል መኖር እንደማይችል 
ተረድቶታል፡፡ አሁን የቀረው ነገር ቢኖር 
ተቃዋሚ ፓርቲዎች በህዝቡ የመታመን 
ፖለቲካ መፍጠር መቻል ነው፡፡ ከዚህ በኋላ 
ወደ ፊት ለመራመድ መተማመንን መገንባት 
አስፈላጊ ነው፡፡ ኢህአዴግን ጨምሮ እምነት 
አጥቷል፡፡ ልብ ብለህ ካየኸው ገንዘብ ብቻ 

ስላላቸው እንጂ የኢህአዴግ አባላት ሳይቀሩ 
በኢህአዴግ እምነት የላቸውም፡፡

ሰሞኑን ጠቅላይ ሚኒስትሩ 
ለጋዜጠኞች በሰጡት ቃለምልልስ “ቀይና ቢጫ 

የሚሰጣቸው ፓርቲዎች አሉ” 
ብለዋል፡፡ እንደተባለው ሰማያዊ ተገፍቶ 
ከምርጫው ቢወጣ በሌላ አነጋገር ኢህአዴግ 
በፓርቲያችሁ ላይ እርምጃ ቢወስድ 
እናንተ ምንድን ነው የምታደርጉት?

እንደዛ አድርጎ ኢህአዴግ ሥልጣን 
ላይ መቆየት የሚችልበት ዕድል የለውም፡፡ 
ይሄ ሁኔታ ለእኔም ስጋት ነው የሚሆንብኝ፡
፡ኢህአዴግ አሁን ተቃዋሚ ፓርቲዎችን 
አስሮ በጠብመንጃ አስገድዶን ተጨማሪ 
የሥልጣን ጊዜ ብንሰጠው እንኳ ሀገሪቷን 
ይዞ መቀጠል አይችልም፡፡ ምናልባት ስድስት 
ወር ይቀጥል ይሆናል፡፡ ከዚያ በላይ ግን 
መቀጠል አይችልም፡፡

በእርግጥ ምርጫ 2007 የኢህአዴግ 
መጨረሻ ይሆናል የሚል እምነት አላችሁ?

እኔ ይሆናል የሚል ፍጹም እምነት 
አለኝ፡፡ ያ ካልሆነ ግን የመጨረሻው 
መጀመሪያ እንደሚሆን እጠብቃለሁ፡፡ ከዚህ 
ምርጫ ጋር ተያይዞና በምንወስዳቸው 
እርምጃዎች በሂደቱ እሰጥ አገባ አንዳንድ 
ፍንጮችን ልናገኝ እንችላለን፡፡

የመጨረሻው መጀመሪያ ሲባል ምን 
ማለት ነው?

ከአገዛዝ ወደ ዴሞክራሲ የምንሄድበት 
መንገድ ይሆናል ማለት ነው፡፡ 

ያም ካልሆነስ?

ያም ካልሆነማ የኢህአዴግ ምርጫ በመጥፎና 
በበጣም መጥፎ መካከል ይሆናል፡፡ መጥፎውን 
መምረጥ ካልቻለ በጣም መጥፎውን ያገኛል፡፡ 

አሁን ያልከው ተሳክቶ 
የመንግሥትነትን ቦታ ቢሰጣችሁ 
ተቃዋሚዎች መንግሥት የመሆን አቅም 
አላችሁ?

እሱ ምንም ጥርጥር የለውም፡፡
አንድ የፖለቲካ ጉልበት የሚመጣው ከምን 
ከምን ነገሮች ነው? የሚለውን እናያለን፡፡
ለምሳሌ፣ ሰማያዊ ቢያሸንፍና በዚህ ሂደት 
ውስጥ እኔ ጠቅላይ ሚኒስትር ብሆን የሀገሩ 
ችግር ሁሉ በይልቃል ጭንቅላት ይፈታል ብዬ 

አላምንም፡፡ግን ይልቃል በተፈጥሮውና 
አሁን ባለው ልምድ ሌሎቹን 
ከጎኑ በማሰራት ከእሱ የተሻሉ 
ሰዎችን ለመምረጥ፣ ሌሎቹንም 
በማሰባሰብ፣ የሁሉንም ችሎታ 
በመጠቀም፣ ትልቅ ልብ ያለው 
የሀገሩን ታሪክ የሚያውቅና 
የሚረዳ ለሌሎች አመለካከት 
ሁሉ እድል የሚሰጥና 
የሚያዳምጥ፣ ከተለያዩ 
የኅብረተሰብ ክፍሎች ጋር 
አብሮ በሚሰራ አስተሳሰብና 
በመሳሰሉት አካሄዶች ነው 
የሀገራችን ችግር ሊፈታ 
የሚችለው፡፡ በዚህ ረገድ 
በሞራል ደረጃም በወጣትነት 
ደረጃም ሆነ ከተለያዩ 
የኅብረተሰብ ክፍሎች 
ለምሳሌ ሙስሊሞችም 
ክርስቲያኖችም የተለያየ 
ቋንቋ ተናጋሪዎችም 
ከፓርቲ ስብጥራችንም 
ከዓላማ ፅናታችንም እኛ 
ለሥልጣን ቅርብ ነን፡፡

ይሄን ቃለ 
ምልልስ ለማድረግ ወደ ፅ/

ቤታችሁ ስገባ ከወትሮው የተለየ እንቅስቃሴ 
እያስተዋልኩ ነው፡፡ ምስጢር ካልሆነ 
እየተከናወነ ያለውን ነገር ልትነግረን 
ትችላለህ?

‹‹ነጻነት ለፍትሃዊ ምርጫ›› የሚለው 
ዘመቻ የመጀመሪያው ትልቁ ሥትራቴጂ 
ሲሆን በስትራቴጂው ውስጥ ነባራዊ ሁኔታ 
ከተቀየሩና በምርጫው እስከመጨረሻው 
የምንዘልቅበት ነገር ካለ ምርጫውን ማከናወን 
አለብን፡፡ ለዛም የሚያስፈልጉ ሥራዎችን 
ለመሥራት ደግሞ የምርጫ ግብረ ኃይል 
ተቋቁሟል፡፡ ሀገሪቱን በአጠቃላይ በ10 
ቀጠናዎች ከፍለን ከእያንዳንዱ ቀጠና አምስት 
ሰው በአጠቃላይ ሃምሳ ሰው በመጥራት 
ፖሊሲያችን ምን ይመስላል? የዚህን ምርጫ 
ሂደት እንዴት እንረዳዋለን? በሚሉ ነጥቦችና 
የሚያስፈልገውን የአመራር ደረጃና የክህሎት 
ሥልጠና ለመውሰድ እዚህ የተገኙ አባሎች 
አሉ፡፡ እነዚህ አባላት ከአጠቃላይ ሀገሪቱ 
የተሰባሰቡ ናቸው፡፡ከዋና ዋና ዞኖች የመጡ ወደ 
50 ሰዎች አሉ፡፡ ለእነሱ የሰባት ቀን ተከታታይ 
ሥልጠና እየተሰጠነው የተመለከትከው፡፡ 

ቀረ የምትለው ነገር ካለ 
መደምደሚያችን ይሁን፡፡

ምናልባት ለሀገራችን ህዝብ ጥሪ 
የማስተላለፍ ነገር ካልሆነ ቀረ የምለው 
የተለየ ጉዳይ የለኝም፡፡ እኔ በተደጋጋሚ 
አንድ አይነት ነገር ነው የምናገረው፡፡ ሰው 
ነጻ ለመውጣት ከፈለገ ማንም ማንንም ነጻ 
አያወጣም፡፡ የማይቻሉ ነገሮችን በተደጋጋሚ 
ማውራት ችሎታም ብቃትም አይደለም፡፡
‹‹ፖለቲካ ውስጥ ያልገባነው ችግር ስላለ 
ነው›› በማለትና ያንን ችግር አጉልቶ ማሳየት 
እውቀት አይደለም፡፡ ከዛ ትልቅ ተራራ 
ውስጥ የአቅማችንን ትንሿን አስተዋጽኦ 
ማድረግ አለብን፡፡ አይቻልም የሚለውን ነገር 
ከጭንቅላታችን እስካላወጣነው ድረስ ምንም 
አይቻልም፡፡

አመሰግናለሁ፡፡

እኔም አመሰግናለሁ፡፡ 

ኢህአዴግ... ከገፅ 5 የዞረ

<<ኢህአዴግ ነጻነት ሰጪና ከልካይ አይደለም፡፡ የነጻነት ባለቤት ህዝብ ነው፡፡ህዝብ የሥልጣን 

ባለቤት ነው፡፡ እስከአሁንም ኢህአዴግ እየገዛን ያለው በእኛ ድክመት እንጂ በእሱ ጥንካሬ 

አይደለም፡፡ ስለዚህ ህዝብ ያለውን ያደርጋል ወይም ትቶ ይሄዳል፡፡በዚያ ደረጃ ተቃዋሚዎች 

የአመራር ጥበብ ያስፈልጋቸዋል፡፡የህዝብ እምነት ያስፈልገናል፡፡ ህዝብ ደግሞ ከማማረር፣ 

ከጉምጉምታ፣ ከመቆዘም ወጥቶ “የትግሉ ባለቤት እኔ ነኝ፤ የውጤቱና የተስፋው 

ባለቤት እኔ ነኝ፡፡” ብሎ ሥልጣኑን ከጠብመንጃ ቡድኖች ተረክቦ መውሰድ አለበት፡፡>>

የሚሊዮኖች ድምፅ 

             ነፃነትን፣ፍትህንና እኩልነትን እናውጃለን! 

ማክሰኞ ታህሳስ 21 /2007 ዓ.ም አንደኛ ዓመት ቅፅ 1 ቁ 2

ሕዝብና መንግሥት

መስከረም ያረጋል

በላይ ማናዬ

 ብዙ ጊዜ የአባቴን እና የጓደኛውን ጨዋታ 
ማዳመጥ ያስደስተኛል። በጨዋታቸው 
መካከል በወጣትነታቸው ስላሳለፉት 
የትግል ህይወት ሳያነሱ አያልፉም። ታዲያ 
ያን ያሳለፉትን ከባድ ግን አስተማሪ ጊዜ 
ሲያነሱ ውስጣቸው ያለው የኩራት መንፈስ 
ገጽታቸው ላይ ይነበባል።በዘመናቸው 
ስላነበቧቸው የተለያዩ መጽሐፍት፣ በቡድን 
እየተደራጁ ስለተወያዩባቸው የፖለቲካ 
ንድፈ-ሐሳቦች፣ ስለተከራከሩባቸው ርዕዮተ-
ዓለሞች …ወዘተ እያነሱ ያወጋሉ፤ እኔም 
አዳምጣለሁ፡፡ በዚህ መካከል ግን፣ እኔ 
በእነሱ እና በእኛ ዘመን ወጣቶች ያለውን 
ሰፊ የባህሪ ልዩነት አስተውላለሁ።

ወጣትነት ልዩ ጊዜ ነው። የህይወት 
መስመራችንን የምንለይበት፣ ማንነታችን 
የሚቀረጽበት ወሳኝ የሕይወት ክፍል 
ነው። ዕውቁ ደራሲ ስብሃት ገ/እግዚአብሄር 
‹‹ትኩሳት›› በሚለው ልብ-ወለድ መጽሐፉ 
ላይ ወጣትነትን እንዲህ ሲል ይገልጸዋል፡- 

‹‹ጥሩ ነዉ ወጣት መሆን፤ ገንዘብ 
ባይኖርህም ጤና ይኖርሃል፡፡ መልክ ባይኖርህም 
አንጎል ይኖርሃል፡፡ ዕዉቀት ባይኖርህም 
ጉራ ይኖርሃል፡፡ ደስታ ባይኖርህም ንዴት 
ይኖርሃል፡፡ መጨቆን ቢበዛብህ ሪቮሉሽን 
ታነሳለህ፡፡ መኖር ቢያስጠላህ ወይም ቢያቅትህ 

በታላቁ መጽሐፍ የተጠቀሰ አንድ 
ታሪክ ላይ አንዲት እናት ልጇን በጓደኛዋ 
ስለመሰረቋ እናነባለን፡፡ ይህቺ እናት 
‹‹ልጄን ተሰረቅኩ›› ብላ ወደ ጠቢቡ 
ሠለሞን አቤት ትላለች፡፡ ጠቢቡ ሠለሞንም 
ሁለቱን ሴቶች ተሰረቀ ከተባለው ህጻን 
ጋር ተያይዘው እንዲቀርቡ ያደርጋል፡፡ 

ጠቢቡ ንጉሥ ሠለሞን እውነተኛ 
እናት የትኛዋ እንደሆነች ለማወቅም የራሱን 
የምርመራ ዘዴ ሲጠቀም እናስተውላለን፡፡
በዚህም ሁለቱ ሴቶች የተካሰሱበትን 
ጉዳይ ሠለሞን በጥበብ ትክክለኛ 
ዳኝነት ሰጥቶ ያሰናብታቸዋል፡፡ ህጻኑም 
እውነተኛ እናቱን ያገኛል፡፡ ይህ ፍትህ 
የተሰጠው ከብዙ መመላለስ በኋላ 
አልነበረም፤ አፋጣኝ እና ትክክለኛ ፍርድ ነበር 
የተሰጠው፡፡ እንደ ጠቢቡ ሠለሞን በአንድ 
ጀንበር በጥበብ ተከሳሽንና ከሳሽን ሰምቶ 
ትክክለኛ ውሳኔ የሚሰጥ የዳኝነት አካል 
እንዲኖረን በባዶ የምመኝ ሰው 
አይደለሁም፡፡ ነገር ግን ማንኛውም ተከሳሽ 
የተከሰሰበት ጉዳይ ተጣርቶ በፍጥነት 
ውሳኔ እንዲሰጠው፣ ፍትህ እንዲያገኝ 
እፈልጋለሁ፡፡ ‹‹የዘገየ ፍትህ እንደተነፈገ 
ይቆጠራል›› ይባላል፡፡ ትክክለኛ 
አገላለጽ ነው፡፡ እውነትም በሀገራችን 
በዚህ አገላለጽ መሰረት ውሳኔ 
ተጓትቶባቸው፣ ፍትህ የተነፈጉ ብዙዎች 
ናቸው፡፡

ማክሰኞ ጥቅምት 4 ቀን 2007 
ዓ.ም በእነእስማኤል ኑርሑሴን የክስ 
መዝገብ ከአንድ ዓመት ከስድስት ወር 

መርህ እና እውነታ የሚጣረስበት 

መንግሥታችን!

ራስህን ትገድላለህ፡፡ ሰዉ ባያዉቀዉም 
ቅሉ ታሪክ ይኖርሃል ወጣት ነህና፡፡››

 በቀደሙት መንግሥታት ፍትህ 
ሲጓደል፣ ደሃ ሲበደል፣ የህዝብ ድምጽ 
ሆኖ ለህዝብ በመጮህ፣ ለመብቱ በመቆምና 
ጨቋኞቹን በመጋፈጥ ላመነበት ዓላማ 
አስፈላጊዉን መስዋዕትነት በመክፈል 
በሚደረገዉ ትግል ወጣቱ ጉልህ ሚና 
እንደነበረዉ ታሪክ ያስረዳናል፡፡ አለመታደል 
ሆኖ በአሁኑ ጊዜ ወጣትነት ትርጉም 
አጥቶ፣ በዋዛ ፈዛዛ የሚያልፍ የብክነት 
ጊዜ ሲሆን እያየን እንደሆነ ይሰማኛል፡፡

ኢህአዴግ የሥልጣኑን ደህንነት 
ለመጠበቅ ካደረጋቸውና እስከዛሬም ድረስ 
ከተሳካለት ኃላፊነት ከጎደለው ተግባሩ መካከል 
አንዱ፣ በሱስ የተዘፈቀ፣ ‹‹ያገባኛል!›› የሚል 
ስሜት የሌለውና የወጣትነት ትርጉሙ 
የተዛባበት ትዉልድ መፍጠር መቻሉ ነው፡፡ 
ይህን ያለምክንያት አልተነናገርኩም፣ ባለፈው 
ዓመት በኢትዮጵያ ለ 11ኛ ጊዜ የተከበረው 
ዓለማቀፍ የወጣቶች ቀን ዋና መርህ ‹‹ጤንነቱ 
የተጠበቀ ወጣት ትውልድ በመፍጠር 
የሀገራችንን ህዳሴ እናስቀጥል›› የሚል ነበር፡፡ 
ይህ መርህ ግን አብዛኛው ወጣት ላይ እያየን 
ካለነው እውነታ ጋር ፍፁም ይቃረናል፡፡

በላይ በእስር ሲሰቃዩ የቆዩ 12 ተማሪዎች 
እና አንድ መምህር በመጨረሻ ብይናቸው 
ሲሰማ የሆነው ‹‹የዘገየ ፍትህ እንደተነጠቀ 
ይቆጠራል›› የሚለውን አባባል ያስረገጠ 
ነበር፡፡ ምክንያቱም ተከሳሾቹ ጥፋተኛ 
በተባሉበት ክስ የተበየነው የስድስት 
ወር እስር ብቻ ነበር፤ በእስር የቆዩት 
ግን አንድ ዓመት ከስድስት ወር ነበር፡፡
ይህ የሚያሳየን ተከሳሾቹ አፋጣኝ ፍትህ 
ባለማግኘታቸው ብቻ ተጨማሪ አንድ ዓመት 
እስርን በግፍ አሳልፈዋል ማለት ነው፡፡

በእነእስማኤል ኑርሑሴን የክስ 
መዝገብ ያለአግባብ ከተፈረደባቸው ጊዜ 
በላይ በእስር ያሳለፉት ሰዎች ከጅግጅጋ፣ 
ከሲቪል ሰርቪስ፣ ከባህር ዳር፣ ከጅማ፣ 
ከደሴ፣ ከሐዋሳና ከደብረብርሃን 
ዩኒቨርሲቲዎች ተለቅመው የታሰሩ 12 
ሙስሊም ተማሪዎችና አንድ አስተማሪን 
የተካተቱበት ነበር፡፡ በአጠቃላይ 
የተጓተተው ክስ ሂደት ብይን ለማግኘት 18 
ወራትን ወስዷል፡፡ በዚህ ሁሉ ጊዜ 
ደግሞ ተከሳሾቹ በእስር ላይ ነበሩ፡፡ 
በግንቦት 2005 ዓ.ም ክስ የተመሰረተባቸው 
እነዚሁ ተማሪዎች በተለያዩ ሰበባ-
ሰበቦች ምክንያት ችሎቱ እየተጓተተ 
በመቆየቱና የፍትህ ሥርዓቱ የዜጎችን 
መብት ማስከበር በማይችልበት ደረጃ 
በመኮላሸቱ ጥፋተኛ ሆነው ቢገኙ እንኳ 
ክሳቸው ከሚያስፈርድባቸው በላይ በእስር 
እየቆዩ መሆኑን የህግ ባለሙያዎች 
ሲያሳስቡ ቆይተው ነበር፡፡ ሆኖም ግን 
ሰሚ ጆሮ አላገኙም ነበር፡፡

እነዚህ ተማሪዎች ከትምህርት 
ገበታቸው ለረጅም ጊዜ ተስተጓጉለዋል፡፡
ሊሰሩት የሚችሉት ነገር ሁሉ ተደናቅፎ 

ከቅርብ ጊዜ ወዲህ በትምህርት 
ቤቶች አካባቢ የሚከፈቱ መጠጥ ቤቶችን፣ 
ጫት መቃሚያና ሺሻ የሚጨስባቸውን 
ቤቶች ማየት የተለመደ ነው፡፡ እግር ጥሏችሁ 
ወደእነዚህ ቤቶች ጎራ ብትሉ ከእነትምህርት 
ቤት ዩኒፎርማቸው ተሰይመው የሚጠጡ፣ 
የሚቅሙና የሚያጨሱ ተማሪዎችን በቀላሉ 
ለማየት ትችላላችሁ፡፡ ሺሻ እና መቃሚያ ቤቶች 
ከመጠን በላይ ተበራክተዋል፡፡ በትምህርት 
ቤቶች አካባቢ በቀን የሚጨፈርባቸዉ መጠጥ 
ቤቶች፣ በትምህርት ክፍለ-ጊዜ በተማሪዎች 
ተጨናንቀው ብዙ ጉድ ሲሰራባቸው 
እንደሚውሉ የአደባባይ ምስጢር ነው፡፡ 

እንግዲህ እነዚህ ሁሉ የወጣት ጥፋት 
ቤቶች፣ ሥራቸዉን የሚያከናውኑት በግልፅ 
እና ያለማንም ከልካይ ሆኖ ባለበት ሁኔታ፣ 
የእነዚህ ቤቶች ተጠቃሚ ወጣቶች ከቀን 
ወደቀን በአሳሳቢ ሁኔታ እየጨመሩ ባሉበት 
ጊዜ ላይ ነው ኢህአዴግ ‹‹ጤንነቱ የተጠበቀ 
ወጣት ትውልድ እፈጥራለሁ›› እያለ መርሁ 
እና እውነታው የሚጣረስ ነገር የሚነግረን!

 ‹‹ማሞ ሌላ መታወቂያው ሌላ›› 
እንዲሉ የመንግሥታችንም ነገር ‹‹መርሁ 
ሌላ፣ ተግባሩ ሌላ›› ሆኖብኛል። መንግሥት 
ሆነ ብሎም ሆነ በግዴለሽነት የዘቀጠ እና 
ማንነቱን ያልተረዳ፣ ታሪኩን የማያውቅ፣ 

መቆየቱም እሙን ነው፡፡ ታዲያ እነዚህ 
ሰዎች ፍትህ አገኙ ወይስ ተነፈጉ? 
በነገራችን ላይ አፋጣኝ ፍትህ ማግኘት መሰረታዊ 
መብት (The right to speedy trial) ነው፡፡ 
በህግም ጥበቃ ያለው መሆኑን በተለያዩ ሀገራት 
ህጎች ተደንግጎ ይታያል፡፡ በአሜሪካ (The Sixth 
Amendment to the U.S. Con-
stitution) በወንጀል የተከሰሱ ሰዎች 
አፋጣኝ ፍትህ የማግኘት መብት 
እንዳላቸው ተደንግጓል፡፡ በእርግጥም 
አፋጣኝ ፍትህ የማግኘት መብት ከድሮ 
ጀምሮ የነበረ መሰረታዊ መብት ሆኖ 
እናገኘዋለን፡፡ በእንግሊዝ በንጉሥ 
ሄነሪ ሁለተኛ (1154–1189) ጊዜ 
እንግሊዛውያን አፋጣኝ ፍትህ ማግኘት 
እንዳለባቸው በህግ ተደንግጎ ነበር፡፡
በ1215 እ.አ.አ ደግሞ ንጉሡ በእጁ 
የሚገኙ የፍትህ ጥያቄዎችን ማዘግየት 
እንደማይችል በማግና ካርታ (Magna Char-
ta) በግልጽ ደንግጎ ነበር፡፡

ይህ ፍትህን በአፋጣኝ የማግኘት 
መብት በኢፌዴሪ ህገ-መንግሥት ላይ 
በግልጽ አልተቀመጠም፡፡ በህገ-መንግሥቱ 
አንቀጽ 37 ላይ ‹‹ፍትህ የማግኘት 
መብት››ን ሲገልጽ እንኳ አፋጣኝ ፍትህ 
የማግኘት መብትን በተመለከተ የሚለው 
ነገር የለም፡፡ ብዙ ዜጎች በህግ ጥላ 
ስር ውለው ክስ ተመስርቶባቸውም 
ይሁን ክስ ሳይመሰረትባቸው ‹የፍትህ 
ያለህ› እያሉ በየእስር ቤቱ ይገኛሉ፡፡
እነዚህ ዜጎች ‹‹የፍርድ ቤት ውሳኔው 
ራሱ ፍትሃዊ ነው›› በማይባልበት ሁኔታ 
እንኳ አፋጣኝ ብይን (‹‹ፍትህ››)ን ሲሽቱ ቢታይም 
የፍላጎታቸው ሲሞላላቸው አይታይም፡፡ 
ባለፈው ዓመት ሚያዝያ 17 ቀን 2006 
ዓ.ም ለእስር የተዳረጉት የዞን 9 ጦማሪዎችና 
ጋዜጠኞች እንሆ ከታሰሩ ስምንት ወራት 

ሀገራዊ ጉዳዮች ላይ በንቃት የመሳተፍ 
ፍላጎት የሌለው፣ ሃሞቱ የፈሰሰ ትውልድ 
እየፈጠረ ይገኛል። ይህም ሁኔታ እንዳለፉት 
መንግሥታት ጭቆናን እምቢ! የሚል 
ወጣት እንዳይኖር ምክንያት ስለሆነ ገዢው 
መንግሥት ያሻውን እያደረገ እስከአሁን 
እንዲዘልቅ አመቺ ሁኔታን ፈጥሮለታል።

ወጣት ሆይ፣ ስማኝ፤ የነገው ታሪካችን 
የሚጻፈው በዛሬው ማንነታችን ተመርኩዞ 
ነውና ከተጋርጡብን ወጥመዶች ራሳችንን ነጻ 
አውጥተን ታሪካችንን እናሳምረው። አባቶቻችን 
በክብር ያስረከቡንን ሀገር እኛም ክብሯ 
እንደተጠበቀ ለቀጣዩ ትውልድ የማስተላለፍ 
ሀገራዊ ግዴታ አለብን፡፡ እናም ካለፈው ዘመን 
ኢትዮጵያዊ ወጣቶች ተመክሮ በመውሰድ 
በሀገራዊ ጉዳዮች ላይ ንቁ ተሳታፊ እንሁን።

በዚህ ኣጋጣሚ የቤተሰብ እና የእኩያ 
ጫና ተቋቁመው፣ በገዢው መንግሥት 
የሚደርሱባቸውን አፈና እና እስር ሳይበግራቸው 
በሀገራችን ጉዳይ ‹‹እኛም ይመለከተናል፤ 
ያገባናል›› በማለት በሚገርም ቆራጥነት 
ፖለቲካ ውስጥ ገብተው በንቁ ተሳትፎ እየታገሉ 
ለብዙዎች ምሳሌ እየሆኑ ላሉ ወጣቶች 
ያለኝን ልዩ ክብር ለመግለጽ እወዳለሁ፡፡

እስከሳምንት ቸር እንሰንብት!

አልፏቸዋል፡፡ እስከአሁንም ግን 
ክሳቸውን በውል አላወቁትም፡፡ ክስ 
ሳይመሰረትባቸው በምርመራ ሰበብ ወራትን 
አሳልፈው፣ ክሱ ተመሰረተ ከተባለ ጀምሮ 
የተመሰረተው ክስ እንዲሻሻል በሚል 
ሌላ ሰበብ እስካሁን ክሳቸው ምን ላይ 
እንዳረፈ በግልጽ አልታወቀም፡፡ በዚህ 
ሁሉ ጊዜ ግን ጦማሪዎቹ እና ጋዜጠኞቹ 
በእስር ላይ ናቸው፡፡ ከቀናት በፊት 
እስረኞቹ በሚገኙበት ቂሊንጦ እስር 
ቤት ተገኝቼ በጠየኳቸው ጊዜ ጋዜጠኛ 
ተስፋለም ወልደየስ እና ጦማሪ ናትናኤል 
ፈለቀ በዋናነት አፋጣኝ ‹‹ፍትህ›› ማግኘት 
እንደሚሹ ነበር በአንክሮ የነገሩኝ፡፡

ናትናኤል ፈለቀ ይህን በተመለከተ፣ 
‹‹ትክክለኛ ፍትህ አገኛለሁ የሚል 
ተስፋ የለኝም፡፡ ቢያንስ ግን አፋጣኝ 
ውሳኔ እንዲሰጥ እሻለሁ፡፡ ክሳችንን 
በውል ሳናውቀው ወራት ተቆጥረዋል፤ 
የሚታይ ጠብ የሚል ነገር እያየን ግን 
አይደለም›› ማለቱን አስታውሳለሁ፡፡
ጋዜጠኛ ተስፋለም ወልደየስም በተመሳሳይ፣ 
‹‹ፍትህ እንደማላገኝ ይገባኛል፤ 
ውሳኔው ምንም ይሁን ምን ግን አፋጣኝ 
ውሳኔ እንዲሰጥ እፈልጋለሁ›› ብሎ ነበር፡፡

ዳሩ ግን አሁን ባለው የተንዛዛ 
አሰራር ፍርድ ቤት መኖሩ፣ ዳኞች 
መሰየማቸው ብቻ ዜጎች ፍትህ እንዲያገኙ 
አያደርጋቸውም፡፡ የፍትህ ተቋማት 
የሥርዓቱ አገልጋዮች በሆኑበት ሀገር 
አፋጣኝ ፍትህ ቀርቶ በተንዛዛው ሂደት 
ውስጥ አልፎም ቢሆን ትክክለኛ ፍትህን 
ማግኘት ቅዠት ይሆናል፡፡ ስለሆነም 
ዜጎች ፍትህ ያገኙ ዘንድ አጠቃላይ 
ሥርዓቱን የመቀየር ወይም የማረቅ ትልቅ 
ሥራ ይጠይቃል፡፡

አፋጣኝ ፍትህ የማግኘት 

መብት ከወዴት አለ?!

የሚሊዮኖች ድምፅ 

             ነፃነትን፣ፍትህንና እኩልነትን እናውጃለን! 

ማክሰኞ ታህሳስ 21 /2007 ዓ.ም አንደኛ ዓመት ቅፅ 1 ቁ 2

 “The right to earn a living” ‹‹ሰርቶ 
የመኖር መብት›› ከዛሬ 800 መቶ ዓመት በፊት 
በጸደቀው ማግና ካርታ ክፍል አርባ አንድ ላይ 
እውቅና ያገኘ መብት ነው፡፡ ከዛ በኃላ በተካሄዱ 
መጠነ ሰፊ ትግሎች አማካኝነት ‹‹ሰርቶ 
የመኖር መብት›› ተፈጥሯዊና የማይገሰስ 
መብት ለመሆን በቅቷል፡፡ እ.አ.አ በ1215 ዓ.ም 
በእንግሊዛውያን በማግና ካርታ ላይ እውቅና 
ያገኘው መብት ከ800 መቶ ዓመት ጉዞ በኃላ 
በ1983 ዓ.ም የኢትዮጵያ ሕገ መንግሥት 
አካል መሆን ቢችልም እስከአሁን ድረስ ግን 
ከእውቅና ውጭ ተግባር ላይ መዋል የቻለ 
መብት አይደለም፡፡ 

     ባለፉት ሃያ ሶስት ዓመታት በአዲስ አበባ 
ከተማ ውስጥ ለልማት፣ መልሶ ለማስፈርና 
ለመስፋፊያ ሲባል በመቶ ሺዎች የሚቆጠሩ 
ዜጎች ተፈናቅለዋል፡፡ ከተፈናቀሉት ዜጎች 
መካከል የመኖሪያ ቤት የነበራቸው፣ ፖለቲካዊ 
ውሳኔው ያሳደረባቸው ውጥንቅጥ እንደተጠበቀ 
ሆኖ ይነስም ይብዛ መኖሪያ ቤት ለማግኘት 
ችለዋል፡፡ በዚህ ተግባርም መጠለያ የማግኘት 
መብታቸው ተከብሯል ለማለት ይቻላል፡፡ በሌላ 
በኩል ግን በንግድ ስራ ላይ የተሰማሩ ዜጎች 
ምትክም ሆነ ተመጣጣኝ ካሳ ባለማግኝታቸው 
ሰርቶ የመብላት ወይም የመኖር ሕገ-
መንግሥታዊ መብታቸው ትርጉም አለባ ሆኗል፡፡ 

      ልመናና ተመጽዋችነትን ማዕከሉ 
ያደረገ አስተሳሰብ ውጤት ካልሆነ በስተቀር 
ሰርቶ መብላት የሚያስከብር እንጂ የማያሳፍር 
ድርጊት በመሆኑ ተገቢውን ጥበቃ ማገኘት 
እንዳለበት ማንንም ለማሳመን መሞከር 
ከድፍረትና ከዲስኩር ውጭ ሌላ ትርጉም 
ሊሰጠው አይችልም፡፡ ኢህአዴግ በሥራ ላይ 
የነበረን ዜጋ አፈናቅሎ ሥራውን ለመቀጠል 
የማይችልበት ቀውስ ውስጥ መክተትን 
እንደልማት መቁጠሩ ለሰሚው ግራ ነው፡፡ 
ምናልባትም ዜጎች ከሃብታም ሃገሮች የሚለመን 
ስንዴና ዘይት እንደ ምጽዋዕተኛ በመንግሥት 
ተቋማት እየተጋፉ ሲመጸወቱ ለማየት ካለው 
ፍላጎት የመነጨ መሆን አለበት፡፡ 

     በሌላ በኩል ደግሞ ‹‹ከእኔ ውጭ 
ሃሳብም ሆነ አመለካከት ለአሳር›› ከሚለው 
የኢህአዴግ ስልት አንጻር ሲታይ ከማንኛውም 
የመንግሥት አደረጃጀትና ጥገኝነት የተላቀቀ 
ፍጡር የማንበርከክ አባዜ ይመስላል፡፡ ሰርቶ 
መኖር ለሃገር ክብር መሆኑን የሳተ መንግሥት 
ካልሆነ በስተቀር ምንም ዓይነት ምክንያት 
ቢኖረው መንግሥት ዜጎቹን ከሰራተኛነት ወደ 
ሥራ አጥነትና ጥገኝነት ደረጃ ያዘቅጣል ብሎ 
ማመን አዳጋች ነው፡፡ የእኛ ሀገር ማፈናቀል 
ደግሞ ሕንጻ ለመገንባት፣ ከተማ ለማሳመርና 
ቱሪስት ለማመቻቸት ሲባል መሆኑን መስማት 
ከማስተዛዘብም አልፎ እሬት እሬት ይላል፡፡

     ዜጎች በሕገ-መንግሥቱ ውስጥ በእኩል 
እንደሚታዩ የሚደነግጉ በርካታ አንቀጾች 
ቢኖሩም መጠለያ የማግኝት መብት፣ ሰርቶ 
ከመብላት መብት የተለየ ደረጃ ያለው ይመስል 
ነጋዴዎች ያለ በቂ ዝግጅት ወይም ተመጣጣኝ 
ካሳ የትም እንዲወድቁ ተደርገዋል፡፡ ለዘመናት 
ላባቸውን አንጠፍጥፈው ያለመንግሥት እገዛ 
አልምተው ለውድድር ባበቁት የንግድ ቦታ 
ላይ ሌላ መጤ ሃብታም ጊዜው ስለፈቀደለት 
ብቻ ስላለውና መግዛት ስለሚችል ብቻ 
እንዲወርሳቸው እድሉ ተሰጥቶታል፡፡

    እጅግ የሚያሳዝነው ጉዳይ ደግሞ 

ለ ካ ስ  ከ ዜ ጋ ም  ዜ ጋ  አ ለ !

መንግሥትና ጊዜ የፈጠራቸው ባለሃብቶች 
በቅንጅትና በተመጋጋቢነት ተሰልፈው አንዱ 
መሬትን ለ‹‹ሕዝብ ጥቅም›› በሚል በትርፍ 
የሚቸበችብና አፈናቃይ ሲሆን ሌላው ደግሞ 
ምንጩ ባልታወቀ ሃብት በኢንቨስተርነት 
ስም ነባሩ ነጋዴ ለዘመናት ጉልብቱን አፍስሶ 
ያለማውን /ያቀናውን/ መሬቱ ወራሽ ነው፡፡ 
ይህ የሥርዓቱ መገለጫ የሆነ ተመጋጋቢነትና 
ጥምረት ሕገ-መንግሥታዊ ከለላ ያለውን 
ሰርቶ የመኖር መብት የሚንድ ከመሆኑም 
በላይ አልጠግብ ባይነትና ስግበግብነት 
ታክሎበት ነዳጅ የሚመነጭበት ቦታ ይመስል 
የተፈናቃዩ ቦታ በሜትር ካሬ በመቶ ሺዎቹ 
መሸጥና መለወጥን የሚያበረታታ መሆኑ 
ነው፡፡ ድርጊቱ ለነጋዴውም ሆነ ለዜጎች 
ሁለት ሞት ነው፡፡ አንደኛው፣ ማኅበራዊ 
መሰረታቸው መበጣጠሱ፣ በጋራ ላመኑበት 
ለመቆም አለመቻላቸውና በዕቅድ ስራ አጥ 
ሆነው ተመጽዋች መደረጋቸው ሲሆን ሌላው 
ደግሞ በኢንቨስተርነት ስም የገበያ ሥርዓቱ 
ከሚፈቅድው ውጭ መሬት እየተገዛ በሕገ 
ወጥ መንገድ የተገኘ ገንዘብ ሕጋዊ ማድረጉ 
መቻሉ ነው፡፡ የዚህ መጨረሻ ደግሞ 
በኢኮኖሚው ላይ የሚፈጠረው ግሽበት፣ 
የኑሮ ውድነትና እስከአሁን ድረስ መረጋጋት 
ያቃተውን የቋሚ ሃብት ግብይትን ይበልጥ 
ማመስቃቀል ነው፡፡ 

ዜጎች የት ይድረሱ!

     መርካቶ አካባቢ ተወልጄ ያደግኩ 
በመሆኔ የመርካቶ እና አካባቢውን ነዋሪ 
ማኅበራዊ ትስስር ጠንቅቄ አውቃለሁ፡፡ 
መርካቶ ከእጅ ወደ አፍ በሆነ ኑሮ ሕይወቱን 
ከሚገፋው ጀምሮ ሞልቶ እስከተረፈው 
ነገዴ ድረስ የሚልዮኖችን ሕይወት ቀጥ 
አድርጎ የያዘ የንግድ ማዕከል ነው፡፡ ቀጥሎ 
በቅርበት የሚጠራው ‹‹አሜሪካ ግቢ››ን ይዞ 
ተክለኃይምኖትን ያካለለው ሌላው ከመርካቶ 
የማይተናነሰው የንግድ ማዕከል ነው፡፡ 
በግምት ከ40 ሺህ በላይ ነዋሪና 20 ሺህ ያላነሰ 
በንግድ ሥራ ላይ የተሰማራ ማኅበረስብ ሰርቶ 
የሚያድርበትና ከራሱ ተርፎ አካባቢውንና 
ቤተሰብን የሚለውጥበት አካባቢ ነው፡፡

    ከካዛንችስ ጀምሮ ልደታን፣ አራት ኪሎንና 
አካባቢውን ያተራመሰው የማፍረስ አባዜ ዛሬ 
‹‹አሜሪካ ግቢ›› እና አካባቢው ደርሷል፡፡ 
ከአንደ ወር ቀደም ብሎ በወረዳ መስተዳድሮች 
ስብሰባ ላይ እንደዋዛ ትፈርሳላቸሁ የሚል 
ማስጠንቀቂያ የተሰጣቸው ነዋሪዎች አሁን 
ደግሞ በሃያ ቀን ውስጥ ንብረታችሁን 
አውጥታችሁ እንድትለቁ ተብለዋል፡፡ 
አፍርሰው ወዴት እንደሚሄዱ ከጭምጭምታ 
በስተቀር የሚያውቁትን ነገር የለም፡፡
‹‹መንግሥት አይፈራም! አይዋሽም!›› 
ስለተባሉም ነጋዴዎቹ መፈናቀላቸው አይቀሬ 
መሆኑን ተረድተዋል፡፡ በጭምጭምታው 
መሰረት የቀበሌ ቤት ነዋሪዎች ኮንዶሚኒየም 
እንዲመርጡ እድል ተሰጥቷቸዋል፡፡ ነባር 
ባለይዞታዎችም አንዳችም መሰረተ ልማት 
የሌለበት ቦታ እንደሚመሩ ሰምተዋል፡፡ 

     ነጋዴው ማኅበረሰብ ግን ድራሹ ወዴት 
እንደሚሰወር ግልጽ የሆነ ነገር የለም፡፡ 
እርግጥ  ነው፣ ለአንድ ቀንም ቢሆን ወጥቶ 
ማደር እንደሚቸግር ሁሉ ለአንድ ቀን ሳይሰሩ 
መኖር አዳጋች ነው፡፡ አቅም የገነባው ነጋዴ፣ 
የሚያውል እና የሚያድር ጥሪት አይጠፋው 
ይሆናል፤ ወይም ረሃብን መቋቋም ይችል 
ይሆናል፡፡ ቤተሰብና ህጻናት ላላቸው ግን 
ያለ ሥራ እየዋሉ እያደሩ ምን መልስ ይዞ 
መምጣት ይቻላል? የነበረውን እንዳልነበረ! 
የነበረውን እንዳይኖረው ማድረግ! ድንቄም 
ለሕዝብ መቆም ያሰኛል!

ለካስ ከዜጋም ዜጋ አለ!

     ይህ ሁሉ የማፍረስ አባዜ መነሻውን ከአንድ 
አቅጣጫ ማየት ብቻ አይበቃም፡፡ማፈናቀሉ 

ከዚህም በላይ ነው፡፡ ከዜጋም ተመራጭ ዜጋ 
በሀገራችን ላይ እንዳለ አሳይቷል፡፡ከዜጎች 
መካከል ምርጥ ምርጦቹ ከደሃ የጸዳ፣ መሰረተ 
ልማት ቀድሞ የተዘረጋለት፣ አስፋልት የለበሰና 
መሃል ከተማ ላይ ለቤት ግንባታም ሆነ 
ለንግድም የሚሆን መሬት እየተመቻቸላቸው 
ነው፡፡በዚህ ምርጦቹን የማቀማጠል ሂደት 
ውስጥ የምርጦቹ ሰለባ የሆኑ ዜጎች የት 
ወድቀው እንደቀሩ የካዛንቺስ፣ የአራት 
ኪሎ፣ የልደታና የሰናጋ ተራ… መሬት 
ይቁጠራቸው፡፡ መፈናቀሉ እንደተጠበቀ 
ሆኖ በተለይ የሚገርመው ነገር ደግሞ 
ተፈናቃዮች የሕዝብ አካል ያልሆኑ ይመስል 
‹‹የምትፈናቀሉት ለሕዝብ ጥቅም ሲባል 
ነው›› የሚለው ፈሊጥ ነው፡፡ አውቆ ከተኛው 
በስተቀር ሕዝብ ማለት ከግለሰብ ስብስብነት 
ውጭ ምን ማለት እንደሆነ ማወቅ ጠንቋይ 
መቀለብ ይጠይቃል፡፡ለኢህአዴግ ሕዝብ ማለት 
በከፍተኛ ዋጋ መሬት ገዝቶ ሕንጻ መስራት 
የሚችል ዜጋ ብቻ ነው፡፡ይህንን የምርጦች 
ፖሊሲ ኢህአዴግ ለአባላቱ ማሳመን የቻለው 
አንድም የአባላቱን ጥቅመኝነት ልቦናቸውን 
ሰልቦት ነው፤ አሊያም ድንቅ የሆነ ሰማያዊ 
ጸጋና መሰጠት ብቻ ነው፡፡ 

   በአጼ ኃይለ ስላሴ ዘመን በጥረታቸው 
ሃብት ያፈሩትን ትትን በደም በአጥንታቸው 
የተመረጡት ዜጎች፣ አንዴ ቤት ሰርቶ 
ለማከራየት የከተማ ቦታ ሌላ ጊዜ ደግሞ 
ለእርሻ ልማት ሲባል ሰፊውን አርሶ አደር 
እያፈናቀሉ ሀገር አልበቃ ብሏቸው ግማሽ 
አዲስ አበባን በኪሳቸው አድርገው ነበር፡፡ 
ያማራቸውንም ሲነጥቁ ወይም በግፍ ባካበቱት 
ሀብት ሲገዙ፣ ከመንግሥት ጋር እጅና ጓንት 
ሆነውና ተመሳጥረው አሊያም ተደራድረው 
እንደነበረ አይዘነጋም፡፡ ዛሬም ይሄው 
ቀጥሏል፤ የመንግሥትና የምርጦቹ፡፡ ዜጎች 
ከተፈናቀሉ በኋላ ኮንዶሚኒየም ለመግዛት 
ሲሰለፉ ራቅ ያለው ቦታ ይታደላቸዋል፡፡ 
ምርጦቹ ግን ቦታውን በርካሽ ያገኙታል፡፡ይሄ 
ታዲያ ከዜጋም ዜጋ አለ አያሰኝም፡፡ 

   ለምሳሌ፣ እንደልደታ ያለው ዓይን ግቡ 
ቦታ ላይ የተገነባ ኮንዶሚኒየም በከፍተኛ 
ዋጋ ተሽጦ የተገኘው ሃብት ለተፈናቃዩ፣ 
ለነባር ነዋሪውና ለነጋዴው ልማት መዋል 
ሲገባው ወይም የአካባቢው ተፈናቃይ፣ 
ነዋሪውና ነጋዴው ሊገዛው ሲገባ፣ ነባሩ ወደ 
ቂሊንጦ ለመደበባለቅ ምናልባት ከጥቂቶች 
በስተቀር በእውቅ የተመዘገቡት ልደታን 
ተከፋፍለውታል፡፡ 

    ዛሬ ላይ ደግሞ የሥርዓቱ ባለሀብቶች 
በተለያየ መንገድ ያካበቱትን ሀብት 
የሚያኖሩበት ሲያጡ ወይም ሕጋዊ ለማድረግ 
ሲውተረተሩ፣ ድሃና ሰርቶ አዳሪ መድረሻ 
እያጣ ነው፡፡  እነዚህ ዘመነኞች ያዩት 
ስላማራቸውና ገንዘባቸውን የሚያደርጉበት 
ስላጡ በሌላ በኩል መንግሥት ከነዝርክርክነቱና 
ከነብልህነቱ ገንዘብ ስለሚያስፈልገው ነባሩ 
ነዋሪ እድሜ ልኩን ጥሮና ግሮ፣ ጉልበቱ 
ደክሞ፣ አይኑ ሞጭሙጮ ያቀናውን ቦታ 
በሀብታቸው ብዛት በመበለጡ ብቻ ሲነጠቅ 
ዘብ የሚቆምለት ማግኝት አልቻለም፡፡ ታሪክ 
እራሱን ይደግማል ማለት ይህ ነው! 

    የደርግን ለጊዜው ብናልፈው፣ በአጼ 
ኃይለሥላሴ ዘመን ነባር ባለ ይዞታን ማፈናቀል 
እንዲህ የዋዛ ጉዳይ እንዳልነበረ እንሰማለን፡፡
ተፈናቃዩ ተገቢውን ካሳ ማግኘት መብቱ ብቻ 
ሳይሆን አማራጭ የሌለው ጉዳይ ነበር፡፡ዛሬ ላይ 
ግን ታሪክ እራሱን በከፋ መልኩ ሲደግም እየታየ 
ነው፡፡ ተፈናቃዩ መፈናቀሉ ካልቀረ ሞልቶ 
ከተረፈው ቦታና በነጻ ተወርሶ የመንግሥትን ኪስ 
ካደለበው የመሬት ሽያጭ ላይ ቢያንስ እንዲያው 
እንደነገሩም ቢሆን ግንባታ ተከናውኖ፣ ሰርቶ 
እራሱንም ሆነ ቤተሰቡን እንዲያቆይ አለመፈለጉ 
እውነትም ‹‹ከዜጋም ዜጋ አለ ለካስ?›› የሚያሰኝ 
ነው፡፡

ውስጥ ውስጡን ምን ይነዳል?

በአንድ ወቅት በመሬት አስተዳደርና 
ይዞታ ስር ይሰራ የነበረ ወዳጄ እንዳጫወተኝ 
ከሆነ መንግሥት ከአዲስ አበባ ውስጥ ከ60 
በመቶ በላይ የሆነውን ነባር የከተማ ነዋሪ 
የማፈናቀል እቅድ አለው፡፡ እቅዱ ከተማዋን 
ማልማት የሚል ሰበብ ቢኖረውም ውስጥ 
ውስጡን የሚነደው አጀንዳ ግን ከዛ እጅግ 
የላቀና ውስብስብ ነው፡፡ በዚህች ድሃ ሀገር 
ውስጥ የነዳጀ ሃብት እንዳሰከረው የመካከለኛው 
ምስራቅ መንግሥት፣ 60 በመቶ ከተማውን 
አፍርሶ ለመገንባት አንድም ኢኮኖሚያዊ 
ምክንያት ማቅረብ አይቻልም፡፡ይልቁንም 
ፖለቲካዊ ጉዳዪ ያመዝናል፡፡‹‹ከልማቱ›› 
በተጓዳኝ የከተማውን ነባር ነዋሪዎች 
ለቁጥጥር በሚመች መልኩ ማስፈር፣ 
እምቢተኝነታቸውን መስበርና ማንበርከክ፣ 
ውስጥ ውስጡን የሚነደው ወሳኙ ፖለቲካዊ 
ምክንያት እንደሆነ መገምት ይቻላል፡፡ ነባሩ 
ነዋሪ ለኢህአዴግ ፖለቲካ እንዳልተመቸ ደግሞ 
ደጋግሞ በአስቸጋሪና በአስጨናቂ ሁኔታ 
ውስጥም ሆኖ ቢሆን ኢህአዴግን በምርጫ 
ደጋግሞ በመቅጣት አስመስክሯል፡፡ ይህ 
ግብግብ የአዲስ አበባ ነባር ነዋሪ እንደጨው 
ዘር ተበትኖ ለአገዛዝ እስኪመች ድረስ 
የሚቀጥል እንደሆነ መገመት ይቻላል፡፡ 

    ለዚህ ደግሞ በርካታ ምሳሌዎችን ማንሳት 
ይቻላል፡፡ እንደሚታወቀው ነባር ነዋሪው 
ከተፈናቀለ በኃላ በመሬት ላይ ሰፊውን ድርሻ 
የሚወስደው የሕንጻ ግንባታው ነው፡፡የሕንጻ 
ግንባታው በቅድሚያ በአዲስ አበባ ከተማ 
አስፋልት ዳርን ይዘው ባሉ ቦታዎች ላይ መገንባት 
ሲቻል ይህ ተግባራዊ አልሆነም፡፡አስፋልት 
መንገድን ተከትለው የሚገኙ ለግንባታ አመቺ 
የሆኑ ቦታዎች ገና አልተነኩም፡፡ 

   አሁን ባለው ጥናት መሰረት እንዲፈርሱ 
ከተደረጉት ቦታዎች ውስጥ ለግንባታ የዋሉት 
ከ25 በመቶ አይበልጡም፡፡ ይህም ሆኖ፣ 
አሁንም ተጨማሪ ነባር ነዋሪዎች ያሉባቸው 
ሰፈሮችን የማፍረስ እቅዱ ተጠናክሮ ቀጥሏል፡፡
በተለያዩ መንደሮች ውስጥ ከፈረሱ ቦታዎች 
ውስጥ ቀላል የማይባል ቁጥር ያለውን መሬት 
በተጋነነ ዋጋ በሊዝ የገዛው ማኅበረሰብ ደግሞ 
መሬቱ ላይ አንዳችም ግንባታ ሳይደረግ 
በውስጥ ለውስጥ ሽያጭ መሬት ማስተላለፉን 
ቢቀጥልም አሁንም ትኩረቱ መሬቱን እንደገና 
ማልማቱ ማረጋገጥ ላይ ሳይሆን ቅድሚያ 
ማፈናቀሉ ላይ እንደሆነ  መቀጠሉ ነው፡፡ 

  ሌሎችም ምሳሌዎችን ማስከተል 
ይቻላል፤ ቁም ነገሩ ግን ይሄ አይደለም፡
፡ቁም ነገሩ፣ የአዲስ አባባን ነባር ነዋሪ 
እጅ እንዲሰጥ ማድረጉ እንደሆነ ግልጽ 
ሊሆን ይገባል፡፡ በዚህም መሰረት  መንገድ 
ዳር የሚገኙ ቦታዎችን ቅድሚያ ሰጥቶ 
ሕንጻ እንዲሰራባቸውና ቀጥሎ ሰፊ ወጪ 
ወደሚጠይቁት መንደሮች ከመሸጋገር ይልቅ 
በእቅዱ መሰረት ለመልማትም ሆነ ለግንባታ 
አስቸጋሪ እንደሆኑ በታወቁና በተለይ 
ደግሞ ነባር ነዋሪው በብዛት የሰፈረባቸው 
አካባቢዎችን ተከትሎ ከተማውን ማፍረስና 
ነባር ነዋሪውን ማፈናቀል ነው፡፡ በዚህ ዕቅድ 
መሰረት በአንድ ላይ ይኖር የነበረውን ነባር 
ነዋሪው ማኅበራዊ መሰረቱን በመበጣጠስ 
አደባላልቆ መልሶ በማስፈር ‹‹ለመረጃ›› 
በማመቻቸት ያሻውን እንዳይመርጥ 
ማድረግ፣ ነባር ይዞታውን አከራይቶ እራሱን 
ከመንግሥት ጥገኝነት ነጻ ያደረገውንና 
በተቃውሞ የጸናውን ነባር ነዋሪ ጥገኛ አድርጎ 
የተቃውሞ ጽናቱን መስበር፣ ትንንሹን ነጋዴ 
በዜሮ ድምር ከገበያ በማውጣት ዘርፉን 
እና ንግዱን ለአነስተኛና ጥቃቅን ወይም 
በተለያየ መንገድ ከገጠር ከተማዎች አዲስ 
አበባን በዕቅድ እንዲቀላቀሉ ለሚያደርጉት 
መጤዎች እንዲለቅ በማድረግ የመጤዎቹን 
ታማኝነት ማግኘትና የመሳሰሉት ናቸው፡፡ 

                    
ቀንዲል ይበልጣል

ለኢህአዴግ ሕዝብ ማለት በከፍተኛ ዋጋ መሬት ገዝቶ ሕንጻ መስራት የሚችል ዜጋ ብቻ 
ነው፡፡ይህንን የምርጦች ፖሊሲ ኢህአዴግ ለአባላቱ ማሳመን የቻለው አንድም የአባላቱን 
ጥቅመኝነት ልቦናቸውን ሰልቦት ነው፤ አሊያም ድንቅ የሆነ ሰማያዊ ጸጋና መሰጠት ብቻ ነው፡፡ 



የሚሊዮኖች ድምፅ 

     ዜና 15

             ነፃነትን፣ፍትህንና እኩልነትን እናውጃለን! 

ሰንዳፋ... ከገፅ 1 የዞረ

አያይዘውም፣ ከአካባቢው ነዋሪዎች ጋር ምንም 
አይነት ግጭት እንደሌላቸው፣ በሰላም እየኖሩ 
እንደሚገኙ፣ አካባቢውን እያለሙ የተለያዩ 
ሱቆችን በመክፈት ገበሬውንና የአካባቢው 

ነዋሪዎች ተጠቃሚ እንዳደረጉ የሚናገሩት 
ተጎጂ ነዋሪዎች፣ ከወረዳው የመጡ ሰዎች 
ባሉበት ቦታ ድንገት ደርሰው የሚፈርሱ ቤቶች 

ላይ ቀይ ምልክት በማድረግ በዘር እየለዩ 
እንዳፈረሱባቸው፣ በቤታቸው በተገኙት ላይ 
ንብረታቸውን ሳያወጡ በላያቸው ላይ የቤት 

ጣሪያቸውን እንደነቀሉባቸውና ቤታውቸን 
ዘግተው ለሥራ በሄዱ ነዋሪዎችም ላይ 
በተመሳሳይ ሁኔታ ንብረታቸውን ሳያወጡ 
ቤታቸውን እንዳፈረሱባቸው ገልፀዋል፡፡ 
‹‹ምንም ቢሆን ኢትዮጵያዊ ዜጋ መሆናችን 
ሊዘነጋ አይገባም፤ ለኤርትራውያን ስደተኞች 
እንኳን መጠለያ ይሰጣቸዋል፤ እኛ ለምን 
እንደ ሶስተኛ ዜጋ እንታያለን?!›› በማለት 
በምሬት የሚገልጹት ነዋሪዎች፣ ይህን 
ብሶታቸውን ለማሰማት በርከት ብለው 
ፓርላማ ፊትለፊት በመገኘት ለኢፌዴሪ 
የህዝብ ተወካዮች ምክር ቤት አቤቱታቸውን 
እንዳሰሙም ለማወቅ ተችሏል፡፡ 
ነዋሪዎቹ በአሁኑ ሰዓት ምንም አይነት 
መጠለያ እንደሌላቸው በመናገርም 
‹‹የኢትዮጵያ ህዝብ ይፍረድልን! ከዚህ በላይ 
ምንም አቅም የለንም፤ ይኸው እንደምታዩት 
ሜዳ ላይ ነን ያለነው!›› በማለት ስሜታቸውን 
በታላቅ ሀዘን ገልፀዋል፡፡ ቤት ከፈረሰባቸው 
መካከል አንዲት አራስ እናት የምትገኝ ሲሆን፣ 
ሌሎች በርካታ ከአምስት አመት በታች የሆኑ 
ህጻናት ልጆችን የ‹‹ሚሊየኖች ድምጽ›› 
በቦታው በመገኘት ለመታዘብ ችላለች፡፡

ፍትህ ጋዜጠኛ ላይ በዋና አዘጋጅነት እየሰራ 
በነበረበት ወቅት፣ በጻፋቸው ሶስት ጽሑፎች 
ላይ የፌዴራል አቃቢ ሕግ ‹‹ግዙፍ ያልሆነ፣ 
ለዓመጽ ሕዝብን በማነሳሳት ወንጀል…›› 
በሚል ክስ ቀርቦበት ለሁለት ዓመታት ያህል 
የፍርድ ሂደቱ በፌዴራል ከፍተኛ ፍርድ ቤት 
16ኛ ወንጀል ችሎት ከታየ በኋላ ጥቅምት 
17 ቀን 2007 ዓ.ም የሶስት ዓመት እስር 
የተበየነበት፣ ጋዜጠኛ ተመስገን ደሳለኝ 
ለጠቅላይ ፍርድ ቤት ያመለከተው ይግባኝ 
ለታህሳስ 23 ቀን 2007 ዓ.ም ተቀጠረ፡፡ 
ጋዜጠኛ ተመስገን፣ በተከሰሰበት ወንጀል 

 
በአንድነት ለዴሞክራሲና ለፍትህ 

ፓርቲ ጽ/ቤት፣ በእስረኛ ኮሚቴ አማካኝነት 
ባሳለፍነው ቅዳሜ ታህሳስ 18 ቀን 2007 
ዓ.ም ለህሊና እና ለፖለቲካ እስረኞች 
ድጋፍ ለማድረግ አቅዶ ባደረገው የገቢ 
ማሰባሰቢያ ፕሮግራም በካሽ እና በቃል 
ከ100ሺህ ብር በላይ መሰብሰብ መቻሉን 
የኮሚቴው ሰብሳቢ አቶ ዳምጠው 
አለማየሁ ለ‹‹ሚሊየኖች ድምጽ›› ገለጹ፡፡ 

በገቢ ማሰባሰቢያ ፕሮግራሙ ላይ 
የፓርቲው ከፍተኛ አመራሮች፣ የብሄራዊ 
ምክር ቤት አባላትና ደጋፊዎች የተገኙ ሲሆን 
በክብር እንግድነት ዶ/ር ዳኛቸው አሰፋ፣ 
ዶ/ር ያዕቆብ ኃ/ማርያም፣ ረ/ፕሮፌሰር 
ዝናቡ ከበደና አቶ ሙሼ ሰሙ ታድመው 
ነበር፡፡ በወቅቱ በአካል መገኘት ያልቻሉ 
የፕሮግራሙ ደጋፊዎች እና አባላት በስልክ 
የገንዘብ ድጋፍ ለማድረግ ቃል ገብተዋል፡፡

አንድነት ለዴሞክራሲና ለፍትህ 
(አንድነት) ፓርቲ ከትናንት በስትያ ታህሳስ 
19 ቀን 2007 ዓ.ም በደብረ ብርሃን 
ከተማ የሰሜን ሸዋ የዞን ምክር ቤቱን 
የፓርቲው አመራሮች በተገኙበት መሰረተ፡፡

ከሰሜን ሸዋ 18 ወረዳዎች ሁለት 
ሁለት ሰዎች ተወክለው፣ በአጠቃላይ 38 
የየወረዳው ተወካዮች በተገኙበት የዞን ምክር 
ቤቱ ተቋቁሟል፡፡ በዚሁ መሠረት ከሰሜን 
ሸዋ ዞን አስተዳደር ወረዳ የደብረ ብርሃን፣ 
የሸዋሮቢት፣ የመርሐ ቤቴ፣ የመሃል ሜዳና 
የአጣዬ ከተማ አስተዳደር ከእነዚህ ከተማ 
አስተዳደር ተወክለው የመጡ የዞን አባሎች 
የሰሜን ሸዋ ምክር ቤት መስርተዋል፡፡

የዞን ምክር ቤቱን የመሰረቱት 
18 ወረዳዎች ሲሆኑ ከነዚህም ውስጥ፡

አንድነት ለዴሞክራሲና ለፍትሕ ፓርቲ 
በተመሳሳይ ቀን፤ በተለያዩ ከተሞች 
ሰላማዊ ሰልፍ እና ህዝባዊ ስብሰባ 
እንደሚያደርግ ትናንት ታህሳስ 20 ቀን 
2006 ዓ.ም ለ‹‹ሚሊዮኖች ድምጽ›› ገለጸ፡፡ 
ፓርቲው ጥር 3 ቀን 2007 ዓ.ም በባህር 
ዳር ከተማ ሰልፍ ለማካሄድ ለሚመለከተው 
አካላት በሙሉ ማሳወቁን የገለጸ ሲሆን 
የባህርዳር ከተማ አስተዳደር ፈቀደም አልፈቀ 
በዕለቱ ሰልፉን ከማድረግ ወደኃላ እንደማይል 
አስታውቋል፡፡ የባህርዳሩን ሰልፍ ለማስተባበር 

በደቡብ ክልል በወላይታ ዞን፣ በዳጬ ጎፈራ ወረዳ 
በልዩ መጠሪያው ቦሎሶ ሶሪ አረቃ በተባለው 
አካባቢ በማዳበሪያ ዕዳ ምክንያት የአካባቢው 
ኅብረተሰብ ችግር ውስጥ መውደቃቸውን 
ምንጮች ለ‹‹ሚሊየኖች ድምጽ›› ገለጹ፡፡ 
አቤቱታ ያቀረቡ ነዋሪዎች፣ መንግሥት 
ማዳበሪያ በዱቤ ቢሰጣቸውም እዳው ከፍተኛ 
በመሆኑ በጊዜው መክፈል እንዳልቻሉና በዚህም 
የተነሳ ብዙ ሰዎች አካባቢያቸውን ጥለው 
መሰደዳቸውንና ተናግረዋል፡፡ ሳይሰደዱ የቀሩት 
ነዋሪዎች ደግሞ ከቀበሌ እና ከወረዳ በመጡ 
አመራሮች ‹‹ካልከፈላችሁ ንብረቶታችሁ 
ተገምቶ ይወረሳል›› መባላቸውንና ይሄንንም 

- ባሶ፣ አንኮበር፣ ጫጫ (አንጎለሌና ጣራ)፣ 
ጣርማ በር (ደብረ ሲና)፣ ቀወት፣ አንፆኪያ 
(ማደቴ)፣ መንዝ ቀያ (ዘመሮ)፣ መንዝ ላሎ 
(ወገሬ)፣ መንዝ ማማ (ሞላሌ)፣ ሞረትና ጅሩ 
(እንዋሪ)፣ አሳግርት፣ ደነባ፣ ሀገረ ማርያም 
(ሾላ ገበያ)፣ እንሳሮ፣ ግሼ ራቤል፣ ሚዳ 
ወራሞ፣ መራጅ፣ ምንጃር (አረርቲ)ና መጃና 
ወደራ (ሰላ ድንጋይ) ይገኙበታል፡፡ ከነዚህ 
ተወክለው የመጡት ሁለት ሁለት ሰዎች 
የሰሜን ሸዋ ምክር ቤትን ለማቋቋም ችለዋል፡፡

ከላይ በተጠቀሰው ዕለት የሰሜን ሸዋ 
የዞን ምክር ቤት፣ ዘጠኝ የሥራ አስፈጻሚ 
ኮሚቴዎችን ከመረጠ በኋላ ሥራውን 
በይፋ ጀምሯል፡፡ በዚሁ መሠረት የምክር 
ቤቱ ሊቀ-መንበር በመሆን የተመረጡት 
ከሸዋሮቢት ከተማ አስተዳደር ተወክለው 
የመጡት አቶ ቴዎድሮስ ሀብቴ ናቸው፡፡

የአንድነት የሰሜን ሸዋ ምክር ቤት 
ከትናንት በስትያ ተመሠረተ

አንድነት በባህር ዳር ሰላማዊ ሰልፍ ጠራ

በወላይታ በማዳበሪያ ዕዳ ምክንያት ችግር ውስጥ 
የወደቁ የህብረተሰብ ክፍሎች መኖራቸው ተሰማ 

ጋዜጠኛ ተመስገን ደሳለኝ ለይግባኝ ተቀጠረ

ለህሊና እስረኞች ከ100 
ሺህ በላይ ብር ተሰበሰበ

በአሸናፊ አሳመረው

በኃብታሙ ምናለ

በኃብታሙ ምናለ

ከአዲስ አበባ የፓርቲው ከፍተኛ አመራሮች 
መካከል አንዱ የሆኑት አቶ አስራት ጣሴ 
እና አቶ ብሩ ቡርመጂ ታኅሣሥ 19 ቀን 
2007 ዓ.ም ወደ ቦታው አምርተዋል፡፡ 
በተጨማሪም በደሴ፣ በመቀሌና በአዲስ 
አበባ ከተሞች ህዝባዊ ስብሰባ ለማካሄድ 
ፓርቲው ኮሚቴ አዋቅሮ ከፍተኛ እንቅስቃሴ 
መጀመሩን የፓርቲው ተቀዳሚ የህዝብ 
ግንኙነት ኃላፊ የሆኑት አቶ አስራት 
አብርሃ ለ‹‹ሚሊየኖች ድምፅ›› ተናግረዋል፡፡  

በመስጋት አራት ሺህ ብር መሸጥ የነበረበት በሬ 
በአንድ ሺህ ብር እየሸጡ ዕዳቸውን ለመክፈል 
እየሞከሩ መሆናቸውን አስረድተዋል፡፡ 
በተጨማሪም፣ በአካባቢው ላይ ለብዙ 
ዓመታት ለከብቶች ግጦሽ ሲጠቀሙበት 
የነበረውን ቦታ የቀበሌ አመራሮች ‹‹ችግኝ 
እንተክላለን›› በማለት እንደወሰዱባቸውና 
ከብቶቻችው የሚጠጡቡትን ጉድጓድ ቆፍረው 
ለገጠር ልማት ሥራ እንዳዋሉት ለጋዜጣችን 
መረጃ ሰጥተዋል፡፡ ይሄንምም መረጃ በመያዝ 
ጉዳዩ ወደሚመለከታቸው የቀበሌ አመራሮች 
ተንቀሳቃሽ ስልክ ላይ በተደጋጋሚ 
ብንደውልም ልናገኛቸው አልቻልንም፡፡

ጥቅምት 03 ቀን 2007 ዓ.ም ጥፋተኛ 
ከተባለ በኋላ በአዲስ አበባ አምስተኛ ፖሊስ 
ጣቢያ፣ በቂሊንጦ፣ በዝዋይና በቃሊቲ 
እስር ቤቶች ከታሰረ በኋላ ባለፈው ሳምንት 
በድጋሚ ወደዘዋይ መዘዋወሩ ይታወሳል፡፡
ከዚህ ጋር በተያዘዘም፣ በከባድ የወገብና የጀርባ 
ህመም እየታመመ እንደሚገኝ ለ‹‹ሚሊዮኖች 
ድምጽ›› የገለጸው ባልደረባው ጋዜጠኛ 
ኃይለመስቀል በሸዋምየለህ ‹‹ተመስገን 
ሕክምና የማግኘት መብቱ ተጠብቆለት አፋጣኝ 
ሕክምና ማግኘት ይኖርበታል›› ብላል፡፡

የዚህ የገቢ ማሰባሰቢያ ፕሮግራም ጅማሬ 
ቀጣይነት እንደሚኖረው የገለጹት የኮሚቴው 
ሰብሳቢ፣ ‹‹በዚህ ትልቅ ዓላማ ላይ፣ ከሀገር 
ውስጥ እና ከሀገር ውጪ የተሳተፋችሁ ሀገር 
ወዳድ ኢትዮጵያውያንን በመሉ በእውነት 
ከልብ እናመሰግናለን›› በማለት በፕሮግራሙ 
የመዝጊያ ንግግራቸውን ላይ ገልጸዋል፡፡ 

የእስረኛ ቤተሰቦች ኮሚቴ አባል 
የሆኑት አቶ ስዩም መንገሻ በበኩላቸው፣ 
በተለይ በጸረ-ሽብርተኝነት አዋጅ መሰረት 
ከተለያዩ የኢትዮጵያ ክልልች የይዘው 
መጥተው፣ በማዕከላዊ ወንጀል ምርመራ፣ 
በቂሊንጦ፣ በቃሊቲና በዝዋይ እስር ቤቶች 
የሚገኙ ኢትዮጵያዊ ዜጎችን በጥብቅና፣ 
በጥየቃና በሞራል ለመደገፍ እነአቶ 
አንዷለም አራጌ በአዋጁ ተጠርጥረው 
ከታሰሩ በኋላ ኮሚቴው መቋቋሙን 
ለ‹‹ሚሊየኖች ድምጽ›› ተናግረዋል፡፡     

የሚሊዮኖች ድምፅ 

             ነፃነትን፣ፍትህንና እኩልነትን እናውጃለን! 

ማክሰኞ ታህሳስ 21 /2007 ዓ.ም አንደኛ ዓመት ቅፅ 1 ቁ 2

አዲሳባ ስታድየም በሆታ ተሞልቶአል! 
በጭፈራና በዜማ ቀውጢ ሆኖአል! የዓመቱን 
‹‹ኮከብ አትሌት›› ለመምረጥ የሚደረገውን 
የሩጫ ውድድር ለማየት ሰላሳ ሺህ ያህል 
ተመልካቾች በስታድየሙ ተገጥግጠዋል፡፡ 
ጩኽቱ፣ ፉጨቱ፣ ቀረርቶው፣ ጃሎታው፣ 
ሆታው፣ ማቁዋረጫ የለውም፡፡ ውድድሩ 
ሊጀመር አስር ደቂቃ ብቻ ነበር የቀረው፡፡
የአስር ሺህ ሜትር የሩጫ ውድድር፡፡ 

ዳሩ ግን ገና ውድድሩ ሳይጀመር ድል 
አድራጊው ኮከብ ባለዋንጫ ‹‹ሾላ›› መሆኑ 
ታውቆ ነበር፡፡ የሾላ ቁመት ሁለት ሜትር 
ይደርሳል፡፡ ከዚህ ቁመት ደግሞ አንድ ሜትር 
ተኩል የሚሆነውን የያዘው እግሩ ብቻ ነው፡፡
ይህ ከሆነ ታዲያ ሾላን ማን ይቀድመዋል? 

የሾላ ድል አድራጊነት የተተነበየው 
በእግር ርዝመቱ ብቻ ነበር፡፡ ወሬው ከየት 
እንደመጣ ባይታወቅም ድፍን የስታድየሙ 
ተመልካች ስለ ሾላ በመነጋገር ላይ ነበር፡፡ስለ 
ቁመቱ እያነሱ አዳነቁ፡፡ ‹‹ድል ያደርጋል!›› 
ሲሉም ተነበዩ፡፡ ይኸው ወሬ ባጭር ደቂቃ 
ውስጥ ከያንዳንዱ ተመልካች ጆሮ በመድረሱ 
ከሃያ ሺህ በላይ የሚሆኑ ተመልካቾች የሾላ 
ደጋፊነታቸውን ወዲያውኑ አረጋገጡ:: 
ገና ውድድሩ ሳይጀመር የሾላ ስም ከሰማየ 
ሰማያት ጥግ ደረሰ፡፡ዘፈኑ ሁሉ የሾላን ስም 
የደባለቀ ሆነ፡፡ 

 ጉሮ ወሸባዬ ጉሮ ወሸባ 

 ጉሮ ወሸባዬ ጉሮ ወሸባ

       ሾላ ድል አድርጐ ሲገባ

አዲስ አበቤ ዘፈኑን የሚያስነካው 
ከስክስታ ጋር መሆኑ ሲጤን ደግሞ የሾላ 
ድል አድራጊነት የማያጠራጥር መሰለ፡፡ 
የሾላ ተወዳዳሪዎች የኢትዮጵያን ከተሞች 
የወከሉ ሩዋጮች ናቸው፡፡ ያልተወከለ ከተማ 
የለም፡፡ ናዝሬት፣ ደብረዘይት፣ መቀሌ፣ 
ጅማ፣ ነቀምቴ፣ ደሴ፣ አሶሳ፣ ባህርዳር፣ 
ጐንደር፣ ብቻ የቱ ተጠርቶ የቱ ሊተው? 
ሰበታና ዱከም ሳይቀር ወኪሎቻቸውን 
ልከዋል፡፡ አዲስ አበባ ሰፊ ከተማ በመሆኑ 
አስር ተወካዮችን ያቀረበ ሲሆን ሾላ አንዱ 
ነው፡፡ ሌሎቹ የአዲሳባ ወኪሎች በሩጫ 
ውጤት ከሾላ የማይተናነሱ ቢሆንም የሾላን 

የሾላ ደጋፊዎች
ያህል ዝና ሊያገኙ ግን ሳይችሉ ቀረ፡፡ 

 እነሆ ሰዓቱ ቀረበ . . .

 ተወዳዳሪዎቹ ወደ መወዳደሪያ 
ስፍራው ብቅ ማለት ጀመሩ፡፡ ሾላ ነበር ቀድሞ 
የታየው፡፡      ‹‹አዲሳባ›› የሚል ጽሁፍ 
የተለጠፈበት ቀይ ማሊያ ለብሶአል፡፡ ቁመቱ 
ባህርዛፍ ያክላል፡፡ አምሮበታል፡፡ ሌሎቹን 
ተወዳዳሪዎች የዝቅዝቅ ሲመለከትም ጩኸቱና 
ፉጨቱ ድፍን አዲስ አበባን አንቀጠቀጣት፡፡ 
‹‹ሾላ!. ሾላ!- ሾላ!›› የሚሉ ድምፆች አየሩን 
ሞሉት፡፡ ሴቶች እንዲያውም ተንሰቅስቀው 
ሲያለቅሱ ታዩ፡፡ እውነት አላቸው፡፡ ቁመቱ 
የድል ምሳሌ ይመስላል፡፡ ወንዶች ሸሚዛቸውን 
አውልቀው እንደባንዲራ እያወዛወዙ ‹‹ሾላ 
እንወድሀለን!›› ሲሉ ጮሁ፡፡ ድምፃቸው 
ተስፋን ያረገዘ፤ በሲቃ የታነቀ ይመስላል፡፡ 

    ይህ ሁሉ ሲሆን ታዲያ ሾላ 
ስሙን እየጠራ የሚጮኸውን ህዝብ በግራሜ 
ፈዞ እየተመለከተ ነበር፡፡ ይህን ያህል 
ታዋቂና ተወዳጅ መሆኑን አያውቅም ነበር፡
፡ ህዝቡ ለርሱ ያለውን ፍቅርና አክብሮት 
ሲገነዘብ ኃላፊነት ተሰማው፡፡ ህዝቡን 
ላለማሳፈር ሲል በዚያች ደቂቃ ከራሱ 
ጋር መሀላ ፈፀመ፡፡ ያልተጠበቀ ውጤት 
ሊያመጣ ከራሱ ጋር ተማማለ፡፡ የተጣለበት 
አደራ ስለከበደው ልቡን እንደማፈን ጭምር 
አደረገው፡፡ እንባው ኰለል ብሎ ወረደ፡
፡ ይህም ደግሞ ኃይሌ ገብረስላሴ አትላንታ 
ላይ እንዳነባው አይነት ነበር፡፡ በርግጥ ከድል 
በፊት ማንባት ያልተለመደ ሊሆን ይችላል፡፡ 
ሆኖም ሾላ አስቀድሞ ማንባቱ ድል ማድረጉ 
እንደማይቀር ስለተረዳ ሊሆን ይችላል፡፡ 

       ***** 

ውድድሩ ተጀመረ . . .

የፊሽካ ድምፅ እንደተሰማ ከቶ ማመን 
የማይቻል ተአምር ነበር የተከሰተው፡፡ 
ከሁለት መቶ በላይ ከሚሆኑት ተወዳዳሪዎች 
መካከል ሾላ በድንገተኛ ፍጥነት እንደ አዲሳባ 
የትራፊክ ሞተሮች ተፈትልኰ ሸመጠጠ፡፡ 
በውድድሩ ተካፋይ የነበሩት ታዋቂ አትሌቶች 
የፊሽካው ድምፅ ሲሰማና ሾላ ከመሃላቸው 
ሲሰወር አንድ ነበር የሆነባቸው፡፡ ከሰው 
ልጅ የማሰብ አቅም በላይ በሆነ ፍጥነት ሾላ 
እየገሰገሰ ግማሹን ሜዳ ሲጨርስ፣ ሌሎቹ ገና 
መነሳታቸው ነበር፡፡ አንዳንድ ምሁር መሰል 
ተመልካቾች፣ የሾላ የሩጫ ሲስተም የሰጐንን 
የሩጫ ስልት የተከተለ መሆኑን ሳይንሳዊና 
ስፖርታዊ ትንታኔ በመስጠት አዳነቁ፡፡ 

አዲስ አበቤ በደስታ አበደ! ፉጨቱ 
እንደ መድፍ ድምጽ አስገመገመ፡፡ የክልል 

ተወዳዳሪዎችን በመቶ ሜትር ርቀት አስከትሎ 
የሚገሰግሰው ሾላ የሃያ ሺህ ተመልካቾች ድጋፍ 
ልዩ ኃይል መርቆለት ወደፊት ሸመጠጠ፡፡አንድ 
ሜትር ተኩል ርዝመት ያላቸውን እግሮቹን 
እጥፍ ዘርጋ ለቀቅ ወርወር እያደረገ ገሰገሰ፡፡
ጭፈራውና ሆታውም ቀጥሎአል . . . 

 ልማዱ ነው  ሾላዬ ልማዱ ነው

አሃሃ

 ልማዱ ነው ሾሉካ ልማዱ ነው፡፡ 

 አይቻልም ሾላዬ አይቻልም! 

     አሃሃ . . . 

  ሾላ ፊት ፊት እየመራ 
መሆኑን ባረጋገጠ ቁጥር እንባው ባይኑ 
ግጥም ይላል፡፡ ህዝቡ ስሙን በጠራ 
መጠን ፍጥነቱን ይጨምር ጀመር፡፡ 

‹‹ሾላ ግፋ! ሾላ ገስግስ! ሾላ ጀግናው! 
ሾላ ብረቱ! ሾላ ነብሮ! ሾላ አቦሸማኔ!›› 
የሚሉ ድምፆች ጆሮውን እየበጠረቁ 
ይገባሉ፡፡በተለይም ‹‹አቦ ሸማኔው!›› የሚሉ 
ቀረርቶዎች ሆዱን አባቡት፡፡ እንባውን 
አናሩት፡፡ እየተንሰቀሰቀ እያለቀሰም ቢሆንም 
ግን ከቶ ፍጥነቱን ሳይቀንስ ገሠገሰ፡፡ የዚህን 
የዋህ ቅን ተባባሪና በህብረት ለሱ ድጋፍ 
የቆመ ህዝብ ሞራል ለመጠበቅ በተለይም 
ደግሞ፣ በጨዋ ደምብ ተኰትኩቶ ያደገ 
እንደመሆኑ ቃሉን ላለማጠፍ በማሰብ 
አንድ ሜትር ተኩል ርዝመት ያላቸውን 
እግሮቹን እያነሳ መወርወሩን አፋጠነው፡፡ 

       ***** 

ሾላ እየተሳካለት ነበር . . . 

ስድስተኛውን ዙር በመሪነት ጨረሰ . 
. . በርግጥ ጐኑ ላይና ልቡ አካባቢ ውጋት 
ቢጤ ጠቅ አድርጐታል፡፡ ግን አልተበገረም፡፡ 
የወጋውን ቦታ በግራ እጁ አሸትሸት አድርጐ 
ድል አድራጊነቱን ለማስከበር፣ የሚጮህለትንና 
የሚዘፍንለትን ህዝብ ላለማሳፈር ፍጥነቱን 
ጨመረ፡፡ ሰባተኛውን ዙር ሊያያዝ ሲል ታዲያ 
ከሁዋላው የሚከተለው መኖር አለመኖሩን 
ለማየት ዘወር ብሎ ተመለከተ፡፡ሻለቃ ኃይሌ 
ገብረስላሴ ኰቴውን ሳያሰማ ተከትሎታል፡፡ 
ሲያየው ገና አመዱ ቡን ነበር ያለው፡፡ ዳሩ 
ግን ትንፋሹን ውጦ መወንጨፉን ቀጠለ እንጂ 
አልተርበተበተም፡፡ፍጥነቱን ጨምሮ ጥቂት 
ከገሰገሰ በሁዋላ እንደገና ለሁለተኛ ጊዜ ኃይሌን 
ለማየት መለስ ቢል አጣው፡፡ የት ተሰወረ? 
ግራ ገባውና ወደፊት ቢመለከት ኃይሌን 
ከፊቱ ሲሸመጥጥ አየው፡፡ ኃይሌ ‹‹አርሲ›› 
የሚል ማሊያ ለብሶ ነበር፡፡ ይሄ ቢበቃ ደህና፡፡
‹‹አዳማ›› የሚል ማሊያ የለበሰ ሌላ ሩዋጭ 

ሾላን አልፎ ኃይሌን ተከትሎ ሸመጠጠ፡፡
መቀሌና ባህርዳርም አዳማን ተከትለው 
ሾላን አልፈው ገሰገሱ፡፡ ሾላ ምንም እንኩዋን 
እግሮቹን ‹‹በሰጐን የሩጫ ስልት›› እየዘረጋ፣ 
እያጣጠፈ፣ እየወረወረ ቢሆንም እዚህ ግቡ 
የማይባሉ ሩዋጮች በእግሩ ስር እየተፈተለኩ 
ማለፋቸውን ቀጠሉ፡፡ ሊቆጥራቸው ሞከረ፡፡ 
አስር - አስራ ሰባት - ሀያ አምስት - ከዚያ 
መቁጠሩን ተወ፡፡ ሾላ ምንም እንኩዋ ተስፋ 
መቁረጥ የጀመረ ይሁን እንጂ ደጋፊዎቹ ግን 
አልከዱትም፡፡ ይልቁን በሞቀ ሁኔታ ስሙን 
እያነሳሱ ነበር፡፡ ‹‹አይዞህ! ትደርስባቸዋለህ! 
የማታ ማታ ድሉ ያንተ ነው!›› እያሉት ነበር፡፡
ዘፈናቸውም በዚያ መንፈስ ቀጥሎ ነበር፡፡ 

 ድሌ ማታ ነው ድሌ!

 አያሆሆ! ማታ ነው ድሌ!

 ሾላ የደጋፊዎቹን ሞራል በማሰብ፣ 
ተስፋ አለመቁረጣቸውም ብርታት ሆኖት ያለ 
የሌለ ኃይሉን አሰባስቦ መሸምጠጥ ጀመረ፡፡ 
ልቡ እየከዳችው ብትሆንም አይኑን ጨፍኖ 
‹‹ደሴ›› የሚል ማሊያ የለበሰውን መቅደም 
ቻለ፡፡ በዚህ አላበቃ፡፡ ቀጠለ . . . ቀጠለ 
. . . ቀጠለ . . . ግን ከቁጥጥር ውጭ 
መሆን ጀምሮ ነበር፡፡ አይኑን የሆነ ነገር 
ጋረደው፡፡ ጨለምለም አለበት፡፡ የተለያዩ 
ቀለማት ታዩት፡፡ ቀይ ቀለም ይበዛባቸዋል፡፡
‹‹ሰማያዊም›› ይታየዋል፡፡ ቤዥና ግራጫ 
ቀለማትም ከበቡት፡፡ በመጨረሻ እንዲያውም 
ማሰብ ተሳነው . .  . 

           ***** 

ሙሉ በሙሉ ራሱን ሲያውቅ ቃሬዛ 
ላይ መጋደሙን ነበር የተገነዘበው፡፡ ነጭ 
ኰት የለበሱ አንድ ጠማጋ በእድሜ የገፉ 
ሰው ፊቱ ላይ ውሃ እየቸለሱበት ነበር፡፡ 

‹‹ውድድሩስ?›› ሲል በሞተ 
ድምጽ ለሽማግሌው ጥያቄ አቀረበ፣ 

‹‹አልቆአል!›› የሚል መልስ ሰጡት፡፡ 

‹‹ማን አሸነፈ?›› 

‹‹ሻለቃ ኃይሌ!›› 

ሾላ ከቃሬዛው ላይ እንደምንም 
ተጐትቶ ተነሳ፡፡ ተመልካቹ ህዝብ ኃይሌን 
ከቦ እየጨፈረ ነበር፡፡ ሕዝቡ የኃይሌን ስም 
እየጠራ ይዘፍናል፡፡ ሾላ ፈዝዞ ለደቂቃዎች 
ያህል ይመለከታቸው ጀመር፡፡ የርሱን ስም 
የሚያነሳ አንድ ሰው እንኩዋ አለመኖሩን 
ሲገነዘብ ልቡን ህመም ቢጤ ተሰማው፡፡

ወደ ገፅ 10 ይዞራል

አንድነት ፓርቲ የኢትዮጵያ ህዝብ የስልጣን ባለቤት
እንዲሆን ለማድረግ በቁርጠኝነት እየታገለ 
ይገኛል፡፡ ለትግሉ ስኬት የእርስዎ ድጋፍ 
ወሳኝ ነው፡፡ የአንድነት ፓርቲ የፋይናንስ ቋሚ 
ኮሚቴ የራት ዝግጅት ፕሮግራም አዘጋጅቷል፡፡ 
ባለ1000፤500፤300፣100 ብር መግቢያ ካርዶች 
ተዘጋጅተዋል፡፡
      

አንድነት ለዲሞክራሲና ለፍትህ ፓርቲ (አንድነት)

ትኬቱን ቀበና መድኃንያለም ቤ/ክርስትያን ፊት ለፊት በሚገኘው   አንድነት ጽ/ቤት ያገኙታል 

ተስፋዬ ገ/አብ

